
Raporti i Stabilitetit Financiar (më tej “raporti”) publikohet dy herë në vit dhe ky 
është numri i 26-të i tij. Në hyrje të tij është vendosur Deklarata e Stabilitetit 
Financiar, e cila, sipas kërkesës së ligjit, duhet të publikohet çdo gjashtë muaj. 
Raporti paraqet një vlerësim të përgjithshëm të rreziqeve që mund të kërcënojnë 
stabilitetin e sistemit financiar të Republikës së Shqipërisë dhe infrastrukturën e 
tij, si dhe vlerëson aftësinë e sistemit financiar për t’i përthithur këto rreziqe. 
Dokumenti në fjalë ua mundëson autoriteteve publike identifikimin në kohë të 
masave përkatëse për korrigjimet e nevojshme. 

Për hartimin e raportit janë shfrytëzuar të dhënat zyrtare të Bankës së 
Shqipërisë (BSH), është shkëmbyer informacion me autoritetet përgjegjëse për 
mbikëqyrjen e veprimtarisë së tregut financiar, si edhe janë shfrytëzuar analiza 
të institucioneve të vendit dhe të atyre financiare ndërkombëtare, publike dhe 
private. Analiza në vijim përfshin kryesisht zhvillimet gjatë gjashtëmujorit të parë 
të vitit 2021 (më tej, “periudha”). Nëse nuk përcaktohet ndryshe në raport, 
pritjet për zhvillimet e ardhshme ekonomike dhe financiare shtrihen për një 
periudhë kohe rreth 12 muaj. 

Qëndrueshmëria e sistemit financiar është vlerësuar në bazë të ecurisë të 
veprimtarisë së tij dhe të rreziqeve që burojnë nga ndërveprimi i tij me mjedisin 
e përgjithshëm ekonomik, të brendshëm dhe të jashtëm. Për të vlerësuar këto 
rreziqe janë analizuar zhvillimet më të fundit në tregjet financiare ndërkombëtare 
dhe në ekonomitë e vendeve të zhvilluara e ato të rajonit, si dhe është bërë një 
vlerësim mbi ndikimin e tyre në sistemin financiar të vendit dhe sektorin bankar. 
Ndër treguesit e brendshëm, janë vlerësuar zhvillimet e përgjithshme dhe pritjet 
për rritjen ekonomike, bilancin e pagesave, nivelin e përgjithshëm të çmimeve, 
kursin e këmbimit dhe treguesit fiskalë. Gjithashtu, nëpërmjet një analize të 
situatës së punësimit, të ecurisë së të ardhurave dhe vrojtimeve specifike, 
është vlerësuar gjendja financiare e sektorit të bizneseve/ndërmarrjeve dhe të 
individëve/familjeve, si edhe ndikimi mbi aftësinë paguese të kredimarrësve të 
sektorit bankar. 

Në raport përfshihen gjithashtu edhe rezultatet e ushtrimit të provës së 
rezistencës. Ky i fundit vlerëson qëndrueshmërinë e sektorit bankar ndaj goditjeve 
makroekonomike dhe financiare në terma të mjaftueshmërisë së kapitalit. 

Raporti i Stabilitetit Financiar përgatitet nga Departamenti i Stabilitetit Financiar 
dhe miratohet nga Këshilli Mbikëqyrës i BSH-së.

PARATHËNIE

Në fund të muajit qershor 2021, klasifikimi i bankave në sektorin bankar 
shqiptar është si në vijim:

I. Sipas kontributit marzhinal të secilit institucion në rrezikun sistemik në vend,1 
bankat grupohen në: 

•	 banka me rëndësi sistemike, që janë: Banka Kombëtare Tregtare sh.a., 
Banka Raiffeisen sh.a., Banka Credins sh.a., Banka Intesa Sanpaolo 
Albania sh.a. dhe Banka OTP Albania sh.a.;

•	 banka të tjera, që janë: Banka Alpha Albania sh.a., Banka Procredit sh.a., 
Banka e Parë e Investimeve Albania sh.a., Banka e Bashkuar e Shqipërisë 
sh.a., Banka Union sh.a., Banka Amerikane e Investimeve sh.a. dhe Banka 
Tirana sh.a. 

II. Sipas origjinës së kapitalit, bankat grupohen në: 

•	 banka me kapital të huaj2, që janë: Banka Raiffeisen sh.a. (Austri); 
Banka Intesa Sanpaolo Albania sh.a. (Itali); Banka Alpha Albania sh.a. 
(Greqi); Banka Kombëtare Tregtare sh.a. (Turqi); Banka OTP Albania sh.a. 
(Hungari); Banka Procredit sh.a. (Gjermani); Banka e Parë e Investimeve, 
Albania sh.a. (Bullgari); Banka e Bashkuar e Shqipërisë sh.a. (Arabia 
Saudite). Këto banka zotërojnë rreth 69% të totalit të aktiveve të sektorit;

•	 banka me kapital shqiptar, që janë: Banka Credins sh.a., Banka Union 
sh.a, Banka Amerikane e Investimeve sh.a., dhe Banka Tirana sh.a. Këto 
banka zotërojnë rreth 31% të totalit të aktiveve të sektorit.

III. Sipas shtrirjes së aktivitetit jashtë vendit:

•	 shtrirje të rrjetit bankar jashtë vendit kanë: Banka Kombëtare Tregtare sh.a. 
me filialin e saj në Kosovë, dhe Banka Credins sh.a, me degën e saj në 
Kosovë.   

1 Kontributi marzhinal individual matet nga “Indeksi i Fortësisë Financiare”. Për më shumë 
informacion mbi indeksin dhe mbi përcaktimin e BARS, lutem konsultoni dokumentin: 

 https://www.bankofalbania.org/Stabiliteti_Financiar/Politika_makroprudenciale/
Instrumentet_e_politikes_makroprudenciale/Akte_te_miratuara/ 

2 Një bankë klasifikohet si bankë me kapital të huaj, kur kapitali i huaj përbën më shumë se 
50% të madhësisë së kapitalit të paguar të bankës.

SHËNIME

Për analizën e kryer në raport, duhet të konsiderohet që:

(1) termat “hua” dhe “kredi” kanë të njëjtin kuptim dhe mund të përdoren 
si zëvendësues të njëri-tjetrit; në të njëjtën mënyrë përdoren edhe termat 
“ndërmarrje” dhe “biznese” apo dhe ”individë” dhe “familje”; 

(2) në këtë raport, “teprica e kredisë” i referohet gjendjes së llogarisë 
“marrëdhënie me klientët”, siç është raportuar nga bankat në bilancet e 
periudhave që analizohen. Ajo përfshin tepricën e kredisë së dhënë nga 
sektori bankar për subjektet jofinanciare, private dhe publike, rezidente dhe 
jorezidente. Kjo tepricë ndikohet nga largimi i kredive me probleme nga 
bilancet e bankave gjatë periudhës që analizohet. Për këtë arsye, teprica e 
kredisë që analizohet në Raportin e Stabilitetit Financiar është një koncept i 
ndryshëm nga ai i “kredisë për ekonominë” që trajtohet në raportet e politikës 
monetare. Në kredinë për ekonominë, krahas kredisë së dhënë nga bankat, 
përfshihet edhe kredia e dhënë nga institucionet financiare jobanka. 

(3) Gjithashtu, në vlerën e kësaj kredie përfshihet vetëm kredia për sektorin 
privat rezident, dhe vlera e saj nuk ndikohet nga fshirjet e kredive me probleme 
nga bilancet e bankave, duke qenë se këto kredi janë përfituar tashmë nga 
subjektet ekonomike dhe kanë ndikuar në vlerën ekonomike të tyre; fshirja e 
tyre e mëvonshme nga bilancet e bankave nuk e ndikon këtë fakt. Dallimi në 
këto koncepte të kredisë duhet pasur parasysh gjatë interpretimit të analizës 
përkatëse të treguesve të kredisë (normë rritjeje, raporte të cilësisë, shpërndarje 
sipas sektorëve, sipas monedhës etj.) në raportet e ndryshme të BSH-së. 

Në mbështetje të kërkesës së nenit 69 të ligjit nr. 8269, datë 23.12.1997, 
“Për Bankën e Shqipërisë”, i ndryshuar; dhe të nenit 8 të ligjit nr. 9962, datë 
18.12.2006, “Për bankat në Republikën e Shqipërisë”, i ndryshuar; për të 
informuar Kuvendin e Republikës së Shqipërisë dhe Këshillin e Ministrave, si 
edhe për të tërhequr vëmendjen e institucioneve financiare dhe të publikut 
mbi gjendjen e sistemit financiar në vend dhe rreziqet potenciale që mund 
të kërcënojnë qëndrueshmërinë e tij, Banka e Shqipërisë (BSH) publikon këtë 
deklaratë periodike. Kjo deklaratë është pjesë përbërëse e Raportit të Stabilitetit 
Financiar për të njëjtën periudhë.

Në raportin e stabilitetit financiar dhe në këtë deklaratë që e paraprin, vlerësohet 
ekspozimi i sektorit bankar ndaj rreziqeve që burojnë prej ndërveprimit të tij me 
zhvillimet ekonomike, të jashtme dhe të brendshme, me agjentët e ekonomisë 
reale, me tregjet financiare në vend, si edhe ndaj rreziqeve që lidhen me 
mënyrën se si sektori bankar zhvillon veprimtarinë e tij. Në vijim, këto rreziqe 
përballen me gjendjen financiare të sektorit bankar dhe stresohen nëpërmjet 
ushtrimit të provës së rezistencës, për të vlerësuar qëndrueshmërinë e sektorit 
bankar.

BSH-ja vlerëson se në gjashtëmujorin e parë të vitit 2021 (më tej, “periudha”), 
veprimtaria e sektorit bankar u zhvillua në mënyrë të qëndrueshme. Depozitat 
dhe kreditë u rritën, cilësia e kredisë u përmirësua ndjeshëm dhe treguesit e 
tjerë të qëndrueshmërisë financiare mbetën në nivele të përshtatshme. Në tërësi, 
ekspozimi i sektorit bankar ndaj rreziqeve u paraqit i kontrolluar. Përmirësimi i 
situatës shëndetësore mbështeti një rigjallërim të shpejtë të aktivitetit ekonomik. 
Përvoja e kësaj periudhe tregon se përshpejtimi i procesit të vaksinimit mbetet 
i rëndësishëm për të zbutur pasiguritë që ecuria e pandemisë ende ruan mbi 
zhvillimet e ardhshme ekonomike dhe financiare. Njëherazi, këto pasiguri 
evidentojnë nevojën që politikat ekonomike, financiare dhe prudenciale, të 
ruajnë elementet e fleksibilitetit për të reaguar në rast nevoje. Për sektorin 
bankar, mbetet aktuale rëndësia e vlerësimit të rregullt të shkallës së ekspozimit 
ndaj rreziqeve, dhe e ruajtjes së një qëndrimi proaktiv në drejtim të marrjes 
së masave për zbutjen dhe përballimin e tyre. Në këtë drejtim, BSH-ja mbetet 
e gatshme të ndërmarrë të gjitha veprimet e nevojshme sipas ligjit, për të 
mbështetur veprimtarinë bankare dhe kontribuuar në stabilitetin e sistemit 
financiar. 

DEKLARATA E STABILITETIT FINANCIAR PËR 
GJASHTËMUJORIN E PARË TË VITIT 2021

Më konkretisht, zhvillimet e periudhës treguan që:

Situata më e mirë shëndetësore dhe lehtësimi i masave kufizuese, mbështetën 
rigjallërimin e aktivitetit ekonomik në nivel global. Përmirësimi ka qenë më 
i dukshëm në tremujorin e dytë të vitit, kur procesi i vaksinimit u përshpejtua 
dhe numri i individëve të prekur nga COVID-19 hyri në një trajektore rënëse 
të qëndrueshme në hemisferën veriore. Zhvillimet kanë qenë të ndryshme mes 
rajoneve, duke reflektuar, mes të tjerash, edhe aksesin e shkallët e ndryshme 
të vaksinimit. Në përgjithësi, kushtet e financimit mbetën të favorshme dhe 
shumë shtete vijuan të mbështesin ekonominë me politika të favorshme fiskale 
e financiare. Ecuria e treguesve të punësimit ka qenë përgjithësisht pozitive. 
Për të njëjtat arsye, edhe në Eurozonë e në Ballkanin Perëndimor, përmirësimi 
i ekonomisë ishte i ndjeshëm gjatë periudhës. Rigjallërimi i shpejtë ekonomik 
nga njëra anë dhe ngërçet në zinxhirët e prodhimit e të tregtisë nga ana tjetër, 
kanë theksuar ndikimin e efektit bazë në rritjen e përkohshme të presioneve 
inflacioniste. Mbështetur në zhvillimet e periudhës dhe praninë e politikave 
ekonomike favorizuese, pritjet për ecurinë e ekonomisë botërore, në pjesën 
e dytë të vitit dhe më tej janë më optimiste. Nga ana tjetër, përballja së 
fundi me variantet e reja të COVID-19, aksesi i pamjaftueshëm dhe ritmet e 
ngadalta të vaksinimit në vendet në zhvillim, konfliktet gjeopolitike dhe efektet 
e ndryshimit të klimës, ruajnë pasigurinë për gjendjen e shëndetit publik dhe 
zhvillimet ekonomike në nivel global.

Ekonomia shqiptare u rrit ndjeshëm në tremujorin e parë të 2021 me 5.53% 
në terma vjetorë. Përmirësimi i situatës së shëndetit publik, përshpejtimi i procesit 
të vaksinimit dhe politikat ekonomike stimuluese, u reflektuan në rigjallërimin e 
konsumit dhe të investimeve. Nga ana e sektorëve të ekonomisë, vlerësohet se 
rritja ekonomike ka qenë me bazë të gjerë, duke përfshirë sektorët e prodhimit 
dhe të shërbimeve. Kontributi negativ i sektorit të jashtëm në rritjen ekonomike 
është zbutur nga ecuria e mirë e eksporteve të mallrave e shërbimeve dhe 
dërgesat e emigrantëve. Megjithatë, rritja ekonomike ende nuk është reflektuar 
në tregun e punës dhe presionet inflacioniste kanë mbetur të kontrolluara. Disa 
tregues paralajmërues, sinjalizojnë për vijimin e ecurisë pozitive të ekonomisë 
edhe në tremujorin e dytë e të tretë të vitit. Pavarësisht këtyre pritjeve, koordinimi 
i politikave ekonomike të përshtatshme do të jetë i nevojshëm për të adresuar 
pasiguritë që vijimi i pandemisë ruan mbi ecurinë e ekonomisë dhe paralelisht, 
për të ruajtur qëndrueshmërinë e treguesve makroekonomikë në afat më të 
gjatë.

Tregjet kanë operuar në mënyre normale dhe pa luhatshmëri të mëdha. 
Gjatë periudhës, vëllimi i titujve të borxhit të emetuar nga qeveria në tregun 
parësor ishte rreth 26% më i lartë se ai i gjashtëmujorit të mëparshëm, por rreth 
2% më i ulët se e njëjta periudhë një vit më parë. Norma mesatare e interesit 
mbeti e pandryshuar, rreth 2.3%, duke ruajtur nivele të përafërta me mesataren 
e 18 muajve të fundit. Aktiviteti në tregun dytësor ku tregtohen titujt e borxhit të 
qeverisë nuk tregoi ndryshime të dukshme gjatë periudhës, por vlerat dhe numri 
i transaksioneve rezultoi më i ulët se një vit më parë. Investitorët vijojnë të kenë 

preferencë për t’i mbajtur titujt deri në maturim. Në tregun ndërbankar, vëllimi i 
transaksioneve ndërbankare mbeti i qëndrueshëm gjatë periudhës, por rezultoi 
ndjeshëm më i ulët se e njëjta periudhë një vit më parë. Normat e interesit janë 
luhatur pranë nivelit të normës bazë të interesit. Kjo ecuri ka reflektuar injektimin 
e likuiditetit pa kufi nga ana e BSH-së. Në tregun e këmbimeve valutore, Leku 
ka shfaqur luhatshmëri të ulët në këmbimin me valutat kryesore, duke lehtësuar 
veprimtarinë e agjentëve ekonomikë. Në tregun e pasurive të paluajtshme, 
kërkesa dhe oferta vlerësohen në rritje. Çmimet e banesave të llogaritura sipas 
Indeksit Fischer  për shitjet e kryera gjatë periudhës, janë rritur me 0.5% në 
krahasim me gjashtëmujorin e kaluar dhe me 6.7% në krahasim me të njëjtën 
periudhë një vit më parë. Agjentët e tregtimit të pasurive të paluajtshme mbeten 
optimistë për të ardhmen afatmesme të këtij tregu.

Infrastruktura bazë për klerimin dhe shlyerjen e pagesave në Lek ka vijuar 
të funksionojë me siguri dhe efikasitet. Gjatë periudhës është vërejtur rritje 
e numrit dhe vëllimit të transaksioneve me vlerë të vogël dhe të madhe, dhe 
rritje e përdorimit të instrumenteve të pagesave ku kontribut pozitiv kanë dhënë 
ato me kartë dhe pagesat përmes aksesit të drejtpërdrejtë në aplikacionet dhe 
faqet e internetit të bankave. 

Familjet dhe bizneset vijuan të zgjerojnë kursimet e tyre. Si rezultat, gjatë 
vitit të fundit, pozicioni neto kreditor i individëve është zgjeruar, ndërsa ai 
debitor i ndërmarrjeve është zvogëluar. Kontributi i valutës në instrumentet e 
kursimit për familjet dhe bizneset është kryesor, ndërsa monedha vendase 
mbizotëron tek huamarrja në të dy sektorët. Për familjet, të dhënat nga vrojtimi 
mbi gjendjen financiare të tyre sugjerojnë se rreth 24% e familjeve kanë një 
hua për të paguar, në rreth ¾ e tyre pagesa e borxhit nuk e kalon nivelin 
30% të të ardhurave mujore dhe aftësia paguese e familjeve është përmirësuar 
në krahasim me një vit më parë. Kërkesa e individëve për kredi për muajt e 
ardhshëm mbetet sidoqoftë e vakët dhe e përqendruar tek ata që nuk kanë 
hua. Të dhënat e marra nga bankat tregojnë që pavarësisht numrit më të lartë 
të aplikimeve për kredi, normat e refuzimit të bankave mbeten më të larta për 
individët në krahasim me bizneset. Për bizneset, të dhënat e vrojtimit tregojnë 
se pandemia ka vijuar të ndikojë aktivitetin e tyre, duke sjellë vështirësi të rritura 
për ruajtjen e tregut dhe konkurrencën. Rreth 40% e totalit të ndërmarrjeve që 
i janë përgjigjur pyetësorit deklarojnë se kanë aktualisht hua për të paguar. 
Kjo peshë ka rënë me 1 pikë përqindjeje (p.p.) krahasuar me gjashtëmujorin e 
kaluar, por është rritur lehtë krahasuar me një vit më parë. Vlera totale e huasë 
rezulton afërsisht sa gjysma e vlerës së kapitalit të ndërmarrjes për rreth 74% të 
totalit të ndërmarrjeve huamarrëse dhe pothuaj e njëjtë me vlerën e kapitalit për 
13% të tyre. Të analizuara sipas madhësisë, raporti “hua/kapital” ka rezultuar 
më i lartë te ndërmarrjet e vogla e të mesme. Pjesa më e madhe e ndërmarrjeve 
huamarrëse (76%) deklarojnë se pagesa e huasë arrin deri në 20% të të 
ardhurave të tyre. Pesha e këtyre ndërmarrjeve ka rënë lehtë krahasuar me 
vrojtimin paraardhës. Barra e pagesës së huasë duket të jetë më e lartë tek 
ndërmarrjet e mesme. Lidhur me kërkesën për huamarrje, indeksi i vlerësimit të 
planifikimit të huamarrjes për gjashtëmujorin e ardhshëm paraqitet i zvogëluar 

për të gjitha ndërmarrjet, por në mënyrë më të theksuar për ndërmarrjet e vogla 
dhe të mëdha. Midis grupeve të bankave sipas origjinës së kapitalit, vërehet 
që gjatë periudhës bankat me kapital të huaj kanë ruajtur normat e refuzimit 
më të ulëta për aplikimin për kredi nga bizneset, në krahasim me bankat me 
kapital vendas. 

Gjatë periudhës është vërejtur një rritje e ndjeshme e peshës së aktiveve 
të sistemit financiar3 ndaj Prodhimit të Brendshëm Bruto (PBB). Në fund të 
gjashtëmujorit të parë të vitit 2021, kjo peshë arriti në 122.4%. Kjo ecuri është 
kryesisht nga zgjerimi i aktivitetit të sistemit financiar, ku sektori bankar dha 
pothuaj kontributin e vetëm me rreth 4 p.p.

Segmenti jobankar i sistemit financiar ka pasur përgjithësisht një ecuri të mirë, 
duke zgjeruar lehtë peshën e tij në rreth 13% të PBB-së. Rritja e peshës është 
përqendruar në segmentin e institucioneve financiare jobanka, në atë të 
fondeve të investimeve dhe në atë të fondeve të pensionit. Cilësia e kredisë së 
dhënë nga këto subjekte deri në fund të tremujorit të parë ishte relativisht e mirë, 
ndonëse me një rënie të lehtë kundrejt një viti më parë. Ekspozimi i sektorit 
bankar ndaj sektorit jobankar mbetet i kufizuar dhe nuk ka shënuar ndryshime 
gjatë kësaj periudhe. Ekspozimi i sektorit jobankar ndaj atij bankar vijon të 
mbetet i lartë, duke qenë se vendosjet e jobankave pranë sektorit bankar, në 
formën e depozitave dhe instrumenteve të kapitalit, zënë rreth 20% të bilancit 
të jobankave.

Sektori bankar zgjeroi ndjeshëm veprimtarinë; kontributin kryesor në këtë 
zgjerim e kanë dhënë investimet në tituj dhe kreditimi. Pesha e aktivitetit në 
valutë nuk ka shfaqur ndryshime të dukshme gjatë periudhës, duke mbetur e 
ekuilibruar në të dy krahët e bilancit të sektorit bankar. Efekti statistikor i kursit 
të këmbimit në kundërvlerën në Lekë të bilancit në valutë ishte pa ndikim të 
rëndësishëm. Depozitat dhe fondet e veta vijojnë të përbëjnë burimet kryesore 
të financimit të veprimtarisë së sektorit bankar. Varësia ndaj burimeve të huaja 
të financimit mbetet në nivele të ulëta. Aktivet e vendosura pranë subjekteve 
jorezidente shënuan rritje gjatë periudhës, dhe këto mjete janë në formën 
e vendosjeve, huave dhe llogarive rrjedhëse me bankat dhe institucionet 
financiare dhe në formën e investimeve në tituj. Kjo gjë ka ndikuar në zgjerimin 
me 1 p.p. të pozicionit kreditor neto të sektorit bankar ndaj jorezidentëve.

Gjatë periudhës, sektori bankar ruajti një nivel të përshtatshëm të kapitalizimit. 
Norma e mjaftueshmërisë së kapitalit shënoi rreth 18% (17.95%), me rënie në 
dy periudhat e fundit. Në ecurinë e treguesit gjatë periudhës, ndikoi kryesisht 
rritja e aktiveve të peshuara me rrezik, e cila tejkaloi efektin e rritjes së kapitalit 
rregullator. Bankat me kapital evropian dhe bankat sistemike raportojnë nivelin 
më të lartë të normës së mjaftueshmërisë së kapitalit. Gjatë periudhës, sektori 

3 Sistemi financiar përbëhet nga sektori bankar dhe sektori jobankar (institucione financiare 
jobanka, shoqëritë e kursimit-kreditit, shoqëritë e sigurimit, fondet e pensionit dhe fondet e 
investimit). Baza e të dhënave për sektorin jobankar dhe të dhënat për PBB-në i përkasin 
tremujorit të tretë të vitit 2020. 

bankar shënoi një rezultat financiar pozitiv prej rreth 10.5 miliardë lekësh dhe 
ky rezultat ishte rreth 47% më i lartë se një vit më parë. Rreth 2/3 e rritjes së 
rezultatit financiar neto ka ardhur nga veprimtaria në Lek. Kontributin kryesor 
në rritjen e fitimit e dhanë rritja e të ardhurave neto nga interesat dhe e të 
ardhurave nga veprimtaritë e tjera, por edhe nga rënia e shpenzimeve për 
provigjione për kredi. Shpenzimet e veprimtarisë bankare shënuan rritje gjatë 
periudhës, por raporti i tyre ndaj të ardhurave të veprimtarisë zbriti kundrejt një 
viti më parë, në nivelin 57%. Rritja në fitimin e sektorit është pasqyruar edhe në 
ecurinë e treguesve mesatarë të rentabilitetit të sektorit bankar: RoA u ngjit në 
1.3% dhe RoE u ngjit në 12.8%.

Teprica e kredisë bankare në fund të gjashtëmujorit të parë të vitit 2021 
ishte rreth 630 miliardë lekë, duke u rritur me 3% gjatë periudhës dhe me 6% 
ndaj një viti më parë. Ndikimin kryesor në zgjerimin e stokut të kredisë, gjatë 
periudhës, e ka dhënë riskedulimi i pagesave të kredive në përgjigje të masave 
lehtësuese të BSH-së dhe fluksi i kredisë së re që, megjithatë, ka rezultuar më i 
ulët se gjashtëmujori i mëparshëm. Ecuri veçanërisht e mirë në stokun e kredisë 
gjatë periudhës, është regjistruar në portofolin e kredisë me maturitet afatgjatë, 
kredisë në monedhën vendase dhe kredisë për bizneset. Gjatë periudhës, 
kredia në valutë u rrit me 2%, por pesha e saj ndaj totalit të kredisë ka rënë në 
krahasim me periudhat e mëparshme. Sipas rezidencës, rritja e kredisë gjatë 
periudhës u ndikua thuajse tërësisht nga rritja e kredisë për subjektet rezidente, 
e cila zë gati 96% të tepricës së kredisë. Këtu, rritja e kredisë për bizneset 
ishte 3% ndërsa e asaj për individët ishte 6%, me kontributin kryesor nga kredia 
për pasuri të paluajtshme dhe nga kredia në Lek. Gjatë periudhës, kredia për 
jorezidentët është rritur me 16% dhe si rezultat, pesha e saj në totalin e kredisë 
u rrit me 1 p.p., në nivelin 4%. Vëllimi i kredive të larguara nga bilanci i sektorit 
bankar gjatë periudhës ishte i ulët, ndërsa pesha e kredisë së pambrojtur në 
valutë shënoi rënie të lehtë.

Depozitat e mbajtura në sektorin bankar kanë shënuar norma të larta rritjeje 
gjatë periudhës. Rritja është shpërndarë pothuajse në mënyrë të barabartë 
midis sektorit të individëve dhe bizneseve, si dhe midis depozitave në Lek dhe 
atyre në valutë. Tek depozitat në valutë, rritja e depozitave në Euro ka qenë 
e spikatur. Depozitat me afat janë rritur lehtë (me 1%), por rritja më e madhe 
gjatë periudhës në depozitat sipas afatit është regjistruar në llogaritë rrjedhëse 
dhe në depozitat pa afat (secila me rreth 6%). Në fund të muajit qershor 2021, 
niveli i depozitave shënonte rreth 1,340 miliardë lekë, duke u rritur me rreth 50 
miliardë lekë (ose 4%) gjatë periudhës, dhe me 100 miliardë lekë (ose 9%) në 
krahasim me një vit më parë. Rreth 45% e stokut të përgjithshëm të depozitave 
përbëhet nga depozitat me afat, dhe kjo strukture nuk ka pasur ndryshime të 
ndjeshme gjatë periudhës. Normat mesatare të interesit për depozitat me afat 
në Lek dhe në valutë vijojnë të mbeten në nivele të ulëta dhe niveli mesatar i 
tyre nuk ka shënuar ndryshime të rëndësishme gjatë periudhës. 

Në tërësi, rreziqet për ekonominë shqiptare kanë qenë të kontrolluara 
gjatë periudhës. Harta e stabilitetit financiar tregon një nivel më të ulët të 

rreziqeve në mjedisin e përgjithshëm makroekonomik dhe për agjentët e 
ekonomisë reale, ndërsa rreziqet që lidhen me veprimtarinë bankare mbeten 
në nivele të kontrolluara, pavarësisht situatës së pazakontë të vitit të kaluar. 
Kontributin kryesor në këtë ecuri e ka dhënë përmirësimi i gjendjes financiare 
të ndërmarrjeve, familjeve dhe mjedisit të jashtëm, ndërsa faktorët e tjerë që 
lidhen me ecurinë e përgjithshme të ekonomisë, të situatës fiskale dhe të ecurisë 
së veprimtarisë bankare, kanë shfaqur ndryshime të vogla dhe jopërcaktuese. 
Paralelisht, tregues të tjerë që përpiqen të kapin perceptimet dhe vlerësimet 
për rreziqet sistemike, duke përfshirë edhe vlerësimet e industrisë bankare, 
evidentojnë nevojën për rritjen e kujdesit ndaj ecurisë së deficitit buxhetor dhe 
nivelit të borxhit publik, si edhe njohin zhvillimet pozitive të periudhës, të lidhura 
me rigjallërimin e ekonomisë, me cilësinë e kredisë dhe me qëndrueshmërinë 
e kursit të këmbimit. Rritja e çmimit të banesave në tregun e pasurive të 
paluajtshme, e cila vijon në mënyrë të pandërprerë prej disa vitesh, ka nevojë 
të analizohet nga këndvështrimi i qëndrueshmërisë.

Në terma të rreziqeve më specifike për veprimtarinë e sektorit bankar, vërehet 
se:

Rreziku i kredisë shënoi rënie të ndjeshme gjatë periudhës. Raporti i kredive 
me probleme ra me 1 p.p., në nivelin 7.1%, më i ulëti që prej vitit 2009. 
Përmirësimi është shfaqur pothuaj në të gjitha kategoritë e kredive, dhe ka 
ardhur njëkohësisht nga ulja e stokut të kredive me probleme dhe rritja e tepricës 
së kredisë. Vlera absolute e kredive me probleme zbriti me 5 miliardë lek, në 
nivelin e 45 miliardë lekëve. Brenda kredive me probleme u vërejt një rënie e 
peshës së kredive “nënstandard” dhe “të dyshimta”. Si rezultat, për shkak të 
rënies më të shpejtë të stokut të kredive me probleme se provigjionet përkatëse 
për rrezikun e kredisë, raporti i mbulimit me provigjione u ngjit me 3 p.p., në 
68%. Kreditë me probleme neto përfaqësojnë 2.3% të totalit të kredisë dhe 
vlera e tyre mbulohet 11.1 herë nga vlera e kapitalit të sektorit bankar. Mbulimi 
me kolateral i vlerës së kredisë shënon nivelin 80%, dhe gati 2/3 e kredisë 
së kolateralizuar ka si kolateral pasuritë e paluajtshme. Në fund të periudhës, 
vlerat më të larta të raportit të kredive me probleme i kishin kredia për bizneset 
(8.4%), kredia në valutë (7.9%) dhe kredia afatmesme (7.5%). 

Pozicioni i likuiditetit të sektorit bankar vlerësohet në nivele të mira por ka 
nevojë për monitorim të kujdesshëm. Treguesit e likuiditetit, në Lek dhe valutë, 
mbetën ndjeshëm mbi nivelet minimale rregullative. Aktivet likuide të sektorit 
bankar u rritën me 11 miliardë lekë, në nivelin e 560 miliardë lekëve. Raporti 
i aktiveve likuide ndaj totalit të aktiveve në bilancet e bankave vijon të mbetet 
i lartë. Në fund të periudhës, vlera e tij ishte 34.1% dhe rënia gjatë periudhës 
ishte 0.7 p.p. Raporti i aktiveve likuide ndaj detyrimeve afatshkurtra gjithashtu 
ra me 1 p.p., në nivelin 46.5%. Depozitat, si burimi kryesor i financimit të 
veprimtarisë bankare, mbulojnë mbi dy herë vëllimin e kredive të sektorit. Në 
fund të periudhës, raporti “hua/depozita” shënoi 46.8%, duke rënë lehtë gjatë 
periudhës, i ndikuar nga ecuria e raportit në valutë.

Hendeku negativ mes aktiveve dhe detyrimeve, sipas segmenteve të maturitetit 
kontraktual të mbetur, në raport me totalin e aktiveve në afatin e shkurtër, vijon të 
mbetet i lartë. Për periudhën deri në 3 muaj, hendeku negativ mes aktiveve dhe 
detyrimeve afatshkurtra sipas segmenteve të maturitetit kontraktual të mbetur u 
ngjit në 27% të aktiveve. Gjatë periudhës është vërejtur një rritje në diferencën 
midis maturimit mesatar të aktiveve dhe të detyrimeve, si pasojë e rritjes së 
maturitetit mesatar të aktiveve. Në fund të periudhës, kjo diferencë ishte rreth 
25 muaj, nga 24 muaj në fund të gjashtëmujorit të mëparshëm. Maturiteti i 
mbetur i depozitave, të cilat përfaqësojnë kategorinë më të rëndësishme të 
detyrimeve, ka rënë në 7.3 muaj gjatë periudhës, ndërsa maturiteti i mbetur 
i kredisë u rrit në 50.7 muaj, duke pasqyruar prirjen e sektorit bankar për të 
kredituar në terma më afatgjatë. Ashtu si në gjashtëmujorin e mëparshëm, 
sektori bankar nuk raportoi linja financimi nga grupet zotëruese.

Prania e vlerave të larta të aktiveve likuide dhe prania e vlerave të zgjeruara të 
hendekut të maturimit në afatin e shkurtër, janë dy faqe të së njëjtës medalje. 
Kjo do të thotë, që për shkak të ndryshimit të strukturës së detyrimeve të sektorit 
bankar dhe orientimit të tyre drejt instrumenteve pa afat, bankat janë të prirura 
të investojnë në aktive me cilësi më të lartë të likuiditetit. Kjo qasje mundëson 
likuidimin e këtyre aktiveve, në rast nevoje, për të përballuar një situatë stresi në 
përmbushjen e detyrimeve. Megjithatë, në një situatë hipotetike stresi likuiditeti, 
cilësia e likuiditetit të aktiveve të përzgjedhura mund të sfidohet nga thellësia 
e tregjeve ku ato mund të tregtohen ose faktorë të tjerë të patestuar më parë. 
Për këto arsye është e nevojshme që secila bankë të vlerësojë kapacitetet dhe 
kuadrin e saj për krijimin e burimeve të nevojshme të likuiditetit në kushte stresi, 
dhe të ndërmarrë veprimet e nevojshme strukturore për zbutjen graduale të 
hendekut të maturimit në afatin e shkurtër. 

Rreziqet e tregut nuk shfaqën ndryshime të rëndësishme gjatë periudhës por 
administrimi i kujdesshëm i tyre mbetet i nevojshëm. Në fund të periudhës, 
pozicioni i hapur në valutë shënoi 4.5% të kapitalit rregullator të sektorit bankar, 
më i ulëti gjatë vitit të fundit dhe dukshëm nën kufijtë maksimalë të kërkuar nga 
kuadri rregullator. Ecuria është përcaktuar nga grupi i bankave sistemike, të 
cilat kanë ruajtur pozicion të hapur valutor “në blerje”. Ekspozimi i sektorit 
bankar ndaj rrezikut të tërthortë të kursit të këmbimit ka shënuar një rënie të 
lehtë në krahasim me gjashtëmujorin e parë të vitit dhe një vit më parë. Treguesi 
i mospërputhjes valutore për të gjitha monedhat shënoi rënie. Në lidhje me 
rrezikun e normës së interesit vërehet një rritje e ekspozimit të sektorit bankar ndaj 
tij. Madhësia e ndikimit të ndryshimit të normës e matur nga raporti i pozicionit 
total neto të peshuar në librin e bankës ndaj kapitalit rregullator të sektorit 
bankar, shënoi 5.6% në fund të vitit, duke u rritur me 1.3 p.p. ndaj periudhës së 
mëparshme. Kontributi në rritjen e treguesit erdhi nga të dy elementet përbërëse 
që i referohen diferencës së peshuar të aktiveve me pasivet me normë interesi 
të fiksuar dhe asaj për aktivet dhe pasivet me normë të ndryshueshme interesi. 
Duke qenë se pozicioni total neto është pozitiv, sektori mbart ekspozim relativ 
ndaj ndryshimit të normës së interesit, por ndikimi vlerësohet relativisht i ulët, 
duke qenë ndjeshëm nën limitin e sipërm rregullator. Në fund të periudhës, 

mbulimi me kapital rregullator i pozicionit total neto të sektorit bankar është   
17.5 herë, nga minimumi 5 herë që është niveli i parashikuar në kuadrin 
rregullator. Ashtu si edhe për rreziqet e tjera, edhe për rreziqet e tregut është 
e nevojshme të vlerësohet dhe të monitorohet rregullisht ekspozimi i bankave 
të veçanta. Rezultatet tregojnë që pavarësisht një shpërndarjeje të larmishme, 
edhe në këtë rast respektohen limitet e vendosura rregullatore.

Për të vlerësuar rezistencën e sektorit bankar ndaj goditjeve nga ekonomia 
reale ose tregjet financiare në një horizont afatmesëm, BSH-ja kryen në 
mënyrë periodike ushtrimet e provës së rezistencës. Prova e rezistencës për 
mjaftueshmërinë e kapitalit tregon shkallën e rezistencës së bankave individuale 
në terma të kapitalit dhe synon të evidentojë përshtatshmërinë e tij në përballimin 
e goditjeve të supozuara mbi rritjen ekonomike, kredinë, nivelet e kursit të 
këmbimit dhe normat e interesit. 

Në tërësi, këto ushtrime të kryera për fundin e gjashtëmujorit të parë të vitit 
2021 dhe të shtrira në periudhën 2021-2022, tregojnë që sektori bankar 
është i qëndrueshëm ndaj goditjeve të mundshme makroekonomike. Rezultatet 
gjithashtu tregojnë që banka të veçanta janë më të ekspozuara ndaj goditjeve 
të supozuara dhe kanë nevojë të fuqizojnë pozicionet e tyre të kapitalit.

Në përfundim, BSH-ja vlerëson se sistemi financiar dhe sektori bankar kanë 
vijuar të performojnë në mënyrë të qëndrueshme, pavarësisht rreziqeve të 
veprimtarisë. Situata më e mirë në shëndetin publik dhe rigjallërimi i aktivitetit 
ekonomik në tremujorin e dytë dhe të tretë të vitit dëshmon për ndërvarësinë që 
ekziston mes këtyre elementeve dhe evidenton rëndësinë që ka përshpejtimi i 
procesit të vaksinimit dhe kuptimi i këtij procesi nga publiku. Paralelisht, zhvillimet 
e javëve të fundit tregojnë për pasigurinë që ende mbart ecuria e pandemisë, 
dhe nevojën që politikat ekonomike, financiare e prudenciale të mbeten të 
orientuara drejt zbutjes së efektit të këtyre pasigurive mbi performancën e 
ekonomisë. Për sektorin bankar, mbetet aktuale rëndësia e vlerësimit të rregullt 
të shkallës së ekspozimit ndaj rreziqeve, dhe e ruajtjes së një qëndrimi proaktiv 
në drejtim të marrjes së masave për zbutjen dhe përballimin e tyre.  

1.1 HARTA E STABILITETIT FINANCIAR 

Mbështetur në zhvillimet e gjashtëmujorit të parë të vitit 2021, harta e stabilitetit 
financiar tregon përgjithësisht një nivel më të ulët të rreziqeve në mjedisin 
e përgjithshëm makroekonomik dhe për agjentët e ekonomisë reale, ndërsa 
rreziqet që lidhen me veprimtarinë e sektorit bankar mbeten në nivele të 
kontrolluara, pavarësisht situatës së pazakontë të vitit të kaluar. Në mënyrë të 
përmbledhur, vlerësohet se:

A. Në mjedisin e përgjithshëm ekonomik:

I. rreziku që buron nga “ekonomia e brendshme”4 vlerësohet “i moderuar” 
dhe ka mbetur i pandryshuar gjatë harkut kohor të një viti. Kontribut 
kryesor në ruajtjen e nivelit të këtij rreziku ka dhënë hendeku i prodhimit, 
stoku i borxhit të jashtëm dhe qëndrueshmëria e kursit të këmbimit;

II. rreziku nga “mjedisi i jashtëm” mbetet në nivelin “mesatar” dhe ka 
ardhur në zbutje krahasuar me gjashtëmujorin e kaluar dhe me një vit 
më parë. Kjo lidhet drejpërdrejt me rritjen ekonomike të regjistruar nga 
shumica e partnerëve5 tanë tregtarë, veçanërisht në tremujorin e dytë 
të vitit dhe ecurinë pozitive të indeksit paralajmërues OECD-CLI6, pas 
heqjes/lehtësimit të masave kufizuese në mbarë botën dhe rigjallërimin 
e aktivitetit në sektorët ekonomikë të ndikuar nga pandemia. 

B. Në agjentët kryesorë të ekonomisë reale:

I. rreziku nga “bizneset” vlerësohet “i ulët”, dhe ka shënuar rënie kundrejt 
një viti më parë. Në këtë kategori, përmirësim të ndjeshëm ka dhënë 
indeksi i gjendjes financiare dhe pritshmëritë e sektorit privat, ndërkohë 
që ka vijuar përmirësimi i cilësisë së portofolit të kredisë së bizneseve;

II. rreziku nga “individët”, ndonëse vijon të vlerësohet “mesatar”, paraqet 
rënie ndaj një viti më parë. Nota e rrezikut të kësaj kategorie është 
ndikuar nga rritja e ndjeshme e dërgesave të emigrantëve, ndërkohë që 
pesha e huamarrjes së individëve, cilësia e portofolit të tyre, norma e 
papunësisë dhe pritjet e individëve kanë ruajtur një nivel të pandryshuar 

4 Vlerësimet janë kryer duke u bazuar në vlerat më të fundit zyrtare të publikuara, T1 2021.
5 Një pjesë e normave të larta të PBB-së vijnë dhe nga efekti i llogaritjeve mbi një bazë shumë 

të ulët të treguesit të shënuar gjatë vitit të kaluar. 
6 Indeksi OECD-CLI (Composite Leading Indicator) jep sinjale të paralajmërimit të hershëm mbi 

kthesat e ciklit të biznesit në nivel global. Rënia e vlerave të tij sinjalizon rënien e nivelit të 
aktivitetit ekonomik nën potencialin afatgjatë të tij.

1. VLERËSIM I PËRGJITHSHËM I RREZIQEVE KRYESORE 
TË STABILITETIT FINANCIAR

Harta e stabilitetit 
financiar tregon një nivel 
më të ulët të rreziqeve në 
mjedisin e përgjithshëm 
makroekonomik dhe për 
agjentët e ekonomisë 
reale, ndërsa rreziqet që 
lidhen me veprimtarinë 
bankare mbeten në 
nivele të kontrolluara, 
pavarësisht situatës së 
pazakontë të vitit të 
kaluar.

të notës së rrezikut; 
III. rreziku nga “qeveria” vlerësohet “mesatar” dhe ka mbetur i pandryshuar 

gjatë periudhës. Madhësia e deficitit buxhetor ka shënuar një rritje të 
nivelit të rrezikut gjatë periudhës, por ky zhvillim është balancuar nga 
ecuria e përmirësuar e të ardhurave tatimore.

C. Në veprimtarinë e sektorit bankar, në fund të periudhës:

I. rreziku nga “kapitalizimi dhe përfitueshmëria” vlerësohet në nivelin 
“mesatar” dhe ka shënuar një rënie të lehtë krahasuar me një vit më parë, 
ndikuar kryesisht nga rritja e të ardhurave nga interesat në aktivitetin 
bankar dhe rënia e mëtejshme e raportit të kredive me probleme; 

II. rreziku nga “likuiditeti dhe financimi” ka 
mbetur në nivelin “mesatar” dhe ka shënuar 
një rritje të lehtë krahasuar me një vit më parë, 
ndikuar nga një rritje e masës së financimit 
nga jorezidentët, ndërkohë që treguesit e 
tjerë kanë mbetur pothuajse të pandryshuar; 

III. rreziku që lidhet me vetë “strukturën e sektorit 
bankar” vlerësohet në nivelin ”mesatar” dhe 
i pandryshuar ndaj një viti më parë. Në këtë 
kategori, rritja e nivelit të rrezikut si rezultat i 
rritjes së përqendrimeve në sektorin bankar 
në terma të kredisë ndaj biznesit, është 
balancuar nga rënia e rrezikut të lidhur 
me treguesin e përqendrimit të burimeve të 
financimit të sektorit bankar. 

  

Chart 1 Financial Stability Map 

Risk is assessed as: low for scores 0-3 in the map, average for 
scores 4-5, moderate for scores 6-8 and high for scores 9-10. The 

closer to the center, the lower the riks.
Source: Bank of Albania.

HAPËSIRË INFORMUESE 1.1. PËRBËRËSIT E HARTËS SË STABILITETIT FINANCIAR 

Burimi: Departamenti i Stabilitetit Financiar, Banka e Shqipërisë.

Rreziku nga “ekonomia e brendshme” vlerësohet “i moderuar” dhe nuk ka ndryshuar gjatë 
periudhës. Në këtë ecuri ka ndikuar qëndrueshmëria e hendekut të prodhimit dhe kursit të 

këmbimit e in�acionit, si edhe ecuria e borxhit të jashtëm. Nevojat për �nancim të jashtëm janë 
zgjeruar duke shtuar disi notën pozitive të rrezikut nga ekonomia e brendshme, ndërkohë që 

norma e in�acionit ka shënuar një nivel rreziku më të ulët kundrejt një viti më parë.

Rreziku nga “bizneset” vlerësohet “i ulët”, dhe ka shënuar rënie në krahasim me një vit më 
parë. Në këtë kategori vërehet një rritje e nivelit të huamarrjes së bizneseve në raport me 

PBB-në dhe një përmirësim i cilësisë së portofolit të kredisë së tyre. Ndikimi kryesor në rënien e 
notës së rrezikut ka ardhur prej përmirësimit të pritjeve të sektorit privat dhe të indeksit të 

gjendjes �nanciare në krahasim me një vit më parë.

Rreziku  nga  “mjedisi  i  jashtëm”  vlerësohet në  nivelin  “mesatar” dhe ka rënë gjatë gjysmës 
së parë të vitit 2021. Kjo ecuri është ndikuar nga rritja e PBB-së të regjistruar nga  shumica e 
partnerëve  tanë tregtarë dhe ecuria pozitive e indeksit paralajmërues OECD-CLI, si rezultat i 

heqjes/lehtësimit të masave  ku�zuese në mbarë botën dhe rimëkëmbja e aktivitetit në 
sektorët e prekur nga pandemia.  Nga ana tjetër, rritja e ndjeshme e çmimeve të naftës në 

tregjet ndërkombëtare si rezultat i faktorëve të kërkesës dhe ofertës globale pas hapjes 
ekonomike, ka ndikuar në rritjen e nivelit të rrezikut.  

Rreziku nga “likuiditeti dhe �nancimi” mbetet në nivelin “mesatar”, dhe ka shënuar një rritje 
shumë të lehtë krahasuar me një vit më parë. Kjo ecuri është përcaktuar nga një rritje e vogël e 
raportit të �nancimit nga depozituesit jorezidentë ndaj totalit të pasivit të sektorit, ndërkohë që 

treguesit e tjerë kanë mbetur pothuajse të pandryshuar nga vlerat e një viti më parë. 

Rreziku që lidhet me “strukturën e sektorit bankar” ka vijuar të mbetet në nivelin ”mesatar” 
dhe nuk ka ndryshuar gjatë periudhës. Ndërkohë që treguesi i variancës së portofolit të kredisë 
ka treguar rritje të përqendrimit të huadhënies, duke kontribuar në rritje të rrezikut, kjo është 

balancuar nga ecuria pozitive e treguesve të tjerë, veçanërisht atij të përqëndrimit të burimeve të 
�nancimit.

Rreziku nga “kapitalizimi dhe për�tueshmëria” e bankave ka rezultuar në nivelin “mesatar” 
dhe ka shënuar rënie të lehtë krahasuar me një vit më parë. Kjo ecuri është ndikuar kryesisht 
nga rritja e të ardhurave nga interesat e aktivitetit bankar në raport me zgjerimin e aktiveve të 

sektorit, dhe nga rënia e mëtejshme e raportit të kredive me probleme.

Rreziku që vjen nga “qeveria” vijon të vlerësohet “mesatar”, dhe i pandryshuar përgjatë harkut 
kohor njëvjeçar. Në rritjen e notës së rrezikun kanë ndikuar rritja e raportit të borxhit publik ndaj 
PBB-së dhe rritja e  de�citit buxhetor, ndërkohë që përmirësimi në të ardhurat tatimore ka dhënë 

efekt pozitiv, që ka neutralizuar ndikimin negativ të dy elementëve të tjerë. 

Rreziku nga “individët” vlerësohet në nivelin “mesatar” dhe ka shënuar rënie krahasuar me një 
vit më parë. Përmirësimi në këtë kategori ka ardhur nga rritja e regjistruar në dërgesat e 

emigrantëve, ndërkohë që pesha e huamarrjes së individëve në raport me PBB-në, norma e 
regjistruar e papunësisë, cilësia e portofolit të kredisë dhe pritjet e individëve kanë ruajtur një 

nivel rreziku të pandryshuar. Rritja vjetore e çmimeve të banesave ka dhënë një ndikim të vogël 
në drejtim të rritjes së rrezikut nga sektori i individëve. 

1.2 RREZIKU SISTEMIK

Për të vlerësuar dhe monitoruar ekspozimin e sektorit bankar ndaj rrezikut sistemik, 
BSH-ja mbështetet mbi tre tregues të agreguar që paraqesin akumulimin dhe 
materializimin e rrezikut sistemik dhe shkallën e stresit financiar, si edhe mbi 
një vrojtim të perceptimit të sektorit bankar rreth këtyre rreziqeve7. Treguesit e 
agreguar reflektojnë një rritje të rreziqeve të akumuluara dhe të stresit financiar 
të lidhura me ecurinë e borxhit publik, rritjen e stokut të kredisë me norma 
të ndryshueshme interesi, luhatshmërinë e kursit të këmbimit dhe zgjerimin e 
spread-it të normës njëditore të interesit për transaksionet ndërbankare. Nga 
ana tjetër, treguesi i materializimit të rrezikut sistemik nuk paraqet ndryshime 
të ndjeshme dhe është ndikuar pozitivisht nga përmirësimi i cilësisë së kredisë 
dhe forcimi i monedhës vendase. Sipas perceptimit të sektorit bankar, rreziku 
i përkeqësimit të ekonomisë vendase, vijon të mbetet rreziku më i rëndësishëm 
ndaj aktivitetit të sistemit financiar, por ky rrezik është zbutur në mënyrë të 
ndjeshme në krahasim me gjashtë muaj dhe një vit më parë. Në të njëjtën 
kohë, rreziku i lidhur me cilësinë e kredisë dhe paaftësinë e huamarrësve për 
të shlyer kreditë, sipas vlerësimit të bankave, është zbutur në krahasim me 
periudhën e kaluar dhe një vit më parë. Bankat mbeten të vëmendshme ndaj 
qëndrueshmërisë së borxhit publik dhe e rendisin këtë element si faktorin e tretë 
më të rëndësishëm në vlerësimin e rreziqeve të përgjithshme sistemike. 

1.2.1 ZHVILLIMET NË TREGUESIT E RREZIKUT SISTEMIK

Gjatë gjysmës së parë të vitit, indeksi i akumulimit të rrezikut sistemik ka shënuar 
rritje, ndërkohë që ai i materializimit ka rezultuar shumë pranë nivelit të fundit 
të vitit 2020. Ecuria e indeksit të akumulimit të rrezikut sistemik u përcaktua 
nga rritja e borxhit publik, rritja e çmimeve të pasurive të paluajtshme, si dhe 
zgjerimi i portofolit të kredisë me normë të ndryshueshme interesi. Në ecurinë 
e indeksit të materializimit kanë ndikuar zhvillimet pozitive si përmirësimi i 
cilësisë së portofolit të kredisë kryesisht për bizneset, si dhe forcimi i monedhës 
vendase. Për shkak të mënyrës së ndërtimit dhe fenomeneve që synon të kapë 
secili tregues i rrezikut, pritet që, gjatë periudhave të ardhshme, indeksi i 
materializimit të ndikohet në kahun rritës nga rritja në vlerat e treguesve që 
përbëjnë indeksin e akumulimit të rrezikut sistemik. 

Indeksi i stresit financiar ka shfaqur prirje në rritje gjatë gjashtëmujorit të parë 
të vitit 2021. Rritja e indeksit është mbështetur kryesisht nga luhatshmëria e 
kursit të këmbimit të monedhës vendase kundrejt valutave kryesore dhe rritja e 
spread-eve të normave të interesit në tregun ndërbankar. Në kahun rënës të 
indeksit ka ndikuar veprimtaria e sektorit bankar në vijim të rritjes së marzhit 
neto nga interesat. 

7 Perceptimi i sektorit bankar mbi rreziqet kryesore sistemike në vend përftohet nëpërmjet një 
vrojtimi ad hoc. 

1.2.2 PERCEPTIMI I RREZIKUT SISTEMIK NGA SEKTORI BANKAR

Bazuar në rezultatet e vrojtimit mbi perceptimet e sektorit bankar rreth rreziqeve 
sistemike në vend, rezulton se “rreziku i përkeqësimit të ekonomisë së vendit” 
ka vijuar të evidentohet si rreziku kryesor gjatë gjysmës së parë të vitit 2021, 
por perceptimi mbi nivelin e tij është zbutur gjatë periudhës, ndikuar nga ecuria 
pozitive e aktivitetit ekonomik në vend, pas lehtësimit së masave kufizuese të 
lidhura me pandeminë. Në të njëjtën kohë, është zbutur disi dhe perceptimi i 
përgjithshëm mbi “rrezikun e kredisë nga të gjitha subjektet”, i cili shihet i lidhur 
drejtpërdrejt me rrezikun e përkeqësimit të ekonomisë. Rinisja e aktivitetit në 
sektorët ekonomikë të prekur nga pandemia, si sektori i transportit ndërkombëtar, 
tregtisë dhe turizmit - ka zbutur shqetësimin e bankave mbi situatën e ardhme 
financiare të bizneseve dhe familjeve, si dhe perceptimin e rrezikut të goditjeve 
nga jashtë. Nga ana tjetër, zgjerimi i borxhit publik në raport me PBB-në, për 
shkak të rritjes së kostove të administrimit të situatës së pandemisë, ka rritur 
shqetësimin e sektorit bankar mbi qëndrueshmërinë e tij dhe ka evidentuar 
nevojën e masave për rikthimin e prirjes rënëse të tij. Ashtu si edhe gjatë vitit të 
kaluar, bankat vijojnë të evidentojnë shfaqjen e disa rreziqeve të reja të lidhura 
me periudhën e pandemisë si “rreziku operacional” dhe “rreziku kibernetik”, si 
rezultat i rritjes së përdorimit të teknologjisë në përmbushjen e aktivitetit të tyre.

Gra�k 2. Indekset e akumulimit dhe 
materializimit të rrezikut sistemik

Burimi: Banka e Shqipërisë.

Gra�k 3. Indeksi i stresit �nanciar

Burimi: Banka e Shqipërisë.

Besimi i bankave në qëndrueshmërinë e sistemit financiar ka rezultuar në rritje 
gjatë gjashtëmujorit të vrojtuar, krahasuar me periudhën e kaluar dhe me një 
vit më parë, duke u rikthyer në nivelet e para të pandemisë. Ky besim mbetet i 
kënaqshëm dhe i pandryshueshëm kur diskutohet për të ardhmen afatshkurtër, 
por disi në rënie kur diskutohet për një të ardhme më afatgjatë. 

Sektori bankar gjykon se pavarësisht sfidave që kanë karakterizuar mjedisin e 
brendshëm dhe të jashtëm gjatë dy viteve të fundit, sistemi financiar në vend 
ka mbetur i qëndrueshëm dhe i mirëkapitalizuar, në gjendje për të përthithur 
humbjet e mundshme. Gjithsesi, zhvillimet e pandemisë në javët e fundit, të 
lidhura me përhapjen e variantit Delta të COVID-19, kanë treguar se pasiguria 
mbi gjendjen e shëndetit publik dhe pasojat mbi ekonominë në tërësi, mbeten 
të pranishme. Kujdesi i posaçëm për vlerësimin e këtyre zhvillimeve në treguesit 
e veprimtarisë bankare mbetet i nevojshëm.  

Gra�k 4. Vlerësimi i bankave mbi rreziqet kryesore sistemike

Burimi: Banka e Shqipërisë.

2.1 MJEDISI MAKROEKONOMIK I JASHTËM

Aktiviteti ekonomik botëror ka vijuar të normalizohet gjatë gjysmës së parë të 
viti 2021, por zhvillimet kanë qenë të ndryshme mes rajoneve, duke mbetur 
nën presionin e pandemisë COVID-19. Rritja është ndikuar pozitivisht nga 
rimëkëmbja e sektorit të shërbimeve, ku zhvillimet pozitive në treguesit nëpërmjet 
të cilëve është monitoruar pandemia në tremujorin e dytë lejuan lehtësimin e 
masave kufizuese në shumicën e vendeve. Paralelisht, zgjerimi i prodhimit dhe i 
tregtisë janë frenuar nga problematika e funksionimit të zinxhirit të ofertës. Ecuria 
e pandemisë dhe politikat fiskale mbështetëse, ishin faktorë kyçë në rimëkëmbjen 
ekonomike të rajoneve, të cilët kanë përcaktuar njëkohësisht edhe dallimet nga 
rajoni në rajon. Këto dallime u përcaktuan nga shkalla e vaksinimit, e cila në 
vendet e zhvilluara është shumë më e lartë se në vendet në zhvillim. Presionet 
inflacioniste në shkallë globale rezultuan në rritje gjatë periudhës, të ndikuara 
nga faktorë të përkohshëm si efekti bazë në llogaritje dhe ngërçet në zinxhirët e 
prodhimit dhe shpërndarjes së mallrave. Me besimin që këta faktorë mbeten të 
përkohshëm, normat e inflacionit pritet të rikthehen në nivele më të ulëta në gjysmën 
e dytë të këtij viti. Kushtet e financimit në shkallë globale mbetën përgjithësisht 
të favorshme dhe në mbështetje të zgjerimit të aktivitetit ekonomik. Në tregjet e 
vendeve të zhvilluara, kushtet e financimit u lehtësuan më tej, ndikuar nga pritjet 
pozitive të tregut mbi ecurinë ekonomike dhe politikat mbështetëse të bankave 
qendrore (si programe të lehtësimit sasior, lehtësimi i kërkesave rregullative etj.). 
Prirja pozitive në këto tregje është frenuar disi në fund të periudhës, ndikuar nga 
pasiguria lidhur me përhapjen e variantit Delta të COVID-19 dhe nga rritja e 
shqetësimeve mbi dinamikat e ardhme të inflacionit.

Në tregjet në zhvillim, shtrëngimi i politikës monetare në disa prej vendeve si 
përgjigje ndaj rritjes së presioneve të brendshme inflacioniste, ka shtrënguar 
disi kushtet e financimit. Nga ana tjetër, luhatshmëria e normave të interesit ka 
qenë në rritje, duke reflektuar shqetësimin për një normalizim të mundshëm të 
politikës monetare të Rezervës Federale në Shtetet e Bashkuara të Amerikës, më 
shpejt sesa pritjet. Në tregjet e monedhave, Euroja përgjithësisht u nënçmua 
gjatë periudhës ndaj monedhave të partnerëve kryesorë tregtarë, veçanërisht 
ndaj dollarit amerikan (me 3.3%), duke reflektuar pritjet e tregjeve për një 
normalizim më të shpejtë të politikës monetare të SHBA-së. Euroja u nënçmua 
gjithashtu dhe ndaj jenit japonez, frangës zvicerane dhe monedhës kineze. 

Në tregjet e lëndëve të para, çmimet e naftës kanë vijuar të rriten gjatë këtij viti, 
të ndikuara nga faktorë të kërkesës dhe ofertës. Rimëkëmbja e aktivitetit botëror 
dhe veçanërisht rritja e aktivitetit të transportit ajror, pas heqjes së kufizimeve 

2. ZHVILLIMET MAKROEKONOMIKE DHE SEKTORIALE

Rënia e numrit të 
infektimeve dhe heqja 
graduale e kufizimeve ka 
mundësuar rigjallërimin 
e aktivitetit ekonomik 
botëror në gjashtëmujorin 
e parë të vitit. Zhvillimet 
kanë qenë të ndryshme 
mes rajoneve, duke 
reflektuar mes të tjerash 
edhe ecurinë e procesit 
të vaksinimit. Kushtet 
e financimit mbeten të 
favorshme dhe shumë 
shtete kanë vijuar të 
mbështesin ekonominë 
me paketa të posaçme 
fiskale. 

Në Eurozonë dhe në 
Ballkanin Perëndimor 
zhvillimet kanë qenë 
pozitive pas përmirësimit 
të situatës pandemike 
dhe lehtësimit të masave 
kufizuese.  



Raporti i Stabilitetit Financiar, 6M1-2021

25 Banka e Shqipërisë

të lëvizjes, rriti ndjeshëm kërkesën për naftë dhe nënproduktet e saj, ndërkohë 
që oferta nga vendet prodhuese rezultoi e pamjaftueshme. Pritet që kontributi 
i këtij faktori të zbehet në kushtet kur zinxhirët e prodhimit dhe të shpërndarjes 
do të normalizohen gjatë muajve në vazhdim. Çmimet e metaleve dhe lëndëve 
ushqimore kanë ndjekur prirje të ngjashme rritëse, ndikuar nga forcimi i kërkesës 
globale dhe stimujt fiskalë për mbështetjen e konsumit. 

Aktiviteti ekonomik botëror pritet të vijojë të zgjerohet me ritme të qëndrueshme 
në pjesën e dytë të vitit 2021 dhe gjatë vitit të ardhshëm8, mbështetur nga 
forcimi i kërkesës globale për mallra dhe shërbime, kushtet e favorshme të 
financimit dhe programet e mbështetjes fiskale veçanërisht në vendet e 
zhvilluara. Gjithsesi, parashikimet mbartin një nivel të lartë pasigurie diktuar nga 
dinamikat e pandemisë në muajt në vijim. Ecuria e fushatave të vaksinimit me 
qëllim vënien nën kontroll të pandemisë dhe efikasiteti i politikave mbështetëse, 
do të mbeten faktorë kyçë në normalizimin e aktivitetit ekonomik, gjë që mund 
të thellojë diferencat mes rajoneve. Në të njëjtën kohë, ngjarje të tjera si trazirat 
shoqërore, tensionet gjeopolitike apo fatkeqësitë natyrore, të cilat janë shtuar 
si rezultat i ndryshimit të klimës, mbeten faktorë të rëndësishëm rreziku ndaj 
perspektivës ekonomike botërore.

EUROZONA

Pas një kontraktimi të aktivitetit ekonomik me 0.3% në tremujorin e parë të 
vitit 2021, ekonomia e Eurozonës u rimëkëmb në tremujorin e dytë, duke u 
zgjeruar me 2% në terma tremujorë dhe 13.7% në terma vjetorë. Rigjallërimi 
i ekonomisë erdhi në kushtet e lehtësimit të masave kufizuese të pandemisë, 

8 Fondi Monetar Ndërkombëtar (FMN) parashikon që ekonomia botërore do të zgjerohet me 
6% në vitin 2021, dhe me 4.9% gjatë vitit 2022. (Parashikimi i muajit korrik, 2021, World 
Economic Outlook, update).

Me supozimin që 
përshpejtimi i vaksinimit 

dhe përmirësimi i 
terapive do të ndikojë në 
kontrollimin e situatës së 

pandemisë, ekonomia 
botërore pritet të vijojë të 

rimëkëmbet në mënyrë 
të qëndrueshme gjatë 
gjysmës së dytë të vitit 
2021 dhe gjatë vitit të 

ardhshëm. Parashikimet 
mbeten të kushtëzuara 

nga ecuria e pandemisë.  

Gra�k 5. Ecuria e indekseve kryesore në tregjet 
e aksioneve

Burimi: Banka e Shqipërisë.

Burimi: Banka e Shqipërisë.

veçanërisht në sektorin e shërbimeve dhe u mbështet nga rritja e shpenzimeve 
konsumatore, forcimi i kërkesës globale dhe stimujt fiskalë e monetarë. 

Në tregun e punës, zhvillimet kanë qenë përgjithësisht pozitive, ndikuar dhe 
nga skemat e qeverive për ruajtjen e vendeve të punës. Norma e papunësisë 
në nivel rajoni ka shënuar prirje rënëse gjatë periudhës, ndërkohë që punësimi 
ka mbetur nën nivelin e parapandemisë. Presionet inflacioniste kanë qenë në 
rritje gjatë periudhës dhe norma e inflacionit ka qëndruar në territor pozitiv, 
duke shënuar 1.9% në qershor 2021. Kjo ecuri është diktuar nga rritja e 
çmimeve të energjisë dhe nga kontributi i faktorëve të përkohshëm të bazës 
krahasuese e pengesave në zinxhirët e ofertës. Efekti i këtyre të fundit pritet 
të shuhet gradualisht në muajt e parë të vitit 2022 dhe normat e inflacionit 
të stabilizohen në nivele pozitive, por nën objektivin e deklaruar. Në këto 
kushte, politika monetare e Bankës Qendrore Evropiane (BQE) ka vijuar të 
mbetet lehtësuese, duke mbështetur sektorin financiar dhe ekonominë me 
likuiditet, përmes programeve të lehtësimit sasior dhe instrumenteve të tjera 
jokonvencionale. 

Në afatin e mesëm, ekonomia e Eurozonës pritet të vazhdojë të rimëkëmbet 
mbështetur nga kushtet e favorshme të financimit, forcimi i kërkesës së brendshme 
dhe të jashtme dhe stimujt fiskalë të qeverive. Gjithsesi, pasiguria mbetet e lartë 
veçanërisht pas rritjes së infektimeve me variantin e ri të virusit në disa prej 
vendeve të Evropës, duke rritur rrezikun e rikthimit të kufizimeve. Perspektiva 
ekonomike e rajonit mbetet ende e kushtëzuar nga dinamikat e pandemisë dhe 
ecuria e fushatave të vaksinimit. 

Në sektorin bankar, akumulimi i depozitave nga familjet dhe bizneset, i cili 
u rrit ndjeshëm gjatë vitit të kaluar, është normalizuar gjatë këtij viti, ndërsa 
aktiviteti i kredidhënies është rikthyer në nivelet e para pandemisë. Rezultatet 
e vrojtimit mbi kredinë bankare në Eurozonë kanë dëshmuar se treguesit e 
standardeve të kreditimit kanë mbetur përgjithësisht të pandryshuar, ndërkohë 
që kërkesa për kredi e bizneseve dhe familjeve raportohet në rritje.

Tabelë 1. Disa tregues makroekonomikë për SHBA-në, Eurozonën dhe disa 
vende anëtare

Ndryshimi i PBB-së (% vjetore) Inflacioni (% vjetore) Papunësia(% 
vjetore)

Borxhi i qeverisë 
(% e PBB-së)

2020 T1’21 T2’21* Mars’21 Qer’21 Mars’21 Qer’21 T4’20 T1’21
SHBA -3.5 6.3 6.5 2.6 5.4 6.0 5.9 129.2 127.6
Eurozonë -6.5 -1.3 13.7 (2.0) 1.3 1.9 8.1 7.7 97.8 100.5
Gjermani -4.8 -3.1 9.2 (1.5) 2.0 2.1 3.8 3.7 69.7 71.2
Francë -8.0 1.7 18.7 (0.9) 1.4 1.9 8.1 7.3 115.1 118.0
Itali -8.9 -0.7 17.3 (2.7) 0.6 1.3 10.2 7.9 155.8 160.0
Greqi : : : -2.0 0.6 16.5 15.1 205.6 209.3

*Në kllapa janë vendosur shifrat e rritjes tremujore të PBB-së
Burimi: Banka Qendrore Evropiane, Eurostat, P-parashikime (korrik 2021) të FMN-së, Zyra e 
Analizave Ekonomike (BEA – Bureau of Economic Analysis). Zyra Amerikane e Statistikave të 
Punës (U.S. Bureau of Labor Statistics); “: “: mungesë informacioni.

BALLKANI PERËNDIMOR

Ekonomitë e vendeve të Ballkanit Perëndimor kanë dhënë shenja rimëkëmbjeje 
gjatë tremujorit të parë të vitit 2021, pas një tkurrjeje për tre tremujorë 
radhazi. Lehtësimit i masave kufizuese të pandemisë dhe rifillimi i aktivitetit 
në sektorët e prekur nga pandemia, ka nxitur rigjallërim të investimeve dhe 
zgjerim të eksporteve në shumicën e vendeve të rajonit, efekti pozitiv i të cilave 
ka tejkaluar rënien e konsumit privat dhe publik. Si rezultat, PBB-ja në nivel 
rajoni është zgjeruar me 1.7% në terma vjetorë. Rigjallërimi ekonomik ka sjellë 
rritje të të ardhurave buxhetore dhe ngushtim të deficitit fiskal, ndërkohë që 
disa prej vendeve kanë reduktuar borxhin publik në raport me PBB-në. Në 
sektorin e jashtëm, me përjashtim të Shqipërisë dhe Kosovës, në pjesën tjetër 
të rajonit, presionet ndaj bilancit të pagesave janë ulur ndjeshëm, diktuar nga 
një ngushtim i deficitit tregtar dhe rritje e dërgesave të emigrantëve. Pavarësisht 
ecurisë pozitive të aktivitetit ekonomik, përmirësimi në tregun e punës po vonon 
dhe normat e papunësisë kanë mbetur të qëndrueshme gjatë periudhës. 

Dinamikat e inflacionit kanë qenë përgjithësisht të ndryshme mes vendeve të 
rajonit në muajt e parë të vitit, por rritja në nivel global e çmimeve të ushqimeve 
dhe të energjisë, ka sjellë rritje të presioneve inflacioniste gjatë periudhës prill-
maj 2021. Gjithsesi, bankat qendrore të rajonit kanë vijuar të mbajnë politika 
monetare lehtësuese, në mbështetje të rimëkëmbjes ekonomike dhe kreditimit. 

Tabelë 2. Disa tregues kryesorë makroekonomikë dhe financiarë për vendet e 
Ballkanit Perëndimor

PBB (reale, % vjetore) Papunësia 
(në %)

Rritja e kredisë 
(% vjetore)

Rap. i kredive me 
probleme (në %)

T4’20 T1’21 2020 2021p T4’20 T1’21 T1’21 T2’21* T1’21 T2’21
Bosnje-Hercegovinë -2.3 1.5 -4.6 : 16.6 : -0.4 1.9 6.0 :
Maqedoni e Veriut -0.7 -1.9 -4.5 3.7 16.1 16.0 5.6 5.5 3.3 3.4
Mali i Zi -7.5 -6.4 -15.2 7.1 21.5 : 3.8 8.0 5.5 5.5
Kosovë 0.8 5.6 -3.7 : 27.0 : 6.9 11.1 2.5 2.4
Serbi -1.0 1.7 -1.0 5.3 9.9 12.8 10.8 9.1 3.9 :
Shqipëri** 2.4 5.5 -4.0 4.0 11.8 11.9 1.6 5.9 8.0 7.1

Burimi: Komisioni Evropian, bankat qendrore përkatëse dhe INSTAT. Shpjegime: “p”- parashikimi 
i muajit qershor 2021; “:” mungesë informacioni; “*”: të dhënat i referohen muajit maj 2021 
(me përjashtim të Shqipërisë, ku të dhënat janë për muajin qershor 2021). 

Në sektorin bankar, politikat e ndryshme mbështetëse kanë ndihmuar në 
rigjallërimin e kredisë veçanërisht në tremujorin e dytë të vitit. Bilanci i bankave 
të rajonit është përmirësuar gjatë periudhës si rezultat i rënies së mëtejshme të 
nivelit të kredive me probleme.

2.2 MJEDISI MAKROEKONOMIK NË VEND

Në Shqipëri, përshpejtimi i procesit të vaksinimit dhe rënia e numrit të infektimeve 
ndikuan në përshpejtimin e aktivitetit ekonomik gjatë periudhës. Në tremujorin 
e parë të vitit, Produkti i Brendshëm Bruto (PBB) regjistroi një rritje vjetore dhe 
tremujore prej përkatësisht 5.53% dhe 2.29%. Në këtë ecuri, kontribuuan 

zgjerimi i konsumit, i investimeve dhe i eksporteve. Rritja e tyre reflektoi 
njëkohësisht përmirësimin e treguesve të besimit në ekonomi, stimulin monetar 
e financiar, si dhe efektin pozitiv të lehtësimit të masave kufizuese të ndërmarra 
për administrimin e pandemisë. Analiza sipas sektorëve të ekonomisë tregon 
një ecuri pozitive të sektorit të prodhimit dhe të aktivitetit ndërtues. Edhe sektori 
i shërbimeve – me përjashtim të degës “Tregti, transport dhe akomodim” - ka 
pasur gjithashtu ecuri pozitive9. Përmirësimi i zhvillimeve ekonomike nuk është 
reflektuar ende në tregun e punës, ku norma e papunësisë u ngjit lehtësisht në 
11.9%, me një rritje prej 0.1 p.p. gjatë tremujorit dhe prej 0.5 p.p. kundrejt 
një viti më parë.

Kontributi i sektorit të jashtëm të ekonomisë mbeti negativ, në sajë të zgjerimit 
të deficitit të llogarisë korrente në bilancin e pagesave. Deficit u zgjerua me 
rreth 30% në terma vjetorë, në nivelin 310 milionë euro. Ecuria e deficitit 
korrent reflektoi zgjerimin e deficitit tregtar në mallra10 dhe zgjerimin e balancës 
negative të të ardhurave parësore11. Megjithatë, ky zhvillim është kompensuar 
kryesisht nga rritja e balancës pozitive në të ardhurat dytësore dhe zgjerimi i 
lehtë i suficitit në shërbime12. Shërbimet e udhëtimit u mbyllën me bilanc pozitiv 
prej 100 milionë eurosh ose 9% më shumë se një vit më parë. Pavarësisht kësaj 
ecurie, pasojat e pandemisë kanë vijuar të ndikojnë në numrin e udhëtarëve që 
kalojnë kufirin në të dyja drejtimet. Si rezultat, të ardhurat dhe shpenzimet nga 
shërbimet e udhëtimeve ranë respektivisht me 31% dhe 45% në terma vjetorë. 
Prurjet valutore në formën e dërgesave të emigrantëve vlerësohen në rreth 170 
milionë euro, me një rritje vjetore prej 11%, ndërsa fluksi i investimeve të huaja 
direkte vlerësohet në 240 milionë euro, me një rënie vjetore prej rreth 10%. Në 
fund të periudhës, mjetet e rezervës valutore ishin të mjaftueshme për të mbuluar 
9.6 muaj importesh mesatare në mallra dhe shërbime.

Politika fiskale mbeti lehtësuese edhe përgjatë gjysmës së parë të vitit 2021, 
duke ruajtur të njëjtën qasje me vitin 2020. Masat e marra për përballimin e 
goditjeve mbi ekonominë për shkak të pandemisë, u konkretizuan në rritjen e 
qenësishme të deficitit fiskal dhe të borxhit publik. Në fund të muajit qershor të 
vitit 2021, deficiti buxhetor u rrit në rreth 2% të PBB-së (ose rreth 29 miliardë 
lekë) dhe borxhi publik në rreth 85% të PBB-së13. Deficiti buxhetor është financuar 
më shumë nga huamarrja e brendshme sesa ajo e huaj. Zhvillimet më pozitive 

9 Aktivitetet kryesore që shënuan rritje vjetore janë: “Industri, Energji dhe Ujë” (+23.8%); 
“Ndërtim” (+16.9%); “Informacion dhe Komunikacion” (+4.9%); “Aktivitet Financiar dhe 
Sigurim” (+16.9%); dhe “Aktiviteti i Pasurive të Paluajtshme” (+8.7%). Grupi i aktiviteteve 
“Tregti, Transport, Akomodim dhe Shërbim ushqimor”, shënoi një rënie vjetore prej 0.93%.

10 Deficiti tregtar në mallra u zgjerua me rreth 15% në terma vjetorë, duke arritur në nivelin 
752 milionë euro. Ky zhvillim reflekton kryesisht rritjen e importeve në “makineri e pajisje” 
dhe “mjete transporti”, krahas rritjes së importit të produkteve farmaceutike, për përballimin e 
situatës pandemike. 

11 Të ardhurat parësore (puna dhe kapitali) kanë zgjeruar balancën negative me 18 milionë euro, 
në nivelin e 76 milionë eurove, të diktuar nga ecuria e kthimit të kapitalit në zërin “investime”.

12 Të ardhurat dytësore u vlerësuan me një rritje vjetore prej 22%, ku pjesa kryesore përfaqësohet 
nga transfertat nga emigrantët. Suficiti tregtar në shërbime u zgjerua me 2% në terma vjetorë.

13 Të dhënat më të fundit të disponueshme për borxhin publik dhe aktivitetin ekonomik i përkasin 
periudhës T1-2021, ndërsa ato për deficitin fiskal T2-2021. Raportet e mësipërme janë subjekt 
rishikimi pas publikimit të të dhënave zyrtare të periudhës nga INSTAT. 

Ekonomia shqiptare u rrit 
ndjeshëm në tremujorin e 
parë të vitit. Përmirësimi 
i situatës së shëndetit 
publik, përshpejtimi i 
procesit të vaksinimit 
dhe politikat ekonomike 
stimuluese, mbështetën 
rigjallërimin e konsumit, 
investimeve dhe 
eksporteve. Megjithatë, 
përmirësimet nuk u 
shfaqën në tregun e 
punës, ndërsa presionet 
inflacioniste mbetën të 
kontrolluara. Koordinimi 
i politikave ekonomike 
të përshtatshme, do të 
jetë i nevojshëm për të 
adresuar pasiguritë që 
vijimi i pandemisë ruan 
mbi ecurinë e ekonomisë 
dhe paralelisht, për të 
garantuar stabilitetin 
makroekonomik në afat 
më të gjatë.  

ekonomike dhe shpresa për një situatë të qëndrueshme në shëndetin publik, 
janë reflektuar në objektiva për konsolidim fiskal në përcaktimet buxhetore të 
Qeverisë Shqiptare për vitin 2021 dhe në ato afatmesme.

Gjatë periudhës, BSH-ja ruajti politikën monetare lehtësuese, pa ndryshuar 
normën bazë të interesit dhe duke ofruar në tregun ndërbankar sasinë e kërkuar 
të likuiditetit. Kjo politikë reflektoi presionet e kontrolluara inflacioniste dhe 
nevojën për të mbështetur aktivitetin ekonomik.

Treguesit e besimit, ata të tregtisë e shërbimeve, si edhe ecuria e mirë e 
të ardhurave fiskale, sinjalizojnë për zhvillime pozitive ekonomike edhe në 
tremujorin e dytë e të tretë të vitit. Gradualisht, këto pritet të reflektohen edhë 
në tregun e punës, duke mbështetur kërkesën e brendshme dhe konsumin. 
Megjithatë, pavarësisht përmirësimit, situata e shëndetit publik e lidhur me 
praninë e varianteve të COVID-19 dhe rritjen e numrit të infektimeve, përmban 
pasiguri që mund të ndikojnë në aktivitetin ekonomik në muajt në vijim. BSH-
ja do të monitorojë në mënyrë të kujdesshme zhvillimet ekonomike që në rast 
nevoje t’u përgjigjet këtyre zhvillimeve me masa të përshtatshme në sferën 
monetare e prudenciale. Me rëndësi në këtë fazë mbetet bashkërendimi i 
politikave ekonomike, për të garantuar stabilitetin makroekonomik në afat më 
të gjatë.  

2.3 POZICIONI FINANCIAR I INDIVIDËVE DHE BIZNESEVE 

Gjatë periudhës, familjet dhe ndërmarrjet kanë rritur më shpejt kursimet e tyre. Si 
rezultat, gjatë vitit të fundit, pozicioni neto kreditor i individëve është zgjeruar, 
ndërsa ai debitor i ndërmarrjeve është zvogëluar. Individët kanë shtuar kursimet 
e tyre në formën e depozitave dhe huamarrjen në formën e kredisë kryesisht në 
monedhën vendase. Për këtë sektor, gjatë 12 muajve të fundit deri në qershor 
2021, depozitat në banka u zgjeruan me rreth 70 miliardë lekë dhe stoku i 
kredisë u rrit me rreth 20 miliardë lekë14. Për bizneset, gjatë së njëjtës periudhe, 
rritja e kredisë ishte rreth 25 miliardë lekë, kryesisht në monedhën vendase, 
ndërsa rritja e depozitave ishte rreth 36 miliardë lekë, kryesisht në valutë. Në 
fund të qershorit, pozicioni kreditor i sektorit të individëve ishte rreth 880 miliardë 
lekë, ndërsa pozicioni debitor i bizneseve shënonte 165 miliardë lekë. 

2.3.1 GJENDJA FINANCIARE DHE HUAMARRJA E INDIVIDËVE

Gjatë periudhës, kursimet e individëve rezidentë që mbahen kryesisht në formën 
e depozitave dhe të obligacioneve, shënuan rritje me rreth 40 miliardë lekë 
krahasuar me fundin e vitit 2020. Investimet në titujt e qeverisë (bono thesari) 
janë pakësuar. Investimet në fondet pensioneve private zgjeruan peshën e 

14 Në terma gjashtëmujorë, rritja e depozitave dhe e kredisë është përkatësisht rreth 35 dhe 10 
miliardë lekë. 

Gjatë periudhës, 
individët kanë shtuar 

kursimet dhe zgjeruar 
pozicionin kreditor, 

kryesisht në sajë të rritjes 
së depozitave në Lek 

dhe valutë. 

tyre në totalin e portofolit të investimeve të individëve. Në krahasim me një 
vit më parë, individët kanë shtuar depozitat e vendosura pranë bankave në 
monedhën vendase dhe në monedha të huaja.

Për të vlerësuar gjendjen financiare, përdorimin dhe ngarkesën me borxh 
të individëve, në bashkëpunim me Institutin e Statistikave15 kryhet një vrojtim 
periodik i mbështetur mbi një kampion rastësor prej 1210 familjesh. Shkalla 
e përgjigjes për gjashtëmujorin e parë 2021 ka rezultuar 90%. Rreth 24% 
e familjeve që i janë përgjigjur pyetësorit, kanë deklaruar se kanë të paktën 
një hua për të paguar në momentin e intervistimit. Kjo peshë ka mbetur e 
pandryshuar krahasuar me gjashtëmujorin e kaluar dhe është rritur me 1 pikë 
përqindjeje krahasuar me një vit më parë, por mbetet nën mesataren historike 
të këtij treguesi. 

Përsa i përket ngarkesës së huasë ndaj të ardhurave të familjeve huamarrëse, 
rezulton se rreth 75% e tyre deklarojnë se kjo pagesë zë më pak se 30% të 
të ardhurave mujore (“deri në 10% të të ardhurave” për 33% të familjeve 
huamarrëse, “10-30% të të ardhurave” për 42% të familjeve). Aftësia paguese 
e familjeve është raportuar disi më e dobët gjatë periudhës, por paraqet 
përmirësim të ndjeshëm në krahasim me një vit më parë. Rreth 56% e familjeve 
huamarrëse kanë deklaruar se aftësia e tyre paguese “nuk ka ndryshuar” gjatë 
gjashtëmujorit të parë të vitit 2021. Pjesa tjetër e familjeve që i janë përgjigjur 
pyetësorit, raportojnë rënie të aftësisë paguese, por në masë shumë më të 
vogël se rënia e raportuar një vit më parë. Ky zhvillim lidhet me efektin pozitiv të 
rihapjes ekonomike të vendit pas lehtësimit të masave kufizuese të pandemisë. 
Kjo situatë është transmetuar dhe në pritjet më pozitive të familjeve lidhur me 
aftësinë paguese për pjesën e mbetur të vitit. Kështu, rreth 74% e familjeve 
huamarrëse nuk presin ndryshim të aftësisë së tyre paguese për gjysmën e dytë 
15 Kampioni përzgjidhet dhe rishikohet në mënyrë periodike nga Instituti i Statistikave, në bazë 

të regjistrave që përdoren nga agjencia për anketat pranë familjeve.

Aftësia paguese 
e familjeve është 
përkeqësuar lehtë ndaj 
gjashtëmujorit të parë, 
por paraqitet më e mirë 
ndaj një viti më parë. 
Kërkesa e individëve për 
kredi pritet të jetë disi më 
e dobët gjatë pjesës së 
dytë të vitit 2021.

Gra�k 7. Pozicioni �nanciar sektorial 
(miliardë lekë)

Burimi: Banka e Shqipërisë.

Gra�k 8. Aktivet e individëve rezidentë në 
sistemin �nanciar*

*Vlerat për fondet e investimeve dhe pensionet private i përkasin 
T1-2021.

Burimi: Banka e Shqipërisë.

të vitit 2021, ndërsa balanca neto e përgjigjeve të pjesës tjetër ka rezultuar – 
1.9 pikë përqind ose shumë më pak negative nga balancat -8.4 dhe -10.3 
të dy gjashtëmujorëve të mëparshëm, duke sugjeruar për pritje më optimiste 
krahasuar me rezultatet e dy vrojtimeve të kryera gjatë vitit 2020.

Rreth 60% e të përgjigjurve kanë deklaruar se “nuk presin të marrin hua të re në 
6 muajt e ardhshëm”, ndërsa rreth 40% e tyre deklarojnë se e konsiderojnë në 
shkallë të ndryshme sigurie16 mundësinë për të marrë/rimarrë një hua të re dhe 
kjo peshë ka rënë me 3 pikë përqindjeje krahasuar me gjashtëmujorin kaluar 
dhe me 1.6 pikë përqindjeje krahasuar me një vit më parë. Si rezultat, indeksi 
i mundësisë për të rimarrë një hua të re17 ka rezultuar 0.174, duke shënuar 
rënie krahasuar me vrojtimin e kaluar dhe krahasuar me një vit më parë, por 
duke mbetur gjithsesi mbi vlerën e mesatares afatgjatë të tij. Duke analizuar 
vetëm grupin e familjeve që planifikojnë të marrin një hua të re, rezulton se 
rreth 59% e tyre janë “huamarrës të rinj”, pra që nuk kanë hua të papaguar në 
momentin e intervistimit dhe kjo peshë ka rënë me 4 pikë përqindjeje në terma 
gjashtëmujorë. 

16 Alternativat e dhëna janë: “ka pak mundësi”, “ka shumë mundësi” dhe “është e sigurt”
17 Indeksi është llogaritur si mesatare e peshuar e përqindjes së përgjigjeve për secilën alternativë 

me koeficientet përkatës. Për përcaktimin e koeficientëve, intervali 0-1 është ndarë në 4 nën-
intervale me gjatësi të barabartë 0.33. Koeficientët për secilën alternativë rezultojnë: 0 (“nuk 
ka asnjë mundësi”), 0.33 (“ka pak mundësi”), 0.66 (“ka shumë mundësi”) dhe 1 (“është e 
sigurt”). Indeksi i përfituar merr vlera nga 0 në 1, ku sa më afër 0 të rezultojë vlera e indeksit, 
aq më e vogël është mundësia për të marrë hua të re dhe, sa më afër 1-shit, aq më e lartë 
mundësia për të marrë hua të re në 6 muajt e ardhshëm. 

Gra�k 9. Aftësia paguese në 6 muajt e kaluar

Burimi: Banka e Shqipërisë.

Gra�k 10. Pritshmëritë për aftësinë paguese në 
6 muajt e ardhshëm

Burimi: Banka e Shqipërisë.

2.3.2 GJENDJA FINANCIARE DHE HUAMARRJA E BIZNESEVE

Për të vlerësuar gjendjen financiare, përdorimin dhe ngarkesën e borxhit 
tek ndërmarrjet, përdoret vrojtimi periodik i kryer me ndihmën e Institutit të 
Statistikave. Për këtë vrojtim është përzgjedhur një kampion prej 1374 
ndërmarrjesh të madhësive të ndryshme të shtrira gjeografikisht në të gjithë 
vendin dhe që kryejnë aktivitetin e tyre në sektorët kryesorë të ekonomisë. 
Nga këto, rreth 82% e totalit morën pjesë në mënyrë aktive në vrojtim, duke iu 
përgjigjur plotësisht ose pjesërisht pyetjeve të pyetësorit. 

Gjatë periudhës, bizneset vlerësojnë se ndikimin më të lartë në aktivitetin e tyre 
ka vijuar ta japë “situata e krijuar nga pandemia“18, e cila ka ndikuar edhe 
problematikat e tjera me të cilat janë përballur ndërmarrjet. Ndërmarrjet kanë 
raportuar se “konkurrenca” dhe “gjetja e tregut” vijojnë të mbeten sfidë për 
ushtrimin e aktivitetit. Elemente të cilat kanë shfaqur rritje në vlerësim gjatë kësaj 
periudhe janë “aksesi në financim”, “kostoja e financimit” dhe “disponueshmëria 
e stafit të kualifikuar”, veçanërisht për ndërmarrjet e vogla dhe ato të mëdha.

Përgjigjet e të anketuarve tregojnë se ecuria e nivelit të shitjeve dhe e rezultatit 
financiar paraqitet e përmirësuar në krahasim me gjashtëmujorin e dytë 2020. 
Mbi 87% e ndërmarrjeve, në secilin grup sipas madhësisë, kanë raportuar fitim 
gjatë periudhës. Krahasuar me periudhën paraardhëse, pesha e ndërmarrjeve që 
kanë raportuar fitim ka shënuar rritje për të tri grupet e ndërmarrjeve. Pritshmëritë 
për gjashtëmujorin e ardhshëm për nivelin e shitjeve të përgjithshme dhe të rezultatit 
financiar paraqiten optimiste për të gjitha ndërmarrjet, pavarësisht madhësisë. 

18 Kjo problematikë është specifikuar në alternativën “Të tjera” dhe është plotësuar nga vetëm 
3% e kampionit të ndërmarrjeve që i janë përgjigjur pyetësorit për këtë gjashtëmujor. Në 
gjashtëmujorin e parë 2020, kjo problematikë ishte specifikuar nga 37% e kampionit të 
përgjigjur, ndërsa në gjashtëmujorin e dytë 2020, 19% e ndërmarrjeve e kishin specifikuar 
këtë problematikë.

Gra�k 11. Indeksi i plani�kimit të marrjes së një 
huaje të re në 6 muajt e ardhshëm

Burimi: Banka e Shqipërisë.

Gra�k 12. Familjet që plani�kojnë të marrin hua 
në 6 muajt e ardhshëm

Burimi: Banka e Shqipërisë.

Ndërmarrjet e vogla dhe ato të mëdha janë shprehur për zgjerim të veprimtarisë 
gjatë periudhës, ndërsa ndërmarrjet e mesme raportojnë të kundërtën, por në 
një masë të vogël. Për sa i përket pritshmërive për gjashtëmujorin e ardhshëm, 
të gjitha ndërmarrjet, pavarësisht madhësisë, shprehen pozitive për periudhën 
në vijim. 

Gjatë periudhës, më pak se gjysma e totalit të ndërmarrjeve që i janë përgjigjur 
pyetësorit deklarojnë se e kanë financuar veprimtarinë e tyre nëpërmjet 
shitjeve. Mbështetja vetëm në këtë burim ka shënuar rënie për të tre grupet 
e ndërmarrjeve. Ndërkohë, prirja e kombinimit të burimeve të financimit vijon 
të zërë një peshë të konsiderueshme për periudhën dhe është zgjeruar për të 
gjitha llojet e ndërmarrjeve. Peshën kryesore në këtë aspekt e zë financimi i 
realizuar nëpërmjet kombinimit të shitjeve me rezervat e mbartura.

Gra�k 13. Vlerësimi i ndikimit të disa faktorëve në veprimtarinë e ndërmarrjes

Burimi: Banka e Shqipërisë.

Rreth 40% e totalit të ndërmarrjeve që i janë përgjigjur pyetësorit deklarojnë se 
kanë aktualisht hua për të paguar. Kjo peshë ka rënë me 1 pikë përqindjeje 
krahasuar me gjashtëmujorin e kaluar, por është rritur lehtë krahasuar me një 
vit më parë. 

Tabelë 3. Pesha e ndërmarrjeve me një vlerë huaje të barabartë ose më të 
lartë se kapitali, sipas sektorëve

Pesha e ndërmarrjeve me një vlerë huaje të barabartë ose më të lartë se kapitali, sipas sektorëve
  Industri Shërbime Ndërtim Tregti
6MII 2019 20.4% 28.0% 13.4% 26.5%
6MI 2020 16.4% 22.9% 19.7% 22.2%
6MII 2020 19.7% 25.0% 17.6% 21.9%
6MI 2021 22.3% 26.5% 29.9% 27.0%

Burimi: Banka e Shqipërisë.

Rreth 77% e ndërmarrjeve huamarrëse të vogla, 85% e ndërmarrjeve të mesme 
dhe 87% e atyre të mëdha, e konsiderojnë të përshtatshëm nivelin e tyre të 
huamarrjes për financimin e veprimtarisë. Huamarrja e ndërmarrjeve kryhet 
vetëm në monedhën vendase për 60% të ndërmarrjeve të vogla, 65% të 
ndërmarrjeve të mesme dhe 45% të ndërmarrjeve të mëdha, ndërsa pjesa tjetër 
është në valutë dhe/ose e kombinuar.

Vlera totale e huasë rezulton afërsisht sa gjysma e vlerës së kapitalit të 
ndërmarrjes për rreth 74% të totalit të ndërmarrjeve huamarrëse dhe pothuaj 
e njëjtë me vlerën e kapitalit për 13% të tyre. Analizuar sipas madhësisë, 
raporti “hua/kapital” ka rezultuar më i lartë te ndërmarrjet e vogla e të mesme, 
ku përkatësisht 26% dhe 34% e tyre shprehen se ky raport është i barabartë 
ose tejkalon vlerën e kapitalit, duke nënkuptuar një ngarkesë më të lartë me 
borxh. Për këtë gjashtëmujor, ky raport është rritur për të gjitha madhësitë e 
ndërmarrjeve. Në nivel sektorial, ngarkesa me borxh është rritur për të gjithë 
sektorët e analizuar dhe paraqitet më e lartë tek ndërmarrjet e sektorit të 
ndërtimit dhe ato të tregtisë.

Pjesa më e madhe e ndërmarrjeve huamarrëse (76%) deklarojnë se pagesa e 
huasë arrin deri në 20% të të ardhurave të tyre. Pesha e këtyre ndërmarrjeve ka 
rënë lehtë krahasuar me vrojtimin paraardhës. Barra e pagesës së huasë duket të 
jetë më e lartë tek ndërmarrjet e mesme, ku pesha e ndërmarrjeve që raportojnë 
se kjo pagesë tejkalon 20% të të ardhurave, zë rreth 26% të totalit të grupit19, 
ndërsa për ndërmarrjet e vogla dhe ato të mëdha, kjo peshë është rreth 23%. 
Të pyetura nëse kostoja e shërbimit të huasë ka ndryshuar gjatë periudhës, 
pjesa më e madhe e ndërmarrjeve (rreth 89% e ndërmarrjeve të vogla, 93% 
e ndërmarrjeve të mesme dhe 92% e ndërmarrjeve të mëdha), pohojnë që ky 
shpenzim ka mbetur i pandryshuar. Përgjigjet e pjesës tjetër kanë rezultuar në 
balanca neto pozitive për të gjitha madhësitë e ndërmarrjeve, duke treguar 
rritje të këtij shpenzimi në raport me të ardhurat. Gjithsesi, kjo balancë është 
më e ulët në terma gjashtëmujorë dhe vjetorë për të tre grupet e ndërmarrjeve.

19 Llogaritur si shumë e peshave të përgjigjeve: “20-50% të të ardhurave”,”50-80% të të 
ardhurave” dhe “mbi 80% të të ardhurave”.

Lidhur me planifikimin për huamarrje në gjashtëmujorin e ardhshëm, bazuar në 
përgjigjet e ndërmarrjeve, gjykohet se kërkesa për kredi paraqitet në tkurrje. 
Thuajse gjysma e ndërmarrjeve që i janë përgjigjur pyetësorit deklarojnë se 
“nuk ka asnjë mundësi” që të kërkojnë një kredi bankare gjatë periudhës së 
ardhshme. Kjo peshë ka shënuar rritje për të gjitha madhësitë e ndërmarrjeve 
në krahasim me periudhat paraardhëse. Nga ana tjetër, vërehet një rritje e 
peshës së këtyre ndërmarrjeve që pohojnë se “ka pak mundësi” të marrin 
një kredi në gjysmën e dytë të vitit 2021, si edhe e peshës së ndërmarrjeve 
të vogla e të mëdha të cilat shprehen se “ka shumë mundësi” që diçka e 
tillë të ndodhë në periudhën pasardhëse. Pesha e ndërmarrjeve të cilat kanë 
zgjedhur alternativën “është e sigurt” është rritur lehtë për ndërmarrjet e të 
gjitha madhësive, ndonëse kjo zgjedhje ka peshën më të vogël në totalin e 
përgjigjeve. Indeksi i vlerësimit të planifikimit të huamarrjes për gjashtëmujorin 
e ardhshëm20 paraqitet i tkurrur për të gjitha madhësitë e ndërmarrjeve, por në 
mënyrë më të theksuar për ndërmarrjet e vogla dhe të mëdha.

20  Për të vlerësuar përgjigjet e ndërmarrjeve është ndërtuar indeksi mbi planifikimin e huamarrjes, 
llogaritur duke peshuar peshat e përgjigjeve të ndërmarrjeve ndaj totalit të përgjigjeve sipas 
një koeficienti, i cili rritet me rritjen e mundësisë së huamarrjes. Koeficienti për alternativën: 
“nuk ka asnjë mundësi” = 0.25; “ka pak mundësi” = 0.5; “ka shumë mundësi” = 0.75; 
“është e sigurt” = 1.

Gra�k 14. Shpërndarja e ndërmarrjeve sipas 
raportit të pagesës së huasë ndaj të ardhurave     

Burimi: Banka e Shqipërisë.

Gra�k 15. Ndërmarrjet që deklarojnë ndryshim 
të pagesës së huasë gjatë periudhës

Burimi: Banka e Shqipërisë.

HAPËSIRË INFORMUESE 2. ECURIA E NUMRIT TË APLIKIMEVE PËR KREDI DHE 
NORMA E REFUZIMIT NGA BANKAT NË VEND, 6MI-2021

Gjatë gjashtëmujorit të parë 2021, bankat e sistemit raportojnë se kanë 
marrë në shqyrtim gjithsej 66,978 aplikime për kredi, ku rreth 7% i përkasin 
sektorit të “ndërmarrjeve” (3,296 aplikime nga “ndërmarrje të vogla dhe 
të mesme” dhe 1,616 aplikime nga “ndërmarrje të tjera*), dhe 93% i 
përkasin sektorit të “individëve” (62,083 aplikime). Krahasuar me një vit më 
parë, kjo strukturë është zhvendosur në favor të klientëve “individë”. Numri 
total i aplikimeve për kredi të shqyrtuara nga bankat ka rënë me 21% në 
terma gjashtëmujorë, por është rritur me 25% në terma vjetorë. Rritja në 
terma vjetore është diktuar nga segmenti i individëve”, ndërkohë që numri i 
aplikimeve të shqyrtuara nga kategoria “ndërmarrje të vogla dhe të mesme” 
dhe “ndërmarrje të tjera” (kryesisht ndërmarrjet e mëdha), ka rezultuar në 
rënie. Në totalin e aplikimeve të marra në shqyrtim gjatë periudhës, rezulton 
se rreth 16.1% e tyre janë refuzuar nga bankat. Kjo normë ka shënuar rënie 
në të gjithë segmentet e klientelës, krahasuar me gjashtëmujorin e kaluar 
dhe me një vit më parë, duke devijuar prirjen rritëse të konstatuar që pas 
6-mujorit të dytë 2017.

Gra�k 16. Ecuria e nr. të aplikimeve të marra në shqyrtim dhe norma e refuzimit të 
kredive

Burimi: Banka e Shqipërisë.

Duke analizuar normën e refuzimit të aplikimeve sipas origjinës së kapitalit të 
bankave, rezulton se në gjysmën e parë të vitit 2021, norma totale e refuzimit 
të aplikimeve për kredi nga bankat e huaja ka rënë në 21.1% (nga 28.8% një 
6-mujor më parë), ndërsa për bankat vendase kjo normë është rritur në 8.3% 
(nga 7% në 6-mujorin e kaluar). Sipas segmenteve të klientelës, bankat e huaja 
mbeten më të prirura për të kredituar segmentin e ndërmarrjeve (“ndërmarrjeve 
të vogla dhe të mesme” dhe “ndërmarrjeve të tjera”), krahasuar me bankat 
vendase. Nga ana tjetër, norma e refuzimit kundrejt segmentit “të individëve” ka 
qenë në rritje gjatë periudhës në grupin e bankave vendase, gjithsesi ndjeshëm 
nën normën e rezultuar për grupin e bankave të huaja. 

Gra�k 17. Norma e refuzimit të kredive, banka vendase dhe të huaja

Burimi: Banka e Shqipërisë.

8.3%
6.2% 6.8%

8.5%

21.1%

4.7% 3.4%

22.2%

0%

5%

10%

15%

20%

25%

30%

35%

6M
 I'16

6M
 I'17

6M
 I'18

6M
 I'19

6M
I'20

6M
I'21

6M
 I'16

6M
 I'17

6M
 I'18

6M
 I'19

6M
I'20

6M
I'21

6M
 I'16

6M
 I'17

6M
 I'18

6M
 I'19

6M
I'20

6M
I'21

6M
 I'16

6M
 I'17

6M
 I'18

6M
 I'19

6M
I'20

6M
I'21

Total klientë Ndërmarrje të vogla dhe të
mesme

Ndërmarrje të tjera Individë

Banka vendase Banka të huaja

Në përgjithësi, nga analiza e mësipërme mund të konkludohet se ecuria e numrit 
të aplikimeve të shqyrtuara nga bankat gjatë gjysmës së parë të vitit 2021, tregon 
për një kërkesë për kredi në rritje (në terma vjetorë) nga sektori i individëve dhe 
një kërkesë ende të moderuar nga sektori i bizneseve. Nga ana tjetër, lehtësimi 
i masave kufizuese të pandemisë dhe rimëkëmbja e aktivitetit ekonomik në vend 
pas rifillimit të punës në sektorët e prekur, duket se ka ndikuar pozitivisht prirjen 
kredituese të bankave, veçanërisht në drejtim të sektorit të ndërmarrjeve. 

*  Në këtë grup përfshihen kryesisht ndërmarrjet e mëdha dhe çdo ndërmarrje tjetër që nuk 
klasifikohet si SME.

3.1 TREGJET E KAPITALIT DHE TREGU VALUTOR

TREGU PARËSOR I LETRAVE ME VLERË

Gjatë periudhës, tregjet e titujve të borxhit (që mbizotërohen nga emetimet e 
Qeverisë) janë karakterizuar nga një situatë normale në drejtim të përputhjes së 
kërkesës me ofertën, e cila është transmetuar në luhatshmëri të ulët të normave të 
interesit. Në tregun parësor të titujve, gjatë periudhës, u emetuan në monedhën 
vendase rreth 190 miliardë lekë - rreth 26% ose 40 miliardë lekë më shumë 
se në gjashtëmujorin e parë të vitit, por rreth 2% ose 4 miliardë lekë më pak 
se sa në të njëjtën periudhë një vit më parë. Norma mesatare e ponderuar e 
interesit të borxhit në lekë mbeti e pandryshuar, në 2.3% dhe ka ruajtur këtë 
nivel që nga fillimi i vitit 2020. Nga titujt e borxhit të emetuar, rreth 120 
miliardë lekë ishin bono thesari, ndërsa rreth 70 miliardë lekë ishin tituj borxhi 
afatgjatë. Në përgjithësi, me përjashtim të disa ankandeve, oferta për investim 
në tituj afatshkurtër ka qenë e njëjtë ose më e lartë se kërkesa e qeverisë për 
huamarrje. Borxhi afatshkurtër vijon të jetë mbizotërues në strukturën e borxhit të 
brendshëm dhe përbën rreth 66% të tij.

Gjatë periudhës, borxhi i brendshëm afatshkurtër u rrit me 34%, në të njëjtin 
nivel me rritjen e emetimit 12-mujor, duke qenë se ky i fundit përbën 92% të 
borxhit afatshkurtër. Emetimet 3-mujore u rritën me 76% ose me 3 miliardë lekë, 
por qëndruan pranë nivelit të së njëjtës periudhë vitin e kaluar. Emetimi i bonove 
6-mujore ra me 10% gjatë gjashtëmujorit të parë të vitit, por ishte rreth 3% më 

3. TREGJET DHE SISTEMET E PAGESAVE

Gjatë periudhës, vëllimi 
i titujve të borxhit të 
emetuar nga qeveria 
ishte më i lartë se ai 
i gjashtëmujorit të 
mëparshëm, por ra lehtë 
ndaj  atij të një viti më 
parë.  Në shtesën e 
emetimit të periudhës, 
kontribuuan emetimet e 
titujve afatshkurtër dhe 
afatgjatë. 
Norma mesatare 
e interesit mbeti e 
pandryshuar në rreth 
2.3%. Normat mesatare 
të interesit për emetimet 
afatshkurtra dhe afatgjata 
kanë regjistruar luhatje të 
vogla gjatë periudhës.  

Gra�k 18. Ecuria e normës mesatare të interesit 
të letrave me vlerë të borxhit (në %)

Burimi: Banka e Shqipërisë.

Gra�k 19. Përbërja e borxhit të brendshëm në Lek 
të emetuar gjatë periudhës 2016 – 6MI 2021

Burimi: Banka e Shqipërisë.

i lartë ndaj vitit të kaluar. Norma mesatare e interesit për titujt afatshkurtër gjatë 
gjysmës së parë të vitit ishte 1.8%, duke qenë 0.2 pikë përqindjeje më e lartë 
nga mesatarja e gjashtëmujorit të kaluar, por pothuajse e njëjtë me mesataren 
e një viti më parë. Normat për titujt 6-mujorë dhe 12–mujorë ruajtën nivelet e 
gjashtëmujorit të kaluar prej 1.6% dhe 1.9%, ndërsa norma mesatare e titujve 
me afat 3–mujor u rrit me 0.5 pikë përqindjeje në 1.2%. 

Në krahasim me vëllimin e emetuar në dy gjashtëmujorët e mëparshëm, vëllimi 
i titujve të borxhit afatgjatë të emetuar gjatë periudhës ishte rreth 15% më i 
lartë. Preferenca për të investuar në tituj afatgjatë ka qenë e lartë, duke qenë 
se oferta për investim në këta tituj ka qenë në të gjitha rastet më e lartë se sa 
kërkesa për huamarrje nga qeveria. Norma mesatare e interesit për ta vijon 
të qëndrojë rreth nivelit 3.3% dhe nuk ka regjistruar ndryshime të forta prej të 
paktën 2 vitesh. Në strukturën e borxhit afatgjatë, peshën më të madhe (42%) 
vijojnë ta zënë titujt me afat maturimi 2-vjeçar, të ndjekur nga titujt me afat 3 
dhe 5 vjet që së bashku zënë 33% të totalit të obligacioneve të emetuara. 
Pesha e titujve 7 dhe 10-vjeçarë në stokun e obligacioneve të emetuara është 
përkatësisht 13% dhe 12%. Rritja më e madhe ndaj vëllimit të emetuar në 
gjashtëmujorin e dytë të vitit të kaluar është regjistruar në titujt me afat maturimi 
10 vjet, dhe kjo rritje arriti në 25%. E vetmja letër për të cilën vëllimi i emetimit 
ishte më i ulët në krahasim me gjashtëmujorin e kaluar ishte obligacioni me afat 
maturimi 7 vjet. Pjesa më e madhe e këtyre titujve, me përjashtim të një pjese të 
obligacioneve me afat maturimi 5 dhe 10 vjet, kanë norma interesi të fiksuara, 
ose të pandryshueshme gjatë gjithë jetës së obligacionit. 

TREGU DYTËSOR I TITUJVE TË BORXHIT 

Gjatë periudhës, aktiviteti në tregun dytësor nuk pati ndryshime të qënësishme. 
Vlera e tregtuar e transaksioneve ishte rreth 3 miliardë lekë, pa ndryshime në 
krahasim me gjashtëmujorin e kaluar, por gati 20% më e ulët ndaj një viti 

Gra�k 20. Vëllimi dhe norma mesatare e peshuar e 
bonove të thesarit në tregun primar

Burimi: Banka e Shqipërisë.

Gra�k 21. Vëllimi dhe norma mesatare e peshuar e 
obligacioneve në tregun primar

Burimi: Banka e Shqipërisë.

më parë. Në vëllimin e transaksioneve, peshën kryesore (rreth 65%) e zënë 
ato në bono thesari, ndërsa pjesa tjetër përfaqësohet nga transaksionet në 
obligacione. Transaksionet në bono thesari regjistruan një rritje të lehtë, ndërsa 
ato në obligacione ishin më pak në krahasim me një gjashtëmujor më parë. 
Numri i transaksioneve u rrit me 6% në nivelin 856 transaksione shitje/blerje në 
bono thesari dhe obligacione qeveritare, por ishte 17% më pak transaksione 
në krahasim me të njëjtën periudhë vitin e kaluar. Numri i titujve afatshkurtër të 
tregtuar u rrit me 3%, ndërsa ai i titujve afatgjatë me 21%. Në transaksionet në 
tregun me pakicë të titujve mbizotërojnë transaksionet në bono thesari që zënë 
83% të sasisë së tregtuar të titujve. Investitorët në tregun sekondar me pakicë 
vijojnë të shfaqin preferencë për t’i mbajtur letrat më vlerë deri në maturim, 
duke qenë se vetëm rreth 20% e tyre tregtohen.

Zhvilluesit e tregut (market makers) kanë vijuar 
kuotimet ditore të titujve referencë (benchmark) 
që përfaqësohen nga obligacione me maturitet 
3- dhe 5-vjeçar. Gjatë periudhës, vlera dhe numri 
i transaksioneve për këta tituj ishte disi më e ulët 
krahasuar me gjashtëmujorin e kaluar. Kuotimi me 
bazë ditore i titujve referencë mundëson llogaritjen 
e kurbës së yield-it, që shërben si referencë për titujt 
e tjerë të borxhit në treg dhe rrit transparencën, 
duke dhënë informacion në kohë reale për çmimin e 
titujve. Kurba e yield-it në fund të periudhës paraqet 
një pjerrësi normale, me norma interesi më të larta 
për maturitetet më afatgjata. 

Vlera e transaksioneve në 
tregun dytësor të titujve nuk 
ndryshoi gjatë periudhës, 
ishte më e ulët nga ajo e 
gjashtëmujorit të parë të vitit 
2020. Numri i transaksioneve 
të kryera në këtë treg u rrit gjatë 
periudhës duke sugjeruar uljen 
e vlerës mesatare të tregtimit. 
Në krahasim me një vit më 
parë, numri i transaksioneve 
ishte më i ulët.

Kurba e yield-eve në treg 
shfaq një pjerrësi normale, 
dhe investitorët vijojnë të kenë 
preferencë për t’i mbajtur titujt 
deri në maturim.

Gra�k 22. Vëllimi i transaksioneve të letrave me 
vlerë në tregun sekondar, në mld lekë

 Burimi: Autoriteti i Mbikëqyrjes Financiare.

Gra�k 23. Nivelet e Yield-it (YTM) në datën 
30.6.2021

Burimi: Banka e Shqipërisë.

Gra�k 24. Normat e interesit në tregun ndërbankar

Burimi: Banka e Shqipërisë.

TREGU NDËRBANKAR

Gjatë periudhës, vëllimi i transaksioneve në tregun ndërbankar është 
zgjeruar lehtë, ndërsa normat e interesit janë luhatur pranë nivelit të normës 
bazë të interesit të vendosur nga BSH-ja. Tregu ndërbankar mbizotërohet 
nga transaksionet 1-javore, të cilat përbëjnë 90% të vëllimit të huamarrjes 
ndërbankare. Megjithëse kundrejt gjashtëmujorit të kaluar vëllimi i tyre mbeti i 
pandryshuar, në krahasim me një vit më parë, vëllimi ra me 60%. Transaksionet 
1-ditore përbëjnë rreth 8% dhe u rritën me 7% gjatë gjashtëmujorit të parë të 
vitit. Kundrejt një viti më parë, vëllimi i tyre ka rënë me 15%. Gjatë periudhës 
ka pasur dhe transaksione 3-ditore dhe 3-mujore, por këto zënë një pjesë 
shumë të vogël të vëllimit të huamarrjes ndërbankare. Normat e interesit kanë 
qëndruar pranë nivelit 0.5% të normës bazë të interesit. Gjatë periudhës, BSH-
ja ka injektuar likuiditet përmes ankandit me çmim të fiksuar, i cili u mundëson 
bankave të marrin hua me shuma të pakufizuara me normën bazë të interesit, 
duke ulur në këtë mënyrë pasigurinë për likuiditetin në sistemin bankar.

TREGU I KËMBIMEVE VALUTORE

Tregu valutor, gjatë pjesës së parë të vitit, u paraqit i qëndrueshëm. Monedha 
vendase u mbiçmua lehtë ndaj monedhës evropiane në muajin mars dhe e 
ruajti këtë prirje edhe në muajt pasardhës, duke u luhatur rreth mesatares 123.2 
lekë për euro. Krahasuar me gjashtë muaj dhe një vit më parë, monedha 
vendase është mbiçmuar me përkatësisht 0.6% dhe 1.1% ndaj Euros. Në 
fund të periudhës, monedha evropiane këmbehej mesatarisht me 122.8 lekë. 
Zhvillimet në kursin e Lekut ndaj USD-së kanë reflektuar kryesisht ecurinë e  këtij 
të fundit kundrejt Euros në tregun ndërkombëtar. Si rezultat, Leku u nënçmua 
lehtë ndaj dollarit amerikan gjatë periudhës, pavarësisht një mbiçmimi të lehtë 
gjatë muajve prill dhe maj.

Në krahasim me gjashtë muaj më parë, në raport 
me dollarin amerikan, monedha vendase u nënçmua 
me 0.3%, ndërsa në krahasim me mesataren 
e gjashtëmujorit të parë të vitit 2020, masa e 
mbiçmimit të Lekut ndaj Dollarit vlerësohet në 7.7%. 
Kursi mesatar i Lekut ndaj Dollarit amerikan, në fund 
të gjashtëmujorit të parë të vitit, ishte 101.9 lekë. 
Në përgjithësi, zhvillimet në tregun valutor dhe në 
kursin e këmbimit kanë shfaqur luhatshmëri të ulët, 
duke lehtësuar veprimtarinë e agjentëve ekonomikë. 

Vëllimi i transaksioneve 
ndërbankare të kryera gjatë 

periudhës ruajti nivelin e 
gjashtëmujorit të kaluar, 
por ishte ndjeshëm më i 

ulët ndaj një viti më parë. 
Normat e interesit janë 

luhatur rreth nivelit 0.5% të 
normës bazë të interesit. 

Kjo ecuri ka reflektuar 
injektimin e likuiditetit pa 

kufi nga ana e BSH-së.

Gjatë periudhës, kursi 
i këmbimit të Lekut ka 
qenë i qëndrueshëm. 

Monedha vendase 
u mbiçmua ndaj 

monedhës evropiane 
dhe u nënçmua lehtë 

ndaj dollarit amerikan. 
Në tërësi, zhvillimet në 

tregun valutor gjatë kësaj 
periudhe kanë shfaqur 

luhatshmëri të ulët duke 
lehtësuar veprimtarinë e 

agjentëve ekonomikë. 

Gra�k 25. Ecuria e kursit të këmbimit në tregun e 
brendshëm valutor

Burimi: Banka e Shqipërisë.

3.2 TREGU I PASURIVE TË PALUAJTSHME

Treguesit që përdoren për monitorimin e ecurisë së tregut të pasurive të 
paluajtshme reflektojnë kërkesë dhe ofertë në rritje gjatë gjysmës së parë të 
vitit 2021. Treguesit cilësorë reflektojnë kushte të pandryshuara të bankave 
për kredi për pasuri të paluajtshme, por kërkesa nga individët për financimin e 
blerjes së banesave shfaqet në rritje. Teprica e kredisë për pasuri të paluajtshme 
ka shënuar rritje dhe agjentët e tregtimit të pasurive të paluajtshme raportojnë 
rënie të numrit të pronave të pashitura dhe përgjithësisht, rritje të çmimit të 
shitjes. Për sa i përket ofertës në këtë treg, kredia për ndërtim shënoi rritje në 
krahasim me gjashtëmujorin e kaluar dhe ndaj një viti më parë, dhe numri i 
lejeve të ndërtimit të dhëna gjatë tremujorit të parë të 2021 ishte më i lartë 
ndaj të njëjtës periudhë një vit më parë. Për periudhën, në agregat, agjentët 
e tregtimit të pasurive të paluajtshme kanë raportuar çmime shitjeje më të larta 
ndaj gjashtëmujorit të kaluar. Çmimet e banesave të llogaritura sipas Indeksit 
Fischer për shitjet e kryera gjatë periudhës, janë rritur me 0.5% në krahasim me 
gjashtëmujorin e kaluar dhe me 6.7% në krahasim me të njëjtën periudhë një 
vit më parë. Për shitjet e realizuara në zonën e Tiranës - që përfshin qendrën, 
periferinë dhe zonat jashtë qytetit - indeksi regjistroi një rritje prej 3.4% ndaj 
periudhës paraardhëse dhe 5.8% ndaj një viti më parë.

Pavarësisht pasigurive si rrjedhojë e pandemisë, agjentët e anketuar mbeten 
optimistë për periudhën e ardhshme, dhe dukshëm më optimistë për të ardhmen 
e këtij tregu në terma më afatgjatë. Kontributi i sektorit bankar në mbështetjen e 
kërkesës dhe ofertës në tregun e pasurive të paluajtshme ka qenë i rëndësishëm. 
Të dhënat e sektorit bankar për periudhën tregojnë një nivel më të lartë të 
tepricës së kredisë për pasuri të paluajtshme dhe përmirësim të cilësisë së saj 
gjatë periudhës dhe kundrejt një viti më parë. Stoku i kredisë për blerje pasurish 
të paluajtshme nga sektori i individëve shënoi rreth 120 miliardë lekë në fund 
të periudhës, duke u rritur gjatë saj me 5%, dhe me 11% kundrejt një viti më 
parë. Ecuria e kësaj kredie vijon të favorizohet nga mjedisi me norma interesi 
të ulëta dhe të qëndrueshme për këtë kategori kredie. Raporti i kredive me 
probleme për këtë lloj kredie ra në 3.7%, nga rreth 4.3% një gjashtëmujor më 
parë. Teprica e kredisë për ndërtim u rrit me 10% ndaj nivelit të raportuar në 
fund të vitit 2020 dhe me 7% ndaj një viti më parë. Pesha e kredisë për ndërtim 
zë 14% të tepricës së kredisë së bizneseve, dhe ka ruajtur nivele thuajse të 
pandryshuara nga ato të periudhave të mëparshme. Në fund të periudhës, 
stoku i kredive të kolateralizuara me pasuri të paluajtshme shënoi rënie ndikuar 
nga ecuria e kredive të kolateralizuara në monedhë të huaj. Brenda kësaj 
ndarjeje, 60% e stokut mbahet nga sektori i individëve dhe pjesa tjetër nga 
sektori i bizneseve.

Në tregun e pasurive 
të paluajtshme, kërkesa 
dhe oferta vlerësohen në 
rritje. 

Çmimet e banesave 
të llogaritura sipas 
Indeksit Fischer për 
shitjet e kryera gjatë 
periudhës, janë rritur 
me 0.5%, në krahasim 
me gjashtëmujorin e 
kaluar dhe me 6.7% në 
krahasim me të njëjtën 
periudhë një vit më parë.
Agjentët e tregtimit të 
pasurive të paluajtshme 
mbeten optimistë për të 
ardhmen afatmesme dhe 
afatgjatë të këtij tregu. 

Interesi i BSH-së në ecurinë e tregut të pasurive të paluajtshme nuk lidhet me 
detyrime ligjore të drejtpërdrejta, duke qenë se funksionimi i atij tregu varet nga 
faktorë që nuk përcaktohen nga banka qendrore (si për shembull, zhvillimet 
demografike apo sipërfaqja e tokës e disponueshme për ndërtim). Megjithatë, 
monitorimi i zhvillimeve në këtë treg është i rëndësishëm për të evidentuar 
situatat kur ecuria e çmimeve në atë treg është e paqëndrueshme. Kjo do 
të thotë që çmimet në treg nuk reflektojnë ndryshimet në kohë të faktorëve 
themelorë që përcaktojnë kërkesën dhe ofertën për pasuri të paluajtshme. Nëse 
çmimet po zhvillohen në mënyrë të paqëndrueshme, rritet stresi për grupe të 
caktuara të publikut dhe rritet mundësia që ato të korrektohen në mënyrë të 
papritur, duke krijuar humbje në pasurinë e agjentëve ekonomikë e financiarë 
që janë të ekspozuar në këtë treg. Sa më i lartë ekspozimi në pasurinë e këtyre 
agjentëve, aq më e madhe do të jetë humbja me të cilën ata mund të përballen 
dhe aq më e madhe është nevoja që të vlerësohet rezistenca e tyre ndaj 
këtyre skenarëve. Kjo qasje është e rëndësishme nga këndvështrimi i stabilitetit 
financiar, në drejtim të marrjes së masave për zbutjen e rreziqeve sistemike 
eventuale. BSH-ja po punon për të përmirësuar të dhënat dhe analizën në këtë 
drejtim. 

Gra�k 26. Ecuria e Indeksit Fischer të çmimit të 
banesave në rang vendi dhe për Tiranën

Burimi: Banka e Shqipërisë.

0.70

0.80

0.90

1.00

1.10

1.20

1.30

1.40

1.50

1.60

2013

T1-14

T2-14

T3-14

6M
1-15

6M
2-15

6M
1-16

6M
2-16

6M
1-17

6M
2-17

6M
1-18

6M
2-18

6M
1-19

6M
2-19

6M
1-20

6M
2-20

6M
1-21

Në rang vendi Tirana

Gra�k 27. Cilësia e kredisë për blerje pasurish të 
paluajtshme

Burimi: Banka e Shqipërisë.

HAPËSIRË INFORMUESE 3. PËRMBLEDHJE E REZULTATEVE TË VROJTIMIT 
“TREGU I PASURIVE TË PALUAJTSHME” DHE ECURIA E INDEKSIT TË ÇMIMIT 
TË BANESAVE PËR 6M I-2021

Informacioni mbi ecurinë e çmimeve dhe vlerësimin e situatës nga ana e 
agjentëve në tregun e pasurive të paluajtshme merret nëpërmjet vrojtimit në 
terren të një kampioni të përbërë nga 230 subjekte që kanë si aktivitet kryesor 
tregtimin e pronave të paluajtshme. Subjektet e zgjedhura janë agjentë imobiliarë 
dhe shoqëri ndërtimi shitjet e të cilave përfaqësojnë rreth 75%-80% të xhiros së 
të gjithë popullatës. BSH-ja realizon hartimin e pyetësorit, si dhe hedhjen dhe 
përpunimin e rezultateve, ndërkohë që Instituti i Statistikave mbulon intervistimin 
në terren, proceset kryesore të kampionimit dhe kontrollin fizik të pyetësorëve 
të plotësuar. 

Vlerësimi i përgjithshëm. Vlerësimi i agjentëve për situatën e përgjithshme të tregut 
në krahasim me periudhën e kaluar është neutral dhe tregon që pjesa më e madhe 
e subjekteve vlerësojnë që situata nuk ka ndryshuar. Ky raportim shënjon një 
ndryshim të balancës negative ose kahut pesimist të vërejtur gjatë periudhave të 
kaluara. Në përgjigje të pyetjes “Si e vlerësoni situatën e tregut në krahasim me 
periudhën (gjashtëmujorin) e mëparshme?” balanca neto e përgjigjeve rezultoi 
0.5%, ndërkohë që rreth 2/3 e përgjigjeve ishin neutrale – “pa ndryshim”. Kjo 
vlerë shfaq ndryshim të dukshëm pozitiv edhe ndaj mesatares afatgjatë prej rreth 
[-21.9]%. I njëjti tregues i vlerësuar vetëm për subjektet që kanë raportuar shitje 
gjatë periudhës rezultoi, ashtu siç pritet, shumë më pozitiv, në vlerën 18.3%. 
Edhe ky raport tregon përmirësim të dukshëm në krahasim me periudhën e kaluar. 

Ecuria e çmimeve dhe e shitjeve. Gjatë periudhës, Indeksi Fischer i çmimit të 
banesave në rang vendi shënoi rritje me 0.5%, rritje me 6.7% ndaj të njëjtës 
periudhë një vit më parë dhe rritje me 49.4% në krahasim me nivelin e periudhës 
bazë (viti 2013). Vëllimet e shitjeve të raportuara ishin më të larta në krahasim me 
gjashtëmujorin e kaluar për të gjitha zonat e vendit. Indeksi i Çmimit për Tiranën u 
rrit me 3.4% gjatë periudhës, me 5.4% ndaj të njëjtës periudhë një vit më parë dhe 
me 51.7% ndaj periudhës bazë (viti 2013). Çmimet mesatare në Tiranë raportohen 
të rritura në zonat periferike dhe jashtë qytetit, ndërsa në qendër të qytetit ndryshimet 
ishin të vogla. Për vendet bregdetare subjektet kanë raportuar çmime më të ulëta, 
ndërsa për zonat e tjera* ndryshimet e çmimeve kanë qenë të papërfillshme. 

Numri i banesave të regjistruara. Agjentët kanë raportuar numër më të ulët 
banesash të reja të regjistruara në librat e tyre. Balanca neto e atyre që kanë 
raportuar rritje të numrit të banesave të regjistruara dhe atyre që kanë raportuar 
rënie të numrit të tyre, ishte rreth [-6.3]%, dhe kjo balancë është më e ulët ndaj asaj 
të periudhës së kaluar. Numri i pronave të pashitura, si për banesat, ashtu edhe 
për godinat tregtare, ka vijuar të shënojë rënie për disa gjashtëmujorë radhazi. 

Koha mesatare e shitjes. Koha mesatare e shitjes së banesave në rang vendi nuk 
ka shënuar ndryshime në krahasim me periudhën e mëparshme dhe vlerësohet 
të jetë rreth 10.5 muaj. Për Tiranën, subjektet e intervistuara kanë raportuar 
një kohë mesatare shitjeje prej 9.6 muajsh dhe kjo vlerë nuk ka ndryshuar nga 
6 muaj më parë; për zonën e bregdetit dhe për zonat e tjera, koha e shitjes u 
raportua përkatësisht 7.6 dhe 12.6 muaj. Vihet re që për zonën e bregdetit koha 
mesatare e shitjes ka shënuar rënie të dukshme nga niveli prej 10.6 muajsh i 
vlerësuar për gjashtëmujorin e kaluar.

Financimi nëpërmjet kredisë bankare. Sipas agjentëve, ashtu si në periudhën 
e kaluar, rreth 50% e pronave për banim dhe e atyre për përdorim tregtar të 
shitura prej tyre janë blerë me hua bankare. Nga këto, në rreth 80% të rasteve 
kredia ka mbuluar deri në 60% të vlerës. 

Pritjet për të ardhmen. Pavarësisht pasigurive si rrjedhojë e situatës dhe ndryshe 
nga një gjashtëmujor më parë, agjentët raportuan pritje pozitive për ecurinë e 
tregut në territorin ku ata veprojnë për të ardhmen afatshkurtër dhe për periudhën 
më afatgjatë (deri në dy vjet). Numri i pronave që pritet të regjistrohen për 
shitje gjatë periudhës në vazhdim, sipas një balance neto prej 8%, pritet të 
rritet. Agjentët presin gjithashtu rritje të çmimeve të pronave të paluajtshme për 
banesat dhe pronat tregtare. Balancat neto për këto dy pyetje, ishin pozitive 
dhe shënuan vlerën 11%, duke reflektuar optimizëm nga ana e agjentëve. 

Çmimi i qirasë. Çmimet e qirasë sipas agjentëve të intervistuar kanë shënuar 
rritje gjatë gjysmës së parë të vitit 2021, ndërkohë që kërkesa për të marrë 
prona me qira nuk vlerësohet të ketë pësuar ndryshime. Nevojitet të theksohet 
që përgjigjet për këtë seksion të pyetësorit, përgjithësisht, plotësohen për në 
zonën e kryeqytetit. 

* “Zona të tjera” përfshin të gjitha zonat përveç Tiranës dhe zonës së bregdetit.

3.3 SISTEMET E PAGESAVE

Gjatë gjysmës së parë të vitit 2021, infrastruktura bazë për klerimin dhe 
shlyerjen e pagesave në monedhë vendase ka vijuar të funksionojë me siguri 
dhe efikasitet, duke mbështetur qëndrueshmërinë financiare dhe zbatimin e 
politikës monetare. Në terma të aktivitetit të procesimit, në sistemin AIPS u 
kleruan gjatë periudhës rreth 65 mijë pagesa, me një vlerë prej 5,000 miliardë 
lekësh. Në krahasim me të njëjtën periudhë të vitit të kaluar, numri dhe vlera e 
transaksioneve kanë pësuar një rritje prej 10% dhe 4%. Në sistemin e pagesave 
me vlerë të vogël AECH, gjatë periudhës, janë kleruar rreth 450 mijë pagesa, 
me një vlerë mesatare për transaksion prej rreth 160,000 lekësh. Krahasuar 
me gjashtëmujorin e parë të vitit 2020, aktiviteti i sistemit AECH ka regjistruar 
një rritje të ndjeshme si në numër ashtu edhe në vlerën e pagesave. Për të dy 
këta tregues, rritja vjetore ishte rreth 30%. 

Gra�k 28. Ecuria e aktivitetit në sistemet AIPS dhe AECH, si dhe e instrumenteve të 
pagesave

Burimi: Banka e Shqipërisë.

Numri dhe vlera e transaksioneve të pagesave ka regjistruar një rritje të ndjeshme 
gjatë gjysmës së parë të vitit. Gjatë kësaj periudhe janë kryer rreth 13.3 milionë 
pagesa me një vlerë totale prej 2,400 miliardë lekësh. Numri i transaksioneve 
ishte rreth 34% më i lartë, ndërsa vëllimi i përgjithshëm i pagesave rreth 24% 
më i lartë në krahasim me vlerat e regjistruara gjatë gjysmës së parë të vitit 
2020. Pagesat me karta zënë vendin kryesor të instrumenteve të pagesave me 
56% të numrit të përgjithshëm të pagesave. Numri i pagesave me kartë dhe 
pesha e tyre ndaj numrit të përgjithshëm të pagesave ka vijuar të regjistrojë 
rritje për të dytin vit radhazi. Nga ana tjetër, gjatë periudhës është vënë re një 
rritje e ndjeshme (me mbi 20%) e numrit dhe vlerës së transfertave të kreditit në 
formën joletër (internet banking, mobile banking).

Gjatë gjysmës së parë të vitit 2021 është vërejtur një 
rritje e peshës së aktiveve të sistemit financiar21 ndaj 
Prodhimit të Brendshëm Bruto (PBB); ndikimin kryesor 
në këtë rritje e ka dhënë zgjerimi i aktivitetit të sektorit 
bankar dhe institucioneve financiare jobanka. Kjo 
peshë u rrit në 122.4% nga 118.5% në fund të vitit 
2020 dhe nga 114.5% një vit më parë. Segmentet 
e tjera të sistemit financiar gjithashtu kanë regjistruar 
zgjerim të aktivitetit gjatë periudhës. Pesha e sektorit 
bankar ndaj PBB-së arriti në 109.6% nga 105.9% në 
fund të vitit 2020, ndërsa pesha e sektorit jobankar u 
rrit lehtë në 13% të PBB-së. Treguesit e performancës 
së sistemit financiar, përfshirë ata të kapitalizimit, 
të përfitueshmërisë, të likuiditetit dhe të cilësisë së 
aktiveve, mbeten në nivele të mira.

Tabelë 4. Pesha e segmenteve të sistemit financiar ndaj PBB-së në vite (në %)
Autoriteti Licencues dhe 
Mbikëqyrës Banka e Shqipërisë Autoriteti i Mbikëqyrjes Financiare Ndërmjetësimi 

financiar

Sistemi financiar Sektori 
bankar IFJB SHKK dhe 

Unioni
Shoqëri 
sigurimi

Fonde 
pensioni

Fonde 
investimi  

2011 88.1 2.7 0.8 1.5 0.0   93.1

2012 92.1 2.7 0.8 1.6 0.0 1.2 98.6

2013 94.8 2.7 0.7 1.7 0.0 3.9 103.8

2014 97.6 3.0 0.8 1.9 0.0 4.8 108.2

2015 97.3 2.9 0.8 2.1 0.1 5.0 108.0

2016 100.5 3.0 0.6 2.1 0.1 4.7 111.0

2017 99.4 3.1 0.6 2.1 0.1 5.0 110.3

2018 96.0 3.5 0.6 2.1 0.2 4.5 106.9

2019 95.5 4.2 0.7 2.2 0.2 4.3 107.2

2020 105.9 4.5 0.8 2.6 0.2 4.5 118.5

2021 109.6 4.6 0.8 2.6 0.3 4.6 122.4
Burimi: Banka e Shqipërisë dhe Autoriteti i Mbikëqyrjes Financiare.

21 Sistemi financiar përbëhet nga sektori bankar dhe sektori jobankar (institucione financiare 
jobanka, shoqëritë e kursimit kreditit, shoqëritë e sigurimit, fondet e pensionit dhe fondet e 
investimit). Baza e të dhënave për sektorin jobankar dhe të dhënat për PBB-në i përkasin 
tremujorit të parë të vitit 2021.  

4. SISTEMI FINANCIAR

Gra�k 29. Pesha e segmenteve të sistemit �nanciar 
ndaj totalit të aktiveve të sistemit, dhjetor 2020

Burimi: Banka e Shqipërisë dhe Autoriteti i Mbikëqyrjes Financiare.

4.1 SEKTORI BANKAR

4.1.1 ZHVILLIMET KRYESORE NË SEKTORIN BANKAR

Aktivet e sektorit bankar u zgjeruan me rreth 4% gjatë periudhës dhe me 8% në 
krahasim me një vit më parë. Sektori bankar ka zhvilluar normalisht funksionet 
kryesore të veprimtarisë dhe ka mbështetur ekonominë me financim. Vlera e 
raportuar e aktiveve u rrit me 64 miliardë lekë gjatë periudhës, duke arritur në 
rreth 1,645 miliardë lekë. Kontributin kryesor në rritjen e aktiveve e ka dhënë 
zgjerimi i investimeve në tituj me rreth 43 miliardë lekë dhe i aktivitetit kreditues 
me rreth 16 miliardë lekë.

Tabelë 5. Struktura e bilancit të bankave dhe ndryshimi vjetor, qershor 2021

Aktivi % e aktiveve Ndryshimi 
vjetor,% Pasivi % e pasiveve Ndryshimi 

vjetor,%
I. Veprime me thesarin dhe ndërbankare 29 9.5 I. Veprime me thesarin dhe ndërbankare 6 -1.0
II. Veprime me klientët (Kredia) 38 6.3 II. Veprime me klientët (Depozita) 81 8.6
Nga të cilat: për sektorin publik 1 -34.8 Nga të cilat: të sektorit publik 1 32.5
Nga të cilat: për sektorin privat 37 7.5 Nga të cilat: të sektorit privat 80 8.4
III. Veprimet me letrat me vlerë 32 7.9 III. Veprimet me letrat me vlerë 0 30.7
IV. Fonde rezervë të krijuara -2 4.0 IV. Detyrime të tjera 1 14.8
V. Të tjera* 4 -0.5 V. Burimet e përhershme 12 4.8

Nga të cilat: Borxhi i varur 1 -4.7
Nga të cilat: Kapitali aksioner 10 5.7

Totali i aktiveve 100 7.6 Totali i pasiveve 100 7.6
Burimi: Banka e Shqipërisë.
* Tek zëri “Të tjera” në bilanc përfshihen “Mjete të tjera”, “Mjete të qëndrueshme” dhe “Interesa 

të përllogaritur”.

Bilanci i sektorit bankar në valutë u zgjerua në masë të krahasueshme me 
bilancin e përgjithshëm të sektorit bankar, ose me rreth 4% gjatë periudhës. 
Në fund të periudhës, aktivet dhe detyrimet e sektorit bankar në valutë zinin 
përkatësisht 51% dhe 50% të totalit të bilancit, dhe këto raporte janë ruajtur gjatë 
periudhës. Në vlerë absolute, aktivet dhe detyrimet në valutë janë përkatësisht 
840 miliardë dhe 820 miliardë lekë, duke reflektuar kështu një ekspozim të 
ekuilibruar e të përputhur të aktivitetit në valutë, nga ana e sektorit bankar.

Nga ana e aktiveve në valutë, zërat me peshën më të madhe mbeten aktiviteti 
kreditues dhe investimet ndërbankare, ndërkohë që gjatë dy viteve të fundit 
është vërejtur rritje e peshës së investimeve në tituj. Nga ana e detyrimeve 
në valutë, struktura paraqitet më e qëndrueshme në vite, dhe dominohet nga 
depozitat në valutë. 

Zërat e lartpërmendur kanë përcaktuar në masën më të madhe ndjeshmërinë 
e sektorit bankar ndaj ekspozimit në valutë. Efekti statistikor i kursit të këmbimit 
në kundërvlerën në Lekë të bilancit në valutë ishte negativ dhe i lidhur me 
mbiçmimin e Lekut, por i vogël dhe pa ndikim të rëndësishëm në të dhënat e 
raportuara në Lek. Pa këtë efekt, rritja me 28 miliardë lekë e bilancit të valutës 
gjatë gjysmës së parë të vitit, do të kishte qenë rreth 35 miliardë lekë, ndërsa 
rritja relative do të kishte qenë pothuajse e njëjtë me rritjen e raportuar prej 4%.

Sektori bankar ka 
zgjeruar veprimtarinë 
gjatë periudhës. Në 
kahun e pasiveve, 
rritja është vërejtur në 
detyrimet e bankave në 
formën e depozitave, 
ndërsa në kahun e aktivit, 
rritja është orientuar 
kryesisht drejt investimeve 
në tituj dhe drejt 
kreditimit.

Pesha e aktiveve dhe 
detyrimeve në valutë 
ndaj totalit të bilancit  
është rreth 50% dhe ka 
mbetur e balancuar gjatë 
periudhës

Gra�k 30. Ecuria e aktiveve në valutë (majtas) dhe detyrimeve në valutë (djathtas)

Burimi: Banka e Shqipërisë.

Depozitat dhe fondet e veta vijojnë të përbëjnë burimet kryesore të financimit të 
veprimtarisë së sektorit bankar, duke zënë 92% të totalit të pasivit dhe kjo strukturë 
ka qenë e qëndrueshme gjatë periudhës. Varësia ndaj burimeve të huaja të 
financimit mbetet në nivele të ulëta. Këto burime janë kryesisht në formën e huave/
depozitave nga institucione financiare jorezidente. Këto të fundit kanë shënuar 
rritje, duke përcaktuar ecurinë dhe nivelin e detyrimeve ndaj jorezidentëve. Aktivet 
e vendosura pranë subjekteve jorezidente shënuan rritje gjatë periudhës, për shkak 
të zgjerimit të vendosjeve në formën e huave dhe llogarive rrjedhëse me bankat 
dhe institucionet financiare të investimeve në tituj. Kjo ecuri ka ndikuar në zgjerimin 
e pozicionit kreditor neto të sektorit bankar. Në fund të periudhës, pretendimet ndaj 
jorezidentëve ishin sa 22% e totalit të aktiveve, ndërsa detyrimet ndaj jorezidentëve 
zinin vetëm 3% të totalit të bilancit. Pozicioni kreditor neto u zgjerua si në terma 
absolutë, ashtu edhe relativë, duke arritur në rreth 20% të totalit të bilancit, nga 
19% një periudhë dhe një vit më parë.

Gra�k 31. Struktura e detyrimeve jorezidente

Burimi: Banka e Shqipërisë.

Gra�k 32. Pozicioni neto me jorezidentët*

*Vija e zezë vertikale (gra�ku djathtas) pasqyron periudhën e 
transformimit të degës së BKT-së në �lial.

Burimi: Banka e Shqipërisë.

4.1.1.1 Indeksi i shëndetit bankar 

Indeksi i shëndetit bankar është përmirësuar lehtë gjatë periudhës, krahasuar 
me një vit më parë. Përmirësimi është ndikuar më shumë nga ecuria pozitive 
në treguesit e përfitueshmërisë, eficiencës dhe likuiditetit, por edhe nga cilësia 
e aktiveve dhe treguesi i kapitalizimit. Treguesi i përfitueshmërisë vijon të japë 
kontributin më të madh në nivelin e rrezikut të aktivitetit të sektorit bankar. 

Rënia e rrezikut të lidhur me përfitueshmërinë gjatë vitit të fundit22, pasqyron 
rritjen e fitimit të sektorit bankar dhe rritjen e marzhit neto nga interesat. Rreziku 
i lidhur me likuiditetin ka shënuar rënie të lehtë gjatë dymbëdhjetë muajve të 
fundit, për shkak të zgjerimit në raportin e aktiveve likuide ndaj aktiveve të 
përgjithshme, por kontributi tij në nivelin e agreguar të rrezikut në kohë ka qenë 
përgjithësisht i qëndrueshëm, veçanërisht gjatë viteve të fundit. 

 

Cilësia e aktiveve është përmirësuar lehtë krahasuar me një vit më parë dhe 
kontributi i këtij dimensioni në rrezikun e përgjithshëm ka ardhur në rënie gjatë 
viteve të fundit. Vlera e këtij treguesi ra nga 0.71 në mars 2015 në 0.43 në 
qershor 2021; rolin kryesor në këtë ecuri e ka dhënë rënia e konsiderueshme 
në raportin e kredive me probleme. Treguesi i lidhur me kapitalizimin nuk 
ka shënuar ndryshime në krahasim me një vit dhe gjashtë muaj më parë, 
ndërkohë që brenda këtij treguesi janë vërejtur lëvizje të vogla në vlerat e 
nëntreguesit të levës financiare dhe raportit të mjaftueshmërisë së kapitalit. 
Dimensioni i eficiencës është përmirësuar gjatë vitit të fundit, si pasojë e rënies 
së shpenzimeve të veprimtarisë ndaj të ardhurave. Rënia e këtij treguesi është 
ndikuar veçanërisht nga rritja e të ardhurave nga interesi dhe nga veprimtaritë 
e tjera. 

22 Vlera e treguesit të përfitueshmërisë ra nga 0.59 në 0.50 gjatë periudhës qershor 2020 – 
qershor 2021, duke treguar ulje të rrezikut. Gjatë vitit 2020 ,ky tregues regjistroi vlerat më 
të larta që nga viti 2013.

Indeksi i shëndetit bankar 
është përmirësuar lehtë 
gjatë periudhës, si 
pasojë e  përmirësimit 
të përfitueshmërisë, 
eficiencës dhe likuiditetit. 

Gra�k 33. Indeksi i shëndetit bankar*

* Rritja e vlerës së treguesit tregon stabilitet më të ulët. Gjerësia e 
çdo dimensioni nënkupton kontributin e tij ndaj rrezikut.

Burimi: Banka e Shqipërisë.

Gra�k 34. Harta e shëndetit bankar.*

*Larg nga qendra nënkupton rritje të rrezikut, në një interval nga 
0 në 1.

Indeksi i shëndetit është përmirësuar lehtë në krahasim me një vit më parë 
edhe për bankat sistemike. Për këtë grup bankash vërehet përmirësim në të 
gjithë treguesit, por veçanërisht përmirësimi është regjistruar në treguesin e 
përfitueshmërisë dhe atë të likuiditetit. Gjatë viteve 2014-2021, indeksi i 
agreguar i shëndetit bankar ka ardhur në rënie, duke treguar përmirësim të 
shëndetit dhe rritje të qëndrueshmërisë së sektorit bankar. 

4.1.1.2 Kapitalizimi i veprimtarisë

Në fund të periudhës, norma e mjaftueshmërisë së kapitalit për të gjithë sektorin 
shënoi rreth 18% (17.95%), duke qenë 0.7 pikë përqindjeje më poshtë se 
fundi i vitit 2020 dhe 0.1 pikë përqindjeje më poshtë se e njëjta periudhë 
një vit më parë. Bankat me kapital evropian dhe bankat sistemike raportojnë 
nivelin më të lartë të normës së mjaftueshmërisë së kapitalit. Niveli i kapitalizimit 
të sektorit bankar është  përqendruar kryesisht në intervalin 14%-16%. Aktualisht 
numërohen 5 banka me një normë mjaftueshmërie mbi 14%, dhe ky numër 
është rritur në krahasim me fundin e një viti më parë.

Në rënien e normës së mjaftueshmërisë së kapitalit, gjatë periudhës, ka ndikuar 
rritja e aktiveve të peshuara me rrezik, e cila ka tejkaluar efektin e dhënë nga 
rritja e kapitalit rregullator. 

Gjatë periudhës, niveli i kapitalit rregullator të sektorit bankar regjistroi një 
rritje të lehtë, duke arritur në 158 miliardë lekë në fund të muajit qershor, duke 
dhënë një efekt pozitiv prej 0.2 pikësh përqindjeje në ecurinë e normës së 
mjaftueshmërisë së kapitalit. Rritja në kapitalin rregullator të bankave u ndikua 
nga rritja e fitimit të pashpërndarë dhe rezervave. Fitimi i pashpërndarë i 
periudhave të mëparshme ka qenë elementi me kontributin kryesor në rritjen 

Gjatë periudhës, 
kapitalizimi vlerësohet i 
përshtatshëm, ndonëse 

raporti i mjaftueshmërisë së 
kapitalit ka shënuar rënie. 
Kontributin kryesor në këtë 

ecuri e ka dhënë rritja e 
aktiveve të ponderuara 

me rrezik. Në fund të 
muajit qershor norma e 

mjaftueshmërisë së kapitalit 
shënoi rreth 18%. 

Gra�k 35. Ecuria e treguesve të mjaftueshmërisë 
së kapitalit

Burimi: Banka e Shqipërisë.

e kapitalit aksioner dhe atij rregullator gjatë dy viteve të fundit. Në ruajtjen e 
fitimit të pashpërndarë nga periudhat e mëparshme ka ndikuar edhe ndërhyrja 
e BSH-së me vendimet e muajve prill dhe korrik23 të vitit 2020 dhe janar 
202124, për pezullimin e shpërndarjes së fitimit nga bankat. Aktivet e peshuara 
me rrezik u rritën ndjeshëm me rreth 50 miliardë lekë dhe në fund të periudhës 
shënonin rreth 880 miliardë lekë. Kjo rritje dha një efekt negativ prej gati 1 
pikë përqindjeje në ecurinë e normës së mjaftueshmërisë së kapitalit. 

Struktura e aktiveve të peshuara me rrezik sipas rreziqeve nuk ka shënuar 
ndryshime gjatë periudhës. Aktivet e peshuara për rrezikun e kredisë u rritën 
me rreth 40 miliardë lekë, duke u ngjitur në 760 mld lekë dhe duke zënë 
rreth 87% të totalit. Aktivet e peshuara për rrezikun e tregut u shtuan me rreth 
10 miliardë lekë, duke u ngjitur në nivelin 30 miliardë lekë, ndërkohë që 
aktivet për rrezikun operacional mbetën të pandryshuara në rreth 90 miliardë 
lekë. Në strukturën e aktiveve të peshuara për rrezikun e kredisë vijojnë të 
mbizotërojnë ekspozimet ndaj shoqërive tregtare dhe kreditë me probleme. 
Bankat me rëndësi sistemike paraqesin ekspozim të lartë për kredinë ndaj 
shoqërive tregtare (korporatave) dhe kredinë ndaj institucioneve të tjera të 
mbikëqyrura nga BSH-ja dhe Autoriteti i Mbikëqyrjes Financiare. Bankat e 
tjera (josistemike) paraqesin ekspozim edhe ndaj portofolit me pakicë (retail) 
dhe pasurive të paluajtshme (kolaterali), përveç ekspozimit ndaj kredisë dhënë 
korporatave. Bankat me kapital evropian kanë ekspozim më të lartë për klasat 
“kredi për korporata”, “kredi me probleme” dhe “portofoli me pakicë (retail)”, 

23 Vendimi nr. 24, dt. 8.4.2020 dhe vendimi nr. 40, dt. 1.7.2020, “Për pezullimin e 
shpërndarjes së fitimit nga bankat” me efekt përkatësisht deri në fund të muajit qershor dhe 
muajit dhjetor të vitit 2020. Në bazë të këtyre vendimeve është pezulluar deri në fund të 
muajit qershor dhe më tej dhjetor 2020, shpërndarja nga ana e bankave e fitimit të mbartur 
nga periudhat e mëparshme, e fitimit të realizuar në vitin 2019, si dhe e fitimit që do të 
realizohej përgjatë gjashtëmujorit të parë dhe të dytë të vitit 2020.

24 Vendimi nr. 4, dt.13.1.2021, “Për pezullimin e shpërndarjes së fitimit nga bankat” me efekt 
deri në 31 dhjetor 2021.

Gra�k 37. Kontributi i zërave të mjaftueshmërisë së 
kapitalit (në p.p.)

Burimi: Banka e Shqipërisë.

Gra�k 38. Kontributi vjetor në rritjen e kapitalit sipas 
instrumenteve përbërëse (në p.p.)

Burimi: Banka e Shqipërisë.

ndërsa bankat me kapital vendas, krahas ekspozimeve të sipërpërmendura, 
paraqesin ndjeshmëri ndaj portofoleve të klasifikuara me rrezik më të lartë dhe 
të pambuluara nga luhatjet e kursit të këmbimit. 

Sektori bankar shqiptar karakterizohet nga një raport i përshtatshëm i levës 
financiare, gjë që konfirmon ruajtjen e një niveli të mirë të kapitalizimit. Treguesi 
i levës financiare25 në qershor 2021 ishte 9.9 herë, vlerë kjo pak më e lartë 
në krahasim me nivelin e fundit të vitit 2020, dhe pranë mesatares së 5 viteve 
të fundit, prej 9.8 herësh. Nga analiza e ecurisë së levës financiare për grupe 
të caktuara bankash vërehet se leva e vlerësuar për bankat sistemike përcakton 
nivelin dhe ecurinë e levës financiare për të gjithë sektorin bankar. Bankat me 
kapital shqiptar kanë nivelin më të lartë të levës financiare, për shkak të nivelit 
më të ulët të kapitalit aksioner në krahasim me bankat me kapital të huaj. 

4.1.1.3 Rezultati financiar 

Sektori bankar e mbylli gjashtëmujorin e parë të vitit me një rezultat neto 
financiar pozitiv prej 10.5 miliardë lekësh, ose me një fitim rreth 47% më të 
lartë në krahasim me një vit më parë. Në rritjen e rezultatit financiar të sektorit 
bankar kanë kontribuuar pjesa më e madhe e bankave. Rritja në fitimin e 
sektorit është pasqyruar edhe në rritjen e treguesve mesatarë të rentabilitetit të 
sektorit bankar: RoA arriti në 1.3% nga 0.9%, dhe RoE në 12.8% nga 9.1% 
një vit më parë. Në rritjen e rezultatit financiar ka ndikuar rritja me rreth 8% 
në të ardhurat neto nga interesat dhe rritja me rreth 30% në të ardhurat jo nga 
interesat, ndërkohë që edhe shpenzimet për provigjione gjatë gjysmës së parë 
të vitit ishin disi më të ulëta në krahasim me ato të së njëjtës periudhe një vit më 
parë. Për sektorin, të ardhurat neto nga interesat vijojnë të përfaqësojnë zërin 
kryesor të të ardhurave dhe shpenzimet jo për interesa mbeten zëri kryesor i 

25 Treguesi i levës financiare matet si raport i aktiveve ndaj kapitalit aksioner. 

Gra�k 39. Ecuria e levës �nanciare sipas 
përbërësve

Burimi: Banka e Shqipërisë.

shpenzimeve. Të ardhurat jo nga interesat, të përfaqësuara kryesisht nga të 
ardhura nga komisionet, janë kthyer në një burim të rëndësishëm të ardhurash 
për sektorin bankar. Ato kanë regjistruar një rritje graduale gjatë viteve të fundit 
dhe pesha e tyre në raport me të ardhurat neto nga interesat ka arritur në 30%, 
nga 20% një dhjetëvjeçar më parë. 

Tabelë 6. Të ardhurat dhe shpenzimet e sektorit bankar për vitet 2020-2021 
(mld lekë)

2021 2020

Në Lek Në valutë Total Total

Të ardhura nga interesat 16.5 9.4 25.9 24.7

Shpenzime për interesat 2.7 0.9 3.6 3.9

Të ardhura neto nga interesat 13.9 8.5 22.4 20.7

Të ardhura jo nga interesat 5.0 3.0 8.0 6.2

      gjoba dhe komisione 3.6 2.6 6.2 5.1

      humbje ose fitim nga instrumentet financiare 1.0 0.1 1.1 0.9

Shpenzime jo për interesa 13.6 3.8 17.4 16.5

Provigjione (neto) 1.2 0.8 2.0 2.7

     për kreditë 0.9 0.3 1.3 2.4

     për mjete të tjera financiare 0.2 0.5 0.7 0.3

Zëra të jashtëzakonshëm 0.7 0.4 1.0 (0.4)

Taksa mbi të ardhurat 1.5 - 1.5 1.0

Rezultati neto 3.3               7.3 10.5 7.2
Burimi: Banka e Shqipërisë.

Aktiviteti kryesor bankar i pasqyruar në të ardhurat neto nga interesat regjistroi 
rritje. Në këtë zhvillim kanë ndikuar si rritja në të ardhurat nga interesat, ashtu 
dhe rënia e shpenzimeve për interesa. Rezultati neto nga interesat rezultoi 
22.4 miliardë lekë, ose 7.9% më i lartë se një vit më parë. Pavarësisht rritjes 
me 5% të aktiveve mesatare që sjellin të ardhura, që shërben si emërues për 
këtë tregues, marzhi neto nga interesat u rrit në 3.34% nga 3.26%, për shkak 
të zhvillimeve pozitive në aktivitetin kryesor bankar. 

Të ardhurat jo nga interesi u rritën me 1.8 miliardë lekë dhe kapën vlerën 8 
miliardë lekë, kryesisht për shkak se bankat, gjatë periudhës, kanë arkëtuar 
më shumë gjoba dhe komisione në krahasim me gjashtëmujorin e parë të vitit 
2020. Nga ana tjetër, edhe shpenzimet e përgjithshme të veprimtarisë u rritën 
me 1 miliard lekë. Pavarësisht kësaj rritjeje, kostot e veprimtarisë u mbuluan 
në nivele të mira nga të ardhurat e veprimtarisë. Raporti i shpenzimeve të 
veprimtarisë ndaj të ardhurave ishte 57% ose disi më i ulët nga një vit më parë, 
si pasojë e rritjes më të lartë të të ardhurave të veprimtarisë në krahasim me 
rritjen e shpenzimeve.

Rënia e shpenzimeve për provigjione për kredi ishte faktor shtesë pas rritjes së 
rezultatit financiar të sektorit, pasi bankat raportuan shpenzime me një vlerë 
rreth 1.1 miliard lekë më të vogël në krahasim me të njëjtën periudhë një vit 
më parë. Nga ana tjetër, shpenzimet për provigjionimin e mjeteve të tjera 
financiare u rritën lehtë, me 0.4 miliard lekë. 

Pavarësisht se pjesa më e madhe e rezultatit financiar neto lidhet me aktivitetin 
e bankave në valutë, rreth 2/3 e rritjes së të ardhurave neto ka ardhur nga 
veprimtaria në Lek. Rritja e aktivitetit kryesor bankar, atij nga interesat, është 
shpërndarë thuajse njëtrajtësisht në aktivitetin në Lek dhe valutë. Nga ana 
tjetër, rritja e shpenzimeve dhe e të ardhurave jo nga interesi është raportuar 
kryesisht për aktivitetin në monedhën vendase. Edhe rënia në shpenzimet për 
provigjione është evidentuar kryesisht për aktivitetin në Lek. 

Gra�k 43. Tregues të për�tueshmërisë dhe shpenzimeve të sektorit bankar

Burimi: Banka e Shqipërisë.

Gra�k 41. Përbërësit e rezultatit �nanciar

Burimi: Banka e Shqipërisë.

Gra�k 42. ROA sipas peshës së bankave në aktivet 
e sektorit

Burimi: Banka e Shqipërisë.

4.1.1.4 Kredia

Në fund të periudhës, teprica e kredisë shënoi 630 miliardë lekë, duke qenë 
përkatësisht 3% dhe 6% më e lartë se gjashtë muaj dhe një vit më parë. 
Krahas kredisë së re26, ndikim të veçantë në zgjerimin e stokut të kredisë gjatë 
periudhës, ka dhënë ndryshimi i skedulimit të shlyerjeve të kredisë gjatë vitit të 
fundit në vijim të masave rregullative lehtësuese të BSH-së. Me përjashtim të 
kredisë afatshkurtër, e cila është tkurrur si në terma gjashtëmujorë ashtu edhe në 
krahasim me një vit më parë, të gjitha llojet e tjera të kredisë kanë shënuar rritje. 
Rritja më e madhe gjatë gjysmës së parë të vitit është regjistruar në portofolin 

e kredisë në Lek (4%), kredisë për individët (6%) dhe 
kredisë afatgjatë (6%). Kredia në valutë regjistroi një 
rritje të lehtë prej rreth 2%27, gjatë gjysmës së parë 
të vitit. 

Tabelë 7. Ecuria e kredisë sipas afatit, sektorit dhe valutës
  Mld lekë Pesha (%) Ndryshimi (%)

  06/ 2021 06/ 2021 06/ 2020 6-mujor Vjetor

Lek 314 50 49 4 10

Valutë 311 50 51 2 3

Sektori publik 15 2 4 -24 -35

Biznese 399 64 64 3 6

Individë 211 34 32 6 10

Afatshkurtër 148 24 27 -4 -8

Afatmesme 96 15 16 2 0

Afatgjatë 381 61 57 6 14

Kredia 626 100 100 3 6
Burimi: Banka e Shqipërisë.

26 Kredia e re është marrë kryesisht nga bizneset, për qëllime afatshkurtra (overdraft dhe kapital 
qarkullues).

27 Efekti statistikor i kursit të këmbimit në kundërvlerën në Lek të kredisë në valutë ishte negativ për 
rreth 2 miliardë lekë gjatë periudhës janar – qershor 2021 dhe negativ për rreth 5 miliardë 
lekë për periudhën korrik 2020 – qershor 2021. Nëse do të përjashtohej efekti i kursit të 
këmbimit, norma vjetore e ndryshimit të kredisë në valutë do të ishte 4% nga 3%.

Gjatë periudhës, teprica  
e kredisë është rritur, 
dhe kontributin kryesor 
në rritje e dha kredia 
e re dhe riskedulimi i 
shlyerjeve të kredive 
gjatë vitit të fundit. 

Kredia afatgjatë, kredia 
për individët dhe kredia 
në lekë kanë shënuar 
rritje me të lartë në 
terma vjetorë dhe 
gjashtëmujorë.

Gra�k 44. Ecuria e kredisë sipas sektorëve, 
kontribut në p.p., ndryshime gjashtëmujore

Burimi: Banka e Shqipërisë.

Procesi i fshirjes së kredive të humbura nga bilancet e bankave ka vijuar edhe 
gjatë gjysmës së parë të vitit, por ritmet aktuale të fshirjeve janë shumë më të 
ulëta në krahasim me disa vite më parë. Gjatë 12 muajve të fundit deri në 
fund të muajit qershor, bankat kanë fshirë një vëllim kredish të humbura prej 3 
miliardë lekësh. Mbi 80% e kësaj vlerë i përket kredive të marra nga bizneset 
vendase në monedhë të huaj. 

Vlera e kredive të fshira, vitin e fundit, ishte sa 7% e tepricës së përgjithshme të 
kredive me probleme në portofolin e bankave në fund të muajit qershor 2021, 
ndërkohë që për vitin 2019 ky raport ishte i barabartë me 17%. Nëse në 
tepricën e kredisë - krahas efektit statistikor të kursit të këmbimit - do të përfshihej 
edhe vëllimi i kredive të fshira gjatë dymbëdhjetë muajve të fundit, rritja vjetore 
e kredisë do të ishte 7.4%.

KREDIA PËR SUBJEKTET REZIDENTE – BIZNESI

Kredia për subjektet rezidente përfaqëson 96% të tepricës së kredisë bankare 
dhe u zgjerua me 3% gjatë gjashtëmujorit të parë të vitit. Kredia për bizneset 
rezidente që zë mbi 60% të kredisë së përgjithshme për subjektet rezidente, 
arriti në 380 miliardë lekë në fund të periudhës, ndërkohë që rritja gjatë 
gjashtëmujorit të parë ishte 7 miliardë lekë ose 2%. Në rritjen e kredisë për 
bizneset rezidente, kontributin kryesor e kanë dhënë zgjerimi i stokut të kredisë 
për blerje pasurish të paluajtshme me 2.5% dhe i kredisë kufi (overdraft) me 
4%. Krahasuar me një vit më parë, teprica e kredisë për bizneset është zgjeruar 
me 6%; në këtë rritje ndikimin kryesor e ka dhënë rritja e kredisë për pasuri të 
paluajtshme dhe asaj për blerje pajisjesh.

Peshën kryesore të kredisë për bizneset rezidente e zënë kredia për investime në 
pasuri të paluajtshme dhe ajo për blerje pajisjesh (secila 30%). Kredia për këto 
qëllime është lëvruar kryesisht në monedhë të huaj. Gjatë pesë viteve të fundit, 

Gra�k 45. Ndryshimi 6–mujor në tepricën e 
kredisë sipas elementeve përbërëse

Burimi: Banka e Shqipërisë.

monedhën vendase.  

Gra�k 46. Kredia në Lek dhe kredia në valutë me 
dhe pa efektin e kursit të këmbimit, ndryshim vjetor

Burimi: Banka e Shqipërisë.

bankat kanë raportuar rritje veçanërisht të fortë në portofolin e kredisë në Euro 
që iu është akorduar bizneseve për blerje pasurish të paluajtshme. Për kredinë 
për blerje pajisjesh dhe atë për kapital qarkullues, bizneset kanë preferuar 
huamarrjen në monedhën vendase, dhe këto dy nënkategori të kredisë kanë 
shënuar rritje të konsiderueshme në harkun kohor të një viti. Stoku i kredisë 
“overdraft” në valutë është zvogëluar ndjeshëm, ndërsa kredia “overdraft” në 
Lek, përveç luhatjeve afatshkurtra, nuk ka shënuar ndryshime të ndjeshme gjatë 
pesë viteve të fundit. 

Gra�k 47. Ecuria vjetore e kredisë për bizneset sipas qëllimit të përdorimit dhe 
valutës (2016=100)

Burimi: Banka e Shqipërisë.

Nga analiza e portofolit të kredisë sipas madhësisë së aktivitetit vërehet një 
rritje e kredisë në favor të biznesit të madh dhe të mesëm, ndërkohë që kredia 
ndaj biznesit të vogël ka regjistruar tkurrje. 

Gra�k 48. Struktura e kredisë së bizneseve sipas 
madhësisë

Burimi: Banka e Shqipërisë.

Gra�k 49. Struktura e kredisë së bizneseve sipas 
madhësisë dhe afatit

Burimi: Banka e Shqipërisë.

Kjo ecuri është reflektuar në strukturën e kredisë për biznes sipas madhësisë 
së aktivitetit. Konkretisht, regjistrohet një rritje prej rreth 1 pikë përqindjeje në 
peshën e kredisë për biznesin e madh e të mesëm, ndërkohë që pesha e 
kredisë për biznesin e vogël ka rënë me 2 pikë përqindjeje. 

Nga ecuria e kredisë sipas afatit vihet re se grupet e bizneseve kanë rritur 
peshën e kredisë afatgjatë dhe kanë tkurrur atë afatshkurtër gjatë periudhës. 
Kredia afatmesme ka shënuar rritje të peshës vetëm për biznesin e madh. Sipas 
monedhës, rritja e kredisë për biznes gjatë periudhës është raportuar në të 
gjitha monedhat, por kontributin kryesor vijon ta japë kredia në Lek.   

KREDIA PËR SUBJEKTET REZIDENTE – INDIVIDËT DHE SEKTORI PUBLIK

Kredia për individët rezidentë u zgjerua me 6% gjatë periudhës. Rritjen më të 
shpejtë dhe kontributin më të madh në këtë rritje e ka dhënë kredia për pasuri 
të paluajtshme. Gjatë viteve të fundit është vënë re rritje e konsiderueshme 
në tepricën e kredisë për pasuri të paluajtshme të marrë nga individët. Stoku 
i kësaj kredie u rrit me rreth 8% gjatë periudhës dhe me 13% krahasuar me 
një vit më parë, duke arritur në rreth 140 miliardë lekë. Kredia hipotekare zë 
peshën kryesore (65%) të kredisë për individët. Në rritjen e shpejtë të stokut të 
kredisë për individët, gjatë katër viteve të fundit, ka ndikuar rritja e shpejtë e 
stokut të kredisë në Lek, ndërkohë që kredia për individët në monedhë të huaj 
ka mbetur pothuajse e pandryshuar gjatë kësaj periudhe. Kredia për korporatat 
jofinanciare publike vijon të zerë një peshë shumë të vogël në totalin e kredive 
për rezidentët (2%), ndërkohë që gjatë vitit të fundit, kjo kredi është tkurrur me 
rreth 35%.  

Gra�k 50. Ecuria e kredisë hipotekare për individët rezidentë (majtas) dhe sipas 
qëllimit të përdorimit dhe valutës (2016=100) (djathtas)

Burimi: Banka e Shqipërisë.

KREDIA PËR SUBJEKTET JOREZIDENTE

Stoku i kredisë për subjektet jorezidente është zgjeruar me rreth 16% gjatë 
gjysmës së parë të vitit 2021. Në fund të muajit qershor, kredia për jorezidentët 
ishte rreth 23 miliardë lekë dhe zinte rreth 4% të tepricës së kredisë së sektorit 
bankar, nga 3% në fund të gjashtëmujorit paraardhës. Zgjerimi më i madh në 
kredinë për jorezidentët është regjistruar në kredinë për bizneset, kredinë në 
monedhë të huaj dhe kredinë afatgjatë. Këto janë njëkohësisht kategoritë me 
peshën me të madhe në stokun e kredisë për subjektet jorezidente. 

Gra�k 51. Kredia për rezidentët dhe jorezidentët (majtas), si dhe kredia për 
jorezidentët sipas afatit (djathtas)

Burimi: Banka e Shqipërisë.

KREDIA E PAMBROJTUR NË VALUTË

Ritmet e rritjes së kredisë së pambrojtur në valutë dhe pesha e saj në raport 
me kredinë e përgjithshme në valutë janë dy nga treguesit që monitorohen në 
vazhdimësi si tregues sinjalizues të rrezikut të tërthortë të kursit të këmbimit. Stoku i 
kredisë së pambrojtur në valutë ka shënuar të njëjtin nivel si periudha paraardhëse, 
ndërkohë që pesha e kësaj kredie në totalin e kredisë në valutë ra lehtë, si pasojë 
e rritjes më të fortë të kredisë së përgjithshme në valutë. Peshën kryesore të 
kredisë së pambrojtur e zë kredia për bizneset, e cila, gjatë periudhës, ka rënë 
lehtë, për shkak të tkurrjes së kredisë së pambrojtur për investime në pasuri të 
paluajtshme komerciale. Në të njëjtën kohë, kredia e pambrojtur për individët ka 
shënuar rritje të dukshme (rreth 6%) gjatë gjysmës së parë të vitit. Pavarësisht këtij 
zhvillimi, duke qenë së kredia e pambrojtur për individët ka vetëm 30% të peshës 
së kredisë së pambrojtur, ndikimi i rritjes së këtij portofoli në ecurinë e stokut të 
përgjithshëm të kredisë së pambrojtur ishte i kufizuar.

Në fund të qershorit 2021, pesha e kredisë së pambrojtur në valutë ndaj 
tepricës së përgjithshme të kredisë shënoi 21% ose diçka më pak sesa në fund 
të vitit 2020. Pesha e kredisë së pambrojtur ndaj portofolit të kredisë në valutë 
ra në 41%, nga niveli 42% i fundit të dhjetorit 2020. 

Teprica e kredisë së 
pambrojtur në valutë ka 
mbetur e pandryshuar 
ndaj nivelit të fundit të 
gjashtëmujorit të kaluar. 
Pesha e kredisë së 
pambrojtur në valutë 
ndaj kredisë në valutë 
dhe totalit të kredisë, ka 
shënuar rënie.

Pjesa më e madhe e 
kredisë së pambrojtur 
përfaqësohet nga 
kredia për bizneset në 
monedhën euro.  

KREDIA E RE

Kredia e re e dhënë nga bankat gjatë gjysmës së parë të vitit 2021 ishte rreth 110 
miliardë lekë. Ky fluks ishte 25% më pak se kredia e re dhënë gjashtëmujorin e 
mëparshëm. Krahasuar me një vit më parë, kredia e re e dhënë nga bankat ishte 
rreth 11% më e madhe. Rënia e fluksit gjatë periudhës është vërejtur si në kredinë 
e re në Lek, ashtu edhe në kredinë e re në monedhë të huaj. Kontributin kryesor në 
rënien e fluksit të kredisë së re e ka dhënë sektori i bizneseve, i cili ka tërhequr rreth 
37% më pak kredi në krahasim me gjashtëmujorin e kaluar. Kredia e re e akorduar 
për individët ishte 8% më shumë sesa ajo e dhënë gjatë gjysmës së dytë të vitit 
2020. Ky zhvillim është ndikuar nga rritja në kredinë e re për blerje banesash dhe 
për konsum të mallrave jo të qëndrueshme. Kredia e re për blerje banesash ishte 
sa rreth 50% e kredisë së re për sektorin e individëve. Rreth 70% e kredisë së re 
për individët ishte kredi në monedhën vendase dhe kjo pjesë e kredisë së re për 
individët ka regjistruar rritjen më të madhe gjatë gjysmës së parë të vitit. 

Kredia e ristrukturuar gjatë 12 muajve të fundit ishte rreth 27 miliardë lekë, dhe 
kjo vlerë është e barabartë me 10% të fluksit vjetor të kredisë së re. Rreth 80% 
e vlerës së kredisë së ristrukturuar është raportuar nga bankat si ristrukturim i 
realizuar gjatë gjysmës së dytë të vitit 2020. Portofolet e prekura më shumë nga 
ristrukturimi i kredisë ishin portofoli i kredisë për bizneset, kredisë për sektorin e 
industrisë (kryesisht asaj nxjerrëse), dhe kredisë së dhënë në monedhë të huaj. 
Norma e peshuar e interesit për kreditë e reja të dhëna gjatë periudhës28 
shënoi rënie të lehtë krahasuar me një gjashtëmujor më parë, dhe rënia është 
vërejtur në normat për kredinë dhënë bizneseve dhe për kredinë në monedhën 
evropiane. Në krahasim me normën mesatare të kredive të reja të dhëna gjatë 
gjysmës së dytë të vitit 2020, norma mesatare e kredive të reja të dhëna gjatë 
gjashtëmujorit të parë të vitit 2021 ishte rreth 0.1 pikë përqindjeje më e ulët. 
Në muajin qershor, norma e peshuar e interesit regjistroi vlerën 4.9%, ndërsa 
gjatë periudhës ajo është luhatur rreth nivelit 5.0%.

28 E llogaritur si mesatare gjashtëmujore.

Gjatë periudhës fluksi 
i kredisë së re është 
zvogëluar me 25%, 

si pasojë e pakësimit 
të kredisë së re të 

dhënë për biznesin në 
monedhën vendase dhe 

në valutë. Kredia e re 
për individët ishte më e 

lartë sesa ajo e akorduar 
gjatë gjashtëmujorit të 

mëparshëm, dhe ka 
shkuar kryesisht për blerje 

banesash.

Norma e peshuar e 
interesit për kreditë e 

reja të dhëna gjatë 
periudhës ka shënuar 

rënie. 

Gra�k 52. Kredia e re për bizneset (majtas) dhe individët (djathtas) sipas qëllimit të 
përdorimit

Burimi: Banka e Shqipërisë.

Nga analiza e normës së interesit të kredive sipas monedhës, vihet re që norma 
e interesit për kreditë e reja në Lek vijon të shënojë nivele më të larta se norma 
e interesit për dy monedhat e tjera (Euro dhe USD) dhe kjo normë interesi ka 
shfaqur një prirje në rënie gjatë gjysmës së parë të vitit. Në krahasim me një vit 
më parë, norma e kredive të reja në Lek është luhatur rreth një vlere mesatare 
më të lartë, dhe në qershor 2021 kjo normë shënoi 5.7% nga 5.4% një vit më 
parë. Norma e interesit për kredinë e re për individët vijon të mbetet më e lartë 
në krahasim me atë të kredisë për bizneset. Gjatë gjysmës së parë të vitit 2021, 
kjo normë është luhatur rreth një niveli mesatar prej 5.5%, ndërsa në krahasim me 
vlerën mesatare të fundit të vitit 2020, në fund të muajit qershor të vitit 2021, kjo 
normë ishte rreth 0.4 pikë përqindjeje më e ulët. Norma mesatare e kredive të 
reja për sektorin e biznesit gjatë gjysmës së parë të vitit ishte rreth 4.7%. 

Gra�k 53. Ecuria e normës së peshuar të interesit për kreditë e reja, në %: norma e 
agreguar (majtas), norma sipas monedhës (në mes), norma sipas subjektit (djathtas)

Burimi: Banka e Shqipërisë.

HAPËSIRË INFORMUESE 4. KREDIA E RISTRUKTURUAR GJATË VITIT

Vlera e kredisë së ristrukturuar gjatë dymbëdhjetë muajve të fundit ishte rreth 
27 miliardë lekë, nga e cila 6 miliardë lekë ishte vlera e kredisë së ristrukturuar 
gjatë gjysmës së parë të vitit 2021. Në pjesën më të madhe të rasteve (78%), 
ristrukturimi është realizuar me kërkesë të klientit. Kredia e ristrukturuar gjatë 
kësaj periudhe ishte sa 4% e tepricës së përgjithshme të kredisë dhe sa 60% e 
stokut të kredive me probleme. Pjesa dërrmuese e kredisë së risktrukturuar, ose 
rreth 90% e saj, është kredi e marrë nga bizneset. Në tepricën e kredisë së 
marrë nga bizneset, kredia e ristrukturuar gjatë periudhës korrik 2020 – qershor 
2021 zë rreth 6%. 

Nga sektorët e ekonomisë sipas llojit të aktivitetit prodhues, sektori i industrisë 
është sektori që ka paraqitur kërkesën më të lartë për ristrukturim kredish. Bizneset 
kredimarrëse nga sektori i industrisë kanë ristrukturuar rreth 14% të stokut të 
përgjithshëm të kredisë dhe kredia e ristrukturuar për këtë sektor ishte sa rreth 
35% e gjithë vëllimit të kredive të ristrukturuara nga sektori bankar gjatë kësaj 
periudhe. Ristrukturimet për këtë sektor janë kryer kryesisht gjatë gjashtëmujorit 
të dytë të vitit 2020. Gjatë kësaj periudhe, sektori i industrisë ishte një nga 
sektorët me rënien më të fortë të prodhimit dhe me kontributin më të madh në 

tkurrjen e ekonomisë vendase, ç’ka ndikoi edhe në rritjen e vështirësisë së 
aftësisë paguese të bizneseve kredimarrëse në këtë sektor. 

Dy sektorë të tjerë të ekonomisë, me peshë të konsiderueshme në vëllimin e 
kredive të ristrukturuara gjatë dymbëdhjetë muajve të fundit ishin sektori i tregtisë 
dhe ai i turizmit. Kredia e ristrukturuar për këta sektorë ishte rreth 8 miliardë lekë 
ose sa 1/3 e kredisë së përgjithshme të ristrukturuar gjatë periudhës. Ecuria e 
dobët ekonomike vitin e kaluar, shkaktuar nga pandemia Covid-19, është vënë 
re edhe për sektorin e turizmit, për të cilin rreth 11% e stokut të kredisë i është 
nënshtruar ristrukturimit. 

Nga raportimet e bankave vihet re që kreditë e ristrukturuara kanë qenë kryesisht 
(rreth 71% e totalit) kredi të denominuara në monedhë të huaj. Kreditë e prekura 
nga ristrukturimi kanë qenë në pjesën më të madhe kredi të klasifikuara si kredi 
performuese, ndërkohë që janë ristrukturuar edhe kredi të klasifikuara si kredi 
me probleme. Kredia standard zë peshën kryesore të ristrukturimeve, por vëllimi 
i kredive të ristrukturuara ishte sa vetëm 2% e tepricës së kredive standarde. 
Për klasën e kredive “në ndjekje”, ristrukturimet gjatë dymbëdhjetë muajve të 
fundit ishin sa 30% e stokut të kredisë. Vlera e ristrukturimeve për kreditë me 
probleme ishte relativisht e ulët (rreth 6.5 miliardë lekë), por si peshë ndaj 
tepricës së kredive me probleme, ky vëllim ishte i konsiderueshëm (rreth 15%). 

Format kryesore të ristrukturimit të përdorura nga bankat janë: zgjatja e afatit të 
maturimit, kapitalizimi i interesit dhe/ose kamatëvonesave, ndryshim i principalit, 
dhe caktimi i një periudhe faljeje për principalin ose interesin e kredisë. Mbi 60% 
e kredisë së ristrukturuar është kryer në formën e zgjatjes së afatit të maturimit. 
Pjesa tjetër është kryer duke ofruar një periudhë faljeje të principalit ose interesit 
dhe duke ndryshuar principalin. 

Tabelë 8. Të dhëna mbi kredinë e ristrukturuar gjatë periudhës korrik 2020 – 
qershor 2021 

06

Pesha në kredinë e ristrukturuar Pesha në kredinë e ristrukturuar
Subjekti Forma e ristrukturimit
Individët 11 20 2 Zgjatja e afatit të maturimit 63 50
Bizneset 89 80 6 Kapitalizimi i interesit dhe/ose kamatëvonesave 10 7
   I madh 62 44 8 Ndryshimi i frekuencës së pagesës 3 3
  I mesëm 8 20 3 Ndryshimi i principalit 13 8
  I vogël 20 16 6 Periudhë faljeje e principalit/ interesit 9 27
Monedha Të tjera 2 5
Lek 25 45 2
Valutë 75 55 6
Klasa Sektorët e ekonomisë
Standard 56 37 2 Tregtia, riparimi i automjeteve 13 33 4
Në ndjekje 23 26 30 Ndërtimi 4 2 2
Nënstandard 7 16 19 Industria 42 11 14
E dyshimtë 7 10 22 Energji, gaz, ujë 6 3 5
E humbur 7 11 9 Bujqësia, Pyjet, Peshkimi 2 1 6
Destinacioni Hotelet dhe restorantet 11 12 5
Kredi biznesi 91 80 Të tjera 22 27 6
Kredi hipotekare 5 13
Kredi konsumatore 4 7 Kredia e ristrukturuar (fluks, mld lekë) 20.9 5.6 4

Burimi: Banka e Shqipërisë.
*Pesha në tepricën e kredisë.

4.1.1.5 DEPOZITAT

Depozitat e mbajtura në sektorin bankar kanë shënuar norma të larta rritjeje 
gjatë periudhës. Në krahasim me stokun e fundit të vitit 2020, stoku i depozitave 
në fund të muajit qershor ishte rreth 4% më i lartë. Gjatë periudhës, rritja më e 
fortë është regjistruar në depozitat e individëve, depozitat pa afat dhe llogaritë 
rrjedhëse. Gjatë tremujorit të dytë të vitit bankat kanë raportuar gjithashtu 
një rritje të lehtë të depozitave me afat. Në fund të muajit qershor, bankat 
vendase raportuan një stok depozitash prej rreth 1,340 miliardë lekësh dhe 
rritja nominale gjatë gjashtë muajve të parë të vitit ishte 50 miliardë lekë. Në 
krahasim me një vit më parë, depozitat janë shtuar me rreth 100 miliardë lekë 

ose me 9%. Pesha e depozitave me afat ndaj stokut 
të përgjithshëm të depozitave ka vijuar të bjerë, në 
favor të instrumenteve të kursimit pa afat. Normat 
e interesit të depozitave vijojnë të ruajnë nivele të 
ulëta dhe nuk kanë shënuar ndryshime të dukshme 
gjatë periudhës. Rritjen relative më të madhe e 
kanë regjistruar depozitat pa afat, përfshirë llogaritë 
rrjedhëse, dhe depozitat e bizneseve, ndërkohë 
që kontributin më të madh në zgjerimin e stokut të 
përgjithshëm të depozitave e kanë dhënë depozitat 
e individëve dhe depozitat pa afat, përfshirë llogaritë 
rrjedhëse.

Tabelë 9. Ecuria e depozitave sipas afatit, sektorit dhe valutës
  06/21 06/21 ndaj 12/20 V/V

  Mld lekë Pesha (%) (p.p.)  (%)

Ll. rrjedhëse 526 39 6 2 19

Pa afat 184 14 6 1 18

Me afat 606 45 1 0 (1)

S. publik 34 3 4 0 5

Biznese 204 15 6 1 22

Individë 1,098 82 3 3 7

Lek 658 49 3 2 8

Valutë 678 51 4 2 9

Stoku i depozitave 1,336 100 4 4 9

Depozitat në Lek dhe ato në valutë kanë pasur ecuri dhe kontribute të ngjashme 
në zgjerimin e stokut të depozitave të përgjithshme, por rritja nominale në 
depozitat në valutë ishte disi më e lartë në krahasim me rritjen në depozitat në 
Lek. Gjatë periudhës, depozitat në monedhën Euro kanë shënuar një nga rritjet 
më të mëdha të viteve të fundit. Në fund të muajit qershor, stoku i depozitave 

Depozitat kanë shënuar 
rritje të fortë gjatë periudhës; 
kontributin kryesor e 
kanë dhënë depozitat 
e individëve, llogaritë 
rrjedhëse dhe depozitat pa 
afat. Depozitat në valutë 
janë rritur disi më shumë 
sesa ato në lekë. Tek 
depozitat në valutë, rritja e 
depozitave në euro ka qenë 
e spikatur. 

Normat e interesit nuk kanë 
shënuar ndryshime të forta 
gjatë periudhës. 

Gra�k 54. Ecuria e depozitave sipas afatit, sektorit 
dhe valutës (kontributi në normën vjetore të 

ndryshimit)

Burimi: Banka e Shqipërisë.

në Euro ishte 4.75 miliardë euro nga 4.5 miliardë euro regjistruar në fund 
të vitit 2020. Rritja me rreth 250 milionë njësi e depozitave në Euro gjatë 
gjashtëmujorit të parë të vitit është pothuajse dy herë më e madhe se rritja e 
depozitave në Euro gjatë gjithë vitit 2020. Zgjerimi i depozitave në Euro mund 
të vijojë edhe gjatë tremujorit të tretë të vitit dhe veçanërisht në muajt korrik 
dhe gusht, në përputhje me profilin sezonal të ecurisë së depozitave në valutë. 
Lëvizjet në kursin e këmbimit të Lekut ndaj monedhave Euro dhe USD nuk kanë 
dhënë ndikim të dukshëm në ndryshimin e depozitave në valutë të shprehura 
në Lek. 

Struktura e depozitave sipas afatit, ndarjes sipas monedhës dhe sektorit 
institucional, nuk ka shënuar ndryshime të dukshme gjatë periudhës. Kundrejt një 
viti më parë, ndryshimet janë më të dukshme. Kështu, pesha e llogarive rrjedhëse 
është rritur me 3 pikë përqindjeje në 39%, ndërsa pesha e depozitave me afat 
ka rënë me 5 pikë përqindjeje në 45%. Sektori i individëve vijon të mbajë 
pjesën më të madhe të depozitave me 82% të depozitave të përgjithshme, por 
kjo peshë ka shënuar rënie të lehtë ndaj një viti më parë. Struktura e depozitave 
sipas valutës nuk ka shënuar ndryshime dhe mbetet në raportin 49/51 për 
ndarjen Lek/valutë. Rritja e fortë e depozitave në Lek gjatë 2-3 viteve të fundit 
ka çuar në rritjen e peshës së tyre nga 47% në fund të vitit 2016, në 49% në 
fund të periudhës. Depozitat e bizneseve dominohen nga llogaritë rrjedhëse 
dhe depozitat pa afat, në raporte pothuajse të barabarta sipas ndarjes Lek/
valutë. Pesha e vogël e depozitave me afat mbajtur nga bizneset shpjegohet 
me faktin që pjesa dërrmuese e llogarive të bizneseve me bankat përdoren për 
mbështetjen e aktiviteve dhe nevojave operacionale të tyre më shumë sesa si 
alternativa të mirëfillta kursimi. 

Në portofolin e individëve, depozitat me afat përfaqësojnë më shumë se 
gjysmën e depozitave të përgjithshme. Vihet re që, individët preferojnë t’i 
mbajnë në forma më likuide kursimet në Euro si llogari rrjedhëse dhe depozita 

Gra�k 55. Ecuria e depozitave në lekë dhe në euro 
(në mld njësi).

Burimi: Banka e Shqipërisë.

Gra�k 56. Struktura e depozitave sipas afatit, 
sektorit dhe valutës.

Burimi: Banka e Shqipërisë.

Pa afat - lekë 17% 

Me afat - lekë 26%

Pa afat - valutë 23% Me afat - valutë 20% 

Biznese - pa afat  
- lekë 6%  

Biznese - pa afat
 - valutë 8%  



Raporti i Stabilitetit Financiar, 6M1-2021

66Banka e Shqipërisë

pa afat, ndërkohë që kursimet në Lek preferojnë t’i mbajnë kryesisht (në masën 
60%) në formën e depozitave me afat. Kjo strukturë reflekton kryesisht faktin që 
të ardhurat e rregullta të individëve janë në monedhën vendase. 

Normat e interesit për të gjitha llojet e depozitave sipas afatit dhe valutës, 
mbeten në nivele të ulëta dhe nuk kanë shënuar ndryshime të forta gjatë 
periudhës. Për depozitat në Lek vërehet një rënie e lehtë për disa maturitete në 
krahasim me normën mesatare të gjysmës së dytë të vitit të kaluar. Në krahasim 
me gjysmën e parë të vitit 2020, të gjitha normat mesatare të depozitave 
në Lek janë më të ulëta. Norma e peshuar mesatare e interesit për të gjitha 
depozitat e reja me afat në Lek për gjysmën e parë të vitit ishte rreth 0.7%. Për 
depozitat në Euro, normat e interesit kanë mbetur pothuajse të pandryshueshme 
dhe vlera mesatare për të gjitha depozitat me afat në Euro është 0.2%. 

4.1.2 RREZIQET E VEPRIMTARISË SË SEKTORIT BANKAR

4.1.2.1 Rreziku i kredisë

Cilësia e kredisë është përmirësuar dukshëm dhe rreziku i kredisë ka ardhur 
në rënie gjatë periudhës. Në përmirësimin e cilësisë së kredisë, kontributin 
kryesor e ka dhënë rënia e tepricës në klasat “nënstandard” dhe “të dyshimta”, 
si edhe zvogëlimi i ndjeshëm i fluksit të kredive të reja me probleme. Raporti 
i kredive me probleme (RKP) ra me 1 pikë përqindjeje gjatë periudhës, në 
7.1%, që është niveli më i ulët që prej vitit 2009. Në krahasim me një vit më 
parë, cilësia e kredisë është përmirësuar kryesisht për kredinë me maturitet 
afatmesëm, kredinë për bizneset dhe kredinë në valutë. Rënia në RKP është 
ndikuar jo vetëm nga tkurrja në stokun e kredive me probleme, por edhe nga 
rritja e stokut të përgjithshëm të kredisë. Gjatë periudhës, stoku i kredive me 

Gra�k 57. Ecuria e depozitave sipas afatit dhe 
valutës (kontribut në rritjen vjetore)

Burimi: Banka e Shqipërisë.

Gra�k 58. Ecuria e depozitave sipas afatit dhe 
sektorit (kontribut në rritjen vjetore)

Burimi: Banka e Shqipërisë.

Gjatë periudhës, raporti 
i kredive me probleme 
shënoi rënie të fortë, i 
ndikuar njëkohësisht nga 
rënia në stokun e kredive 
me probleme dhe rritja e 
tepricës së kredisë. 

Stoku i kredive me 
probleme është zvogëluar 
dukshëm si pasojë e 
pakësimit në fluksin 
e kredive të reja me 
probleme dhe tkurrjes së 
tepricës së tyre në klasat 
e kredive  “nënstandard” 
dhe “të dyshimta”. 
Përmirësimi i cilësisë së 
kredisë ka përfshirë të 
gjitha kategorizimet e 
kredisë.



Raporti i Stabilitetit Financiar, 6M1-2021

67 Banka e Shqipërisë

probleme ra me 5 miliardë lekë, në nivelin 45 miliardë lekë. Në pakësimin e 
stokut të kredive me probleme, sipas masës së kontributit, kanë ndikuar rritja e 
masës së shlyerjeve në dy klasat e para të kredive me probleme, ristrukturimi 
i një pjese të kredive me probleme, dhe fshirja e kredive të humbura nga 
bilancet e bankave. Prurjet e reja në klasat e kredive me probleme ranë me 
70% gjatë periudhës. 

Gjatë periudhës janar 2015 – qershor 2021, bankat kanë fshirë nga bilancet 
e tyre rreth 70 miliardë lekë kredi të humbura. Megjithatë, në 12 muajt e fundit, 
kjo vlerë është vetëm 3 miliardë lekë, e përqendruar tek kreditë për bizneset dhe 
kryesisht në monedhën Euro. Bankat vendase kanë vijuar të krijojnë provigjione 
për kreditë me probleme, por në nivele më të ulëta se viti i kaluar. Për shkak 
të rënies më të moderuar në rezervat e provigjioneve në krahasim me stokun e 
kredive me probleme, raporti i mbulimit me provigjione arriti në 68%, nga 65% 
një vit më parë. Pesha e kredive të humbura në tepricën e kredive me probleme 
arriti në 52% nga 47% një vit më parë. Në krahasim me një vit më parë, cilësia 
e kredisë është përmirësuar kryesisht për maturitetin afatmesëm, bizneset dhe 
valutën. Aktualisht, këto kategori mbajnë në të njëjtën kohë vlerat më të larta të 
RKP-së: bizneset (8.4%), kredia në valutë (7.9%) dhe kredia afatmesme (7.5%). 

Vlerësimi i cilësisë së kredisë dhe rrezikut të kredisë mund të plotësohet 
nëpërmjet analizës së ecurisë së disa treguesve plotësues të cilësisë së kredisë 
që janë: norma e prurjeve të kredive me probleme29, norma e falimentit30 dhe 
norma e kredive me probleme të rikuperuara31. Kështu, në fund të periudhës, 
“fluksi i kredive të reja me probleme” ishte sa 3% e kredive të rregullta, duke 
29 Fluksi i kredive të reja me probleme gjatë periudhës ndaj tepricës së kredive të rregullta në 

fund të periudhës. 
30 Fluksi i kredive të reja të humbura gjatë një viti ndaj tepricës së përgjithshme të kredisë në 

fund të periudhës. 
31 Fluksi i kredive me probleme që kanë kaluar në klasat performuese gjatë një viti ndaj tepricës 

së kredive me probleme në fund të periudhës. 

Gra�k 59. Raporti i kredive me probleme dhe 
mbulimi me provigjione 

Burimi: Banka e Shqipërisë.

0%

10%

20%

30%

40%

50%

60%

70%

0%

5%

10%

15%

20%

25%

06/
13

12/
13

06/
14

12/
14

06/
15

12/
15

06/
16

12/
16

06/
17

12/
17

06/
18

12/
18

06/
19

12/
19

06/
20

12/
20

06/
21

RKP % (boshti majtas)
Mbulimi me provigjone i kredive me probleme (djathtas)

Gra�k 60. Kontributi në ndryshimin gjashtëmujor të 
stokut të kredive me probleme

Burimi: Banka e Shqipërisë.

ruajtur një nivel të pandryshuar përgjatë vitit të fundit, por duke shënuar rënie 
nga niveli prej 5% i regjistruar në fund të vitit 2019. Nga ana tjetër, “norma 
e falimentit” që sinjalizon normën me të cilën akumulohen kreditë e humbura 
në krahasim me kredinë e përgjithshme, gjatë vitit të fundit, u rrit me 0.7 pikë 
përqindjeje, duke arritur në nivelin 2.3%. Paralelisht, “norma e rikuperimit të 
kredive me probleme” u rrit me 1 pikë përqindjeje gjatë periudhës, në nivelin 
7%, çka tregon përmirësim të aftësisë së bankave për të rikuperuar kreditë me 
probleme. Kjo rritje erdhi pas rënies së vazhdueshme të treguesit gjatë vitit 
2020. 

Cilësia e kredisë në valutë e pambrojtur nga luhatjet në kursin e këmbimit 
është përmirësuar dukshëm në krahasim me fundin e gjashtëmujorit të kaluar 
dhe një vit më parë. RKP-ja për këtë kredi ra në 6.2% në fund të qershorit 
2021, në krahasim me 7.1% në dhjetor 2020 dhe 7.9% në qershor 2020. 
Në përmirësimin e cilësisë së kredisë së pambrojtur ka ndikuar pakësimi në 
stokun e kredive me probleme për investime në pasuri të paluajtshme dhe 
në monedhën Euro. Peshën kryesore32 në tepricën e kredive me probleme të 
pambrojtur nga luhatjet e kursit të këmbimit vijon ta mbajë kredia për investime 
në pasuri të paluajtshme, dhe RKP-ja për këtë kategori kredie ra në rreth 7.8% 
nga 9% një vit më parë. Ecuri pozitive është regjistruar edhe në RKP-në për 
llojet e tjera të kredisë së pambrojtur, pasi në harkun kohor të një viti, kjo normë 
ra: në nivelin 5.8% (nga 9%) për kredinë e pambrojtur për zhvillim biznesi; në 
5.3% (nga 7.5%) për kredinë e pambrojtur për tregti; dhe në 3.7% (nga 3.8%) 
për kredinë e pambrojtur të dhënë për qëllime konsumi. 

Cilësia e kredisë së dhënë nga bankat vendase për jorezidentët vijon të jetë 
e mirë, duke qenë se RKP-ja mbetet pranë nivelit 2%, dhe gjatë periudhës 
nuk ka pasur zhvillime të rëndësishme në stokun e kredive me probleme për 

32 Rreth 67% të totalit.

Gra�k 61. Norma e prurjeve të kredive me 
probleme dhe norma e falimentit

Burimi: Banka e Shqipërisë.

3.0%

2.3%

0.0%

1.0%

2.0%

3.0%

4.0%

5.0%

6.0%

12/17

03/18

06/18

09/18

12/18

03/19

06/19

09/19

12/19

03/20

06/20

09/20

12/20

03/21

06/21

Norma e prurjeve në kreditë me probleme
Norma e falimentit

Gra�k 62. Norma e kredive me probleme të 
rikuperuara

Burimi: Banka e Shqipërisë.

këto subjekte. Pothuajse i gjithë stoku i kredive me probleme të mbajtura nga 
jorezidentët është klasifikuar në klasën e kredive “të humbura” dhe përfaqësohet 
nga kredi të marra nga bizneset në Euro. 

Masa e mbulimit të kredive me probleme me fonde rezervë u zgjerua me 
2.7 pikë përqindjeje në krahasim me dhjetorin 2020 dhe një vit më parë, 
duke arritur në 68%, si pasojë e rënies më të shpejtë në stokun e kredive me 
probleme në krahasim me tkurrjen e fondeve rezervë. Raporti i provigjionimit 
për bankat individuale luhatet midis intervalit 55% dhe 85%. Mbulimi me 
kapital i kredive me probleme neto33 u ngjit në 11.1 herë nga 9.1 herë në 
fund të gjashtëmujorit të dytë të vitit 2020. Kjo rritje ka ardhur kryesisht nga 
rënia në kredinë me probleme neto34. Në qershor 2021, raporti i kredive me 
probleme neto ndaj tepricës së kredisë shënoi 2.3%. 

Mbulimi me kolateral35 i kredisë, që përfaqëson një element kritik në bashkësinë 
e instrumenteve mbrojtëse të sektorit bankar nga rreziku i moskthimit të huasë, 
ka regjistruar rënie të lehtë gjatë periudhës. Megjithatë, ky raport mbetet në 
nivele të larta, gjë që u krijon bankave hapësirë për të administruar rrezikun 
e moskthimit të kredisë. Raporti i mbulimit me kolateral ra me rreth 0.6 pikë 
përqindjeje gjatë periudhës në nivelin 80%. Kreditë me kolateral në formën 
e pasurive të paluajtshme zënë peshën kryesore, ose rreth 65% të kredisë së 
kolateralizuar dhe 52% të tepricës së kredisë. Stoku i kësaj lloj kredie u zgjerua 
me rreth 5.4% krahasuar me një vit më parë, ndërkohë që gjatë periudhës 
ai mbeti i pandryshuar. Teprica e kredisë së pakolateralizuar është zgjeruar 
gjatë periudhës dhe krahasuar me një vit më parë. Rritja e peshës së kredisë 
33 Kreditë me probleme pas zbritjes së provigjioneve. 
34 Si rrjedhojë e rritjes së tepricës së kredive me probleme neto me gati 4%, raporti “kredi me 

probleme neto/kapitali rregullator” u ngjit në 11.3% nga 10.9% që shënonte në fund të 
muajit qershor 2020.

35 Kolateral në formën e pasurive të paluajtshme (rezidenciale, tregtare ose tokë), para në dorë 
etj.

Gra�k 63. RKP-ja për kredinë e pambrojtur ndaj 
luhatjeve të kursit të këmbimit, sipas monedhave

Burimi: Banka e Shqipërisë.

Gra�k 64. RKP-ja për kredinë e pambrojtur ndaj 
luhatjeve të kursit të këmbimit, sipas qëllimit të 

përdorimit

Burimi: Banka e Shqipërisë.

së pakolateralizuar ndaj tepricës së përgjithshme të kredisë gjatë dy viteve të 
fundit tregon që ecuria e kësaj lloj kredie kërkon monitorim të vazhdueshëm 
dhe të vëmendshëm nga ana e sektorit bankar dhe e BSH-së në të ardhmen. 

Gra�k 65. Teprica e kredisë dhe raporti i kredive me probleme, sipas 
llojit të kolateralit

Burimi: Banka e Shqipërisë.

0

5

10

15

20

25

0

50

100

150

200

2
0

1
6

2
0

1
7

2
0

1
8

2
0

1
9

2
0

2
0

0
6

/
2

0
2

1

2
0

1
6

2
0

1
7

2
0

1
8

2
0

1
9

2
0

2
0

0
6

/
2

0
2

1

2
0

1
6

2
0

1
7

2
0

1
8

2
0

1
9

2
0

2
0

0
6

/
2

0
2

1

2
0

1
6

2
0

1
7

2
0

1
8

2
0

1
9

2
0

2
0

0
6

/
2

0
2

1

2
0

1
6

2
0

1
7

2
0

1
8

2
0

1
9

2
0

2
0

0
6

/
2

0
2

1

2
0

1
6

2
0

1
7

2
0

1
8

2
0

1
9

2
0

2
0

0
6

/
2

0
2

1

Pasuri të 
paluajtshme
rezidenciale

Pasuri të 
paluajtshme
komerciale

Tokë Cash Kolateral tjetër Kredi e
pakolateralizuar

në %mld Lek

Teprica e kredisë Raporti i kredisë me probleme (boshti djathtas)

4.1.2.2 RREZIKU I LIKUIDITETIT

Rreziku i likuiditetit në aktivitetin e sektorit bankar mbetet në nivele të kontrolluara, 
ndonëse monitorimi i tij kërkon një vëmendje të shtuar. Treguesit bazë të 
likuiditetit në monedhën vendase dhe të huaj vijojnë të jenë dukshëm mbi kufijtë 
minimalë të përcaktuar nga aktet rregullative. Megjithatë, gjatë periudhës është 
zgjeruar diferenca midis maturimit mesatar të aktiveve dhe pasiveve, si edhe 
është thelluar hendeku negativ midis aktiveve dhe pasiveve për shportën e 
maturimit deri në 3 muaj. Të dyja këto zhvillime që kanë filluar të shfaqen që 
prej të paktën 2 vitesh, reflektojnë preferencën e publikut për depozitat pa 
afat, në raport me depozitat me afat, si edhe një zgjatje të lehtë të maturitetit 
mesatar të kredisë. Pavarësisht kësaj ecurie, nivelet e larta të aktiveve likuide 
dhe përmirësimi në hendekun për segmentet me maturitet kontraktual të mbetur 
3 muaj deri në 1 vitit, konfirmojnë gjendjen e mirë të likuiditetit të bankave. 

Burimi kryesor i aktivitetit kreditues të bankave mbeten depozitat, të cilat 
mbulojnë rreth dy herë vëllimin e kredive të sektorit. Në fund të periudhës, 
raporti “hua/depozita” ishte 46.8% ose diçka më pak sesa niveli i gjashtë 
muajve më parë. Ky raport është ndikuar nga aktiviteti i bankave në valutë. 
Rritja e depozitave në monedhë të huaj ka qenë më e fortë sesa rritja e stokut 
të kredisë në valutë, gjë që ka çuar në rënien e raportit “hua/depozita” për 
valutën në 45.9%, nga 47.1% në fund të vitit 2020. Ky raport i vlerësuar për 
aktivitetin në monedhën vendase ka mbetur pothuajse i pandryshuar, në nivelin 
47.8%.

Pozicioni i likuiditetit të 
sektorit bankar mbetet 
në nivele të mira dhe 
treguesit e likuiditetit 
vijojnë të qëndrojnë 
dukshëm mbi kufijtë 
rregullativë. 

Hendeku negativ i 
maturimit të mbetur midis 
aktiveve dhe pasiveve 
është thelluar, për shkak 
të zgjerimit të hendekut 
për maturimin deri në 3 
muaj.

Gjatë periudhës, aktivet likuide të sektorit bankar u rritën me 11 miliardë lekë, 
duke arritur në nivelin 560 miliardë lekë. Raporti i aktiveve likuide ndaj totalit të 
aktiveve në bilancet e bankave vijon të mbetet i lartë. Në fund të muajit qershor 
2021, vlera e tij ishte 34.1% ose 0.7 pikë përqindjeje nën nivelin e fundit të 
vitit 2020. Kjo ecuri reflekton rritjen me ritme më të larta të aktiveve totale në 
bilancet e bankave në krahasim me aktivet likuide. Për të njëjtën arsye, për 
shkak të rritjes më të shpejtë të detyrimeve afatshkurtra, raporti i aktiveve likuide 
ndaj tyre ra me rreth 1 pikë përqindjeje gjatë periudhës, në nivelin 46.5%. 

Pavarësisht se bankat po operojnë në kushtet e një likuiditeti të bollshëm, 
hendeku negativ mes aktiveve dhe detyrimeve, sipas segmenteve të maturitetit 
kontraktual të mbetur, në raport me totalin e aktiveve në afatin e shkurtër, vijon 
të mbetet i lartë dhe ka ardhur duke u thelluar. Kështu, për periudhën deri 
në 3 muaj, hendeku negativ mes aktiveve dhe detyrimeve afatshkurtra, sipas 
segmenteve të maturitetit kontraktual të mbetur36, u rrit në 27%, nga 21% e 
vëllimit të aktiveve gjashtë muaj më parë. Nga ana tjetër, ky hendek ka shënuar 
vlera thuajse të papërfillshme në raport me totalin e aktiveve për maturitetin 3 
muaj deri në 1 vit. Hendeku i përgjithshëm vijon të jetë pozitiv dhe nuk ka 
shënuar ndryshime të dukshme ndaj periudhave të mëparshme, mbështetur nga 
vlerat e larta pozitive për maturitetet më afatgjata. Ky hendek prej 3 vitesh 
është luhatur rreth nivelit 5% të aktiveve të sektorit bankar. 

Gjatë periudhës është vërejtur një rritje në diferencën midis maturimit mesatar të 
aktiveve dhe të detyrimeve, si pasojë e rritjes së maturitetit mesatar të aktiveve 
dhe rënies së maturimit të pasiveve. Në fund të periudhës, kjo diferencë ishte 
rreth 25 muaj, nga 24 muaj në fund gjashtëmujorit të kaluar. Maturiteti i mbetur 
i depozitave, të cilat përfaqësojnë kategorinë më të rëndësishme të detyrimeve, 

36 I llogaritur si raporti i “diferencës midis aktiveve dhe pasiveve” ndaj “totalit të aktiveve” për 
secilën shportë të maturitetit të mbetur. Në vlerën e aktiveve dhe detyrimeve janë përfshirë 
edhe zërat jashtë bilancit. 

Gra�k 66. Diferenca në maturimin mesatar të 
mbetur midis aktive-pasive dhe kredi-depozita

Burimi: Banka e Shqipërisë.

Gra�k 67. Mospërputhja në maturim mes aktiveve 
dhe detyrimeve*

*Janë përfshirë edhe aktivet dhe detyrimet jashtë bilancit.
Burimi: Banka e Shqipërisë.

ka rënë nga 7.7 në 7.3 muaj. Maturiteti i mbetur i kredisë u rrit nga 50.1 në 
50.7 muaj, duke pasqyruar prirjen e sektorit bankar për të kredituar në terma 
më afatgjatë. Ashtu si në gjashtëmujorin e kaluar, sektori bankar nuk raportoi 
linja financimi nga grupet zotëruese.

4.1.2.3 Rreziqet e tregut

RREZIKU I KURSIT TË KËMBIMIT

Në fund të gjashtëmujorit të parë 2021, nivelet e pozicionit të hapur neto 
në valutë tregojnë për një ekspozim në rënie dhe të kufizuar ndaj ndikimit të 
drejtpërdrejtë në bilancin e bankave të luhatjeve të kursit të këmbimit. Treguesi 
i agreguar për të gjitha bankat dhe treguesit për grupet e bankave sipas 
rëndësisë kanë vlera shumë më të ulëta në krahasim me vlerën prej 30% të 
kapitalit rregullator të përcaktuar si kufi i sipërm nga rregullorja përkatëse. Në 
fund të muajit qershor, pozicioni i hapur në valutë ishte sa 4.5% e kapitalit 
rregullator të sektorit bankar, më i ulëti gjatë vitit të fundit. Ecuria e treguesit 
është përcaktuar nga grupi i bankave sistemike, të cilat kanë ruajtur pozicion 
të hapur valutor “në blerje”. Ky pozicion ishte sa 7.6% e kapitalit rregullator të 
tyre nga niveli prej 10.7% në fund të vitit që lamë pas. Në krahasim me bankat 
sistemike, grupi i bankave të tjera shënoi pozicion të hapur valutor “në shitje” 
të barabartë me 0.7% të kapitalit rregullator të tyre. Në përgjithësi, lëvizjet 
reflektojnë pozicionet e bankave, si pasojë e aktivitetit kryesor të tyre. 

Ekspozimi i sektorit bankar ndaj rrezikut të tërthortë të kursit të këmbimit, i matur 
me treguesin e mospërputhjes valutore37, ishte sa 16% e aktiveve të sektorit. 
Treguesi ra lehtë në krahasim me një vit më parë, por ruajti të njëjtin nivel si ai i 
shënuar në fund të vitit 2020. Aktivet dhe pasivet në valutë kanë regjistruar rritje 
me norma të krahasueshme prej rreth 8%, ndërkohë që kredia për rezidentët 
në valutë ka regjistruar rritje më të ngadaltë, duke çuar në rënien e lehtë të 
indeksit. Indeksi i përgjithshëm vijon të dominohet nga indeksi i llogaritur për 
monedhën evropiane, i cili ra me 0.3 pikë përqindjeje ndaj vlerës së një viti 
më parë, në nivelin 15.9%. 

37 Treguesi i mospërputhjes valutore mat shkallën e mbulimit të pasiveve në valutë të sektorit 
bankar, me aktivet në valutë, të netuar me kredinë në valutë për rezidentët. Një vlerë e ulët 
e raportit të këtij treguesi ndaj aktiveve tregon ekspozim të ulët ndaj lëvizjeve në kursin e 
këmbimit. Metodologjia e llogaritjes së treguesit të mospërputhjes është publikuar në Raportin 
e Stabilitetit Financiar për gjashtëmujorin e parë të vitit 2016.

Ekspozimi i sektorit 
bankar ndaj rrezikut të 
drejtpërdrejtë të kursit 
të këmbimit mbetet i 
kontrolluar dhe ndjeshëm 
nën kufirin e sipërm 
rregullativ.
Ekspozimi i sektorit 
bankar ndaj rrezikut 
të tërthortë të kursit të 
këmbimit ka qëndruar 
në të njëjtin nivel me 
periudhën e kaluar, 
ndërsa kontributi kryesor 
vijon të jetë nga indeksi 
në monedhën euro.

Në ecurinë e indeksit të mospërputhjes valutore, kontributin kryesor vijon ta 
japë grupi i bankave sistemike. Për këtë grup, rreziku i tërthortë i kursit të 
këmbimit është rritur lehtë gjatë periudhës, por ka rënë disi në krahasim me vitin 
e kaluar. Në fund të periudhës, indeksi për bankat sistemike ishte sa 12.4% 
e aktiveve, nga 12.2% në periudhën e mëparshme dhe 12.7% para një viti. 
Sipas monedhave, kontributi kryesor vjen nga indeksi në monedhën Euro, i cili 
është sa 12.5% e aktiveve, duke shënuar rënie të lehtë ndaj gjashtëmujorit të 
kaluar, por duke mbetur në të njëjtin nivel si një vit më parë. 

Gjatë periudhës, indeksi për grupin e bankave josistemike shënoi 26.5% të 
aktiveve, duke u rritur me 4.1 pikë përqindjeje ndaj gjashtëmujorit të kaluar, 
por duke shënuar rreth 2 pikë përqindjeje më pak ndaj të njëjtës periudhë një 
vit më parë. 

Gra�k 68. Pozicioni i hapur valutor ndaj kapitalit 
rregullator për sektorin dhe grupet

Burimi: Banka e Shqipërisë.

Gra�k 69. Ecuria e komponentëve të indeksit për 
sektorin bankar

Burimi: Banka e Shqipërisë.

Gra�k 70. Mospërputhja valutore sipas grupeve 
dhe monedhave

Burimi: Banka e Shqipërisë.

Gra�k 71. Ecuria e indeksit të mospërputhjes 
valutore për grupet bankare

Burimi: Banka e Shqipërisë.

Kontributi kryesor vjen nga indeksi në monedhën evropiane, i cili, për periudhën, 
arriti në 25.8% të vlerës së aktiveve ose 4 pikë përqindjeje më shumë se 
periudha e mëparshme, por rreth 2 pikë përqindjeje më pak ndaj nivelit të 
vitit të kaluar. Indeksi në usd qëndroi i pandryshuar nga niveli i periudhave të 
mëparshme, në nivelin 0.7% të aktiveve.

RREZIKU I NORMËS SË INTERESIT 

Ekspozimi i bankave ndaj rrezikut të normës së interesit u rrit gjatë periudhës, 
por qëndroi poshtë nivelit të vitit të kaluar. Pozicioni total neto i peshuar në 
librin e bankës, që tregon madhësinë e ndryshimit në pozicionin neto aktive – 
pasive në raport me kapitalin rregullator, për të gjitha maturitetet dhe monedhat 
në rastin e një goditjeje me 200 pikë bazë në normën e interesit, rezultoi 
sa 5.6% e kapitalit rregullator. Ky nivel ishte 1.3 pikë përqindjeje më i lartë 
nga ai i vlerësuar në fund të periudhës së mëparshme, megjithatë vijon të 
mbetet dukshëm poshtë kufirit rregullativ të sipërm prej 20%. Vlerat e treguesit 
të matur për pozicionet neto “aktive minus pasive” me normë të ndryshueshme 
interesi (VIR) dhe për ato me normë fikse interesi (FIR) u rritën në masë pothuajse 
të barabartë gjatë periudhës38, duke arritur përkatësisht në nivelet 2.4% dhe 
3.2% të kapitalit rregullator. Pavarësisht se rreziku i normës së interesit mbetet i 
pranishëm, madhësia e ndikimit konsiderohet relativisht e ulët. Gjatë periudhës, 
ekspozimi ndaj rrezikut të normës së interesit u rrit si për bankat sistemike ashtu 
edhe për bankat e tjera39. Në përgjithësi, bankat sistemike paraqesin një 
ekspozim më të ulët se sa bankat e tjera. 

Treguesi i ekspozimit ndaj rrezikut të normës së interesit për bankat sistemike, 
në fund të periudhës, ishte sa 5.2% të kapitalit rregullator, duke shënuar një 
rënie të lehtë nga vlera e matur një vit më parë. Ky tregues për bankat e tjera 
ishte sa 7.1% e kapitalit rregullator ose 0.4 pikë përqindjeje më i lartë ndaj një 
viti më parë. Për bankat sistemike, shkalla e ekspozimit për aktivet dhe pasivet 
me normë të ndryshueshme interesi (VIR) ishte sa 2.9% e kapitalit rregullator të 
tyre, ndërsa ekspozimi ndaj luhatjeve të normës së fiksuar të interesit (FIR) ishte 
sa 2.3% e kapitalit rregullator. Bankat josistemike paraqiten më të ekspozuara 
ndaj rrezikut në luhatjen e normave të instrumenteve me normë të fiksuar të 
interesit (FIR), duke qenë se pozicionet FIR dhe VIR në raport me kapitalin 
rregullator të këtij grupi janë përkatësisht 6.2% dhe 0.9%. 

38 Përkatësisht me 0.7 pikë përqindjeje për pozicionin VIR dhe me 0.6 pikë përqindjeje për 
pozicionin FIR.

39 Treguesit ndaj gjashtëmujorit të kaluar u rritën me përkatësisht 1.1 pikë përqindjeje dhe 0.6 
pikë përqindjeje.

Ekspozimit i sektorit 
bankar ndaj rrezikut të 
normës së interesit është 
rritur gjatë periudhës, 
megjithatë treguesi 
i ekspozimit ndaj 
këtij rreziku qëndron 
ndjeshëm nën kufirin 
rregullator. 

Sektori bankar është më 
i ekspozuar ndaj rrezikut 
të normës së interesit për 
pozicionet në lekë, ato 
me normë fikse dhe për 
maturitetin afatgjatë.

Sipas monedhave, rezulton që ekspozimin më të rëndësishëm ndaj rrezikut 
të ndryshimit të normës së interesit bankat e kanë në monedhën vendase. 
Pozicioni total për këtë monedhë ishte sa 3% e kapitalit rregullator. Në krahasim 
me dy gjashtëmujorët e mëparshëm, ky pozicion ka shënuar një rritje të lehtë 
dhe vlera aktuale është pranë nivelit mesatar të viteve të fundit. Për grupin e 
bankave sistemike, treguesi i pozicionit në monedhën Lek arriti në 2.1% të 
kapitalit rregullator dhe është rritur lehtë ndaj nivelit të dy gjashtëmujorëve të 
mëparshëm. Ekspozimi ndaj luhatjes së normave të instrumenteve në Lek për 
bankat e tjera është sa 6% e kapitalit rregullator dhe ka shënuar rënie ndaj 
mesatares së vitit të kaluar. 

Pavarësisht se ekspozimin më të lartë (në vlerë absolute) ndaj luhatjes së 
normave të interesit bankat e kanë në monedhën vendase, efektin kryesor në 
rritjen e ekspozimit të sektorit ndaj luhatjes së normës së interesit, e diktoi rritja e 
pozicionit neto në Euro. Gjatë gjysmës së parë të vitit, vlera e pozicionit total të 
peshuar për monedhën Euro u rrit me 1 pikë përqindjeje, duke arritur në nivelin 
1.7% të kapitalit rregullator. Ky pozicion ishte megjithatë disi më i vogël në 
krahasim me vlerën e matur një vit më parë. Peshën më të madhe në pozicionin 
e përgjithshëm në Euro e mbajnë bankat sistemike që shënoi 1.8% në fund të 
gjashtëmujorit të parë nga 1% në fund të muajit dhjetor 2020 dhe nga 2.4% 
një vit më parë. I njëjti pozicion për bankat josistemike llogaritet në 1.5% të 
kapitalit rregullator, por ka ardhur në rritje në krahasim me gjashtë muaj dhe një 
vit më parë. Ekspozimi në USD për sektorin bankar është sa 0.9% e kapitalit 
rregullator, dhe nuk ka shënuar ndryshime të forta gjatë 12 muajve të fundit. 
Ekspozimi në monedhën amerikane vjen thuajse vetëm nga grupi i bankave 
sistemike (1.2%), ndërkohë që grupi i bankave të tjera ka një ekspozim të 
papërfillshëm në këtë monedhë.

Gra�k 72. Pozicioni total neto i peshuar në librin e 
bankës ndaj kapitalit rregullator, në %.

Burimi: Banka e Shqipërisë.

Gra�k 73. Ecuria sipas grupeve e pozicionit neto të 
peshuar ndaj kapitalit rregullator, në %.

Burimi: Banka e Shqipërisë.

5.2 

7.1 

5.6 

0.0

1.0

2.0

3.0

4.0

5.0

6.0

7.0

8.0

03/18

06/18

09/18

12/18

03/19

06/19

09/19

12/19

03/20

06/20

09/20

12/20

03/21

06/21

% 

Bankat sistemike Bankat e tjera Sektori



Raporti i Stabilitetit Financiar, 6M1-2021

76Banka e Shqipërisë

Sipas afatit të maturimit, ekspozimin më të rëndësishëm ndaj rrezikut të ndryshimit 
të normës së interesit bankat e kanë në maturitetin afatgjatë. Pozicioni total i 
peshuar për këtë maturitet, në fund të gjysmës së parë të vitit, ishte sa 9% e 
kapitalit rregullator. Ai është zgjeruar në krahasim me gjashtë muaj më parë, 
por ka shënuar vlerë të njëjtë me një vit më parë. Megjithatë, ndryshimi në 
pozicionin e përgjithshëm neto është ndikuar kryesisht nga rritja me 1.4 pikë 
përqindjeje në pozicionin me maturitet afatshkurtër, i cili gjatë periudhës ishte 
sa 1.6% e kapitalit rregullator. Për instrumentet me maturitet afatmesëm vërehet 
zgjerim i pozicionit negativ midis mjeteve dhe detyrimeve të ndjeshme ndaj 
normës së interesit, në nivelin 5.0%, nga 3.9% dhe 4.3% përkatësisht gjashtë 
muaj dhe një vit më parë. 

Pavarësisht se sektori paraqitet me një ekspozim relativisht të ulët ndaj ndryshimit 
të normës së interesit, banka të veçanta mund të shfaqin ekspozime më të 
spikatura, duke qenë kështu më të ndjeshme ndaj rrezikut të normës së interesit. 
Gjithashtu, është e rëndësishme të konsiderohet edhe rreziku i tërthortë i normës 
së interesit ose ndryshe humbjet që mund t’i krijohen sektorit bankar dhe një 
banke të veçantë nga përkeqësimi i aftësisë paguese të huamarrësit, për shkak 
të rritjes së normës së interesit të kredisë40. 

40 Në këtë rast, të kredisë me normë interesi të ndryshueshme.

Gra�k 74. Hendeku sipas grupeve dhe monedhave 
ndaj kapitalit rregullator, në %

Burimi: Banka e Shqipërisë.

Gra�k 75. Pozicioni neto i peshuar sipas afatit ndaj 
kapitalit rregullator, në %

Burimi: Banka e Shqipërisë.

HAPËSIRË INFORMUESE 5. RREZIKU I NORMËS SË INTERESIT

Rreziku i normës së interesit për bankat tradicionale që mbledhin depozita 
dhe japin kredi mund të përkufizohet si rreziku që, për shkak të ndryshimeve 
në normat e interesit, bankat të regjistrojnë humbje ose zvogëlim të vlerës 
së tyre neto. Procesin e ndërmjetësimit financiar bankat e realizojnë duke 
transformuar detyrimet e tyre afatshkurtra ose depozitat e publikut në 
pretendime afatgjata ose në kredi për ekonominë. Mospërputhja në maturitet 
midis aktivit afatgjatë dhe pasivit afatshkurtër të bankave bën që ndryshimet 
në normën e interesit të ndikojnë në vlerën neto të bankave, duke qenë se 
për të njëjtin ndryshim të normës, aktivi dhe pasivi i bankave ndikohen në 
madhësi të ndryshme. Teoria konvencionale sugjeron që një ulje në normat 
e interesit të kredive dhe depozitave do të rezultonte në rritje të vlerës neto 
të bankave, ndërsa një rritje e normave të interesit do të shkaktonte rënie të 
vlerës neto të bankave. Shpjegimi për këtë rrjedh nga fakti që vlera aktuale 
e parasë (PV) e llogaritur si prodhim i vlerës së ardhshme të parasë (FV) me 
raportin 1/(1+i)n, ku i është norma e interesit dhe n është numri i periudhave 
për cilat paguhen interesa (për depozitat) ose mblidhen interesa (nga kreditë), 
është më e ndjeshme ndaj ndryshimit të normës së interesit për instrumentet 
financiare me afat më të gjatë maturimi, për të cilat numri i periudhave ka 
vlerë më të madhe. Me fjalë të tjera, rënia e normës së interesit do të çonte 
në rritje më të madhe të PV-së për kreditë sesa për depozitat, ndërsa një rritje 
e normës do të shkaktonte rënie më të madhe në vlerën aktuale të kredisë 
sesa në atë të depozitave.    

Një studim i vitit 2018 nga Hoffman et al 
I mbi 104 banka të mëdha 

evropiane ka arritur në një përfundim të ndryshëm nga ai që sugjeron teoria 
konvencionale. Rezultatet e këtij studimi tregojnë që një rritje me 100 pikë 
bazë në normën e interesit për instrumentet e të gjitha maturiteteve nuk 
shoqërohet me rënie të vlerës neto të pjesës më të madhe të bankave, ose që 
banka mesatare e panelit të studimit nuk është e ekspozuar ndaj rrezikut të 
normës së interesit. Shpjegimin për këtë gjetje autorët e lidhin, së pari, me 
faktin që një pjesë e mirë e bankave aplikojnë norma interesi të ndryshueshme 
për kreditë dhe, së dyti, me faktin që depozitat e publikut dhe veçanërisht 
ato të individëve nuk janë shumë të ndjeshme ndaj ndryshimeve në normën e 
interesit, dhe si të tilla mund të konsiderohen si detyrime afatgjata të bankave. 
Ndërkohë që ekspozimi ndaj rrezikut të normës së interesit për bankën 
mesatare, ose për të gjitha bankat të marra së bashku është zero, banka të 
veçanta ndikohen në mënyra të ndryshme nga rritja në normën e interesit. 
Për të shpjeguar variacionin nga banka në bankë, studimi analizon efektin e 
rritjes së normës së interesit për bankat të ndara sipas vendeve që aplikojnë 
norma të fiksuara dhe atyre që aplikojnë norma të ndryshueshme interesi, 
veçanërisht për kreditë hipotekare. Rezultatet sugjerojnë që bankat e vendeve 
që aplikojnë kryesisht norma të fiksuara interesi do të pësonin ulje të vlerës së 
tyre neto, në rastin e rritjes së normave të interesit, ndërsa bankat e vendeve 
që aplikojnë norma të ndryshueshme interesi, do të regjistronin rritje të vlerës 
së tyre neto. Dallimi midis llojit të normës së interesit të kredive (e fiksuar ose 
e ndryshueshme) duket se shpjegon pjesën më të madhe të diferencave midis 
bankave individuale dhe faktin se pse disa banka fitojnë dhe disa humbasin 
nga rritja e normave të interesit. 

Administrimi i rrezikut të normës së interesit për bankat që kryejnë aktivitet 
në territorin e Republikës së Shqipërisë rregullohet nga udhëzimi i miratuar 
me vendimin nr.33, datë 30.4.2013, të BSH-së “Mbi administrimin e rrezikut 
të normës së interesit në librin e bankës”. Sipas përcaktimeve të udhëzimit, 
burimet e rrezikut të normës së interesit përfshijnë rrezikun e riçmimit, rrezikun 
e kurbës së kthimit (yield-it), rrezikun bazë dhe rrezikun e opsioneve. Si rrezik i 
riçmimit konsiderohet mundësia që banka të pësojë humbje financiare si rezultat 
i mospërputhjeve të maturitetit (për instrumentet me normë fikse të interesit) dhe 
i riçmimit të normave të interesit (për instrumentet me normë të ndryshueshme). 
Rreziku i kurbës së kthimit (yield-it) është mundësia që banka të pësojë humbje 
financiare si rezultat i ndryshimit të pjerrësisë së kësaj kurbe. Ky udhëzim 
përmban metodologjinë për vlerësimin e rrezikut të kurbës së kthimit, si edhe 
përcakton kufirin e sipërm për madhësinë e ekspozimit. Si ekspozim i librit të 
bankës ndaj rrezikut të normës së interesit konsiderohet vlera aktuale e të gjitha 
flukseve monetare neto të pritshme të pozicioneve të librit të bankës ose diferenca 
midis flukseve të pritshme të parasë së aktivit me flukset e pritshme të parasë së 
pasivit. Për të vlerësuar ekspozimin ndaj rrezikut të normës së interesit, bankat 
llogarisin pozicionin total neto të ponderuar (PTNP) në librin e bankës. PTNP 
tregon ndryshimin në ekspozimin e librit të bankës, në kushtet e një goditjeje 
(shock-u) të normës së interesit ose kurbës referencë të kthimit (yield-it) prej 200 
pikësh bazë. Kjo do të thotë që duke zbatuar këtë udhëzim, për çdo periudhë 
raportimi II, bankat kryejnë një vlerësim mbi efektin që do të kishte në ekspozimin 
e librit të tyre një ndryshim me 200 pikë bazë në normën e interesin të aplikuar 
për të gjitha aktivet dhe pasivet me normë interesi fikse dhe të ndryshueshme, 
për të gjitha maturitetet dhe monedhat. Peshat e ponderimit të pozicioneve neto 
llogariten si prodhim i kohëzgjatjes së modifikuar për secilin interval kohor me 
vlerën fikse prej 200 pikësh bazë. Sipas këtij udhëzimi, raporti i PTNP në librin 
e bankës ndaj kapitalit rregullator të bankës nuk duhet të jetë më i lartë se 20%, 
ndërkohë që në fund të muajit qershor 2021 ky raport ishte rreth 6% (5.6%).  

Pozicioni total neto i sektorit bankar për të gjitha intervalet kohore ose shportat 
e maturitetit, në fund të gjashtëmujorit të parë të vitit, ishte pozitiv (rreth 300 mld 
lekë). Ky pozicion ndahet në mënyrë pothuajse të barabartë midis monedhës 
Lek dhe monedhave të huaja, por ka kahe të ndryshme për ndarjen sipas llojit të 
normës së interesit. Pozicioni neto për instrumentet me normë fikse është negativ 
për rreth 300 mld lekë, ndërsa për ato me normë të ndryshueshme, ai është 
pozitiv për rreth 600 mld lekë, dhe shtrihet kryesisht në intervalin nga 0 ditë 
deri në 12 muaj. Diferenca midis aktiveve dhe pasiveve me normë fikse dhe të 
ndryshueshme është pozitive për të gjitha intervalet e maturitetit me përjashtim 
të intervalit që kufizohet nga vlerat 1 - 5 vjet. Pavarësisht se në nivel mesatar 
kreditë kanë maturitet më të gjatë sesa depozitat, aktivet e tjera të sektorit bankar 
si bonot e thesarit, llogaritë rrjedhëse dhe depozitat e tyre pranë institucioneve 
financiare dhe letrat me vlerë III , kanë përgjithësisht maturitete të shkurtra dhe 
të krahasueshme me ato të depozitave. Nga analiza e pozicionit total neto të 
ponderuar, në raport me kapitalin rregullator, sipas dy grupimeve të bankave 
IV, vërehet që bankat sistemike kanë një pozicion dukshëm më të vogël në 
krahasim me bankat e tjera. Kjo do të thotë që, të marra së bashku, bankat 
sistemike kanë një ekspozim më të vogël në krahasim me grupin e bankave 
josistemike, si për pozicionet sipas llojit të normës së interesit ashtu edhe për 
pozicionet sipas valutave. 

Përveç simulimit të një goditjeje standarde prej 200 pikësh bazë në normën 
e interesit, metodologjia e udhëzimit mbi administrimin e rrezikut të normës 
së interesit mundëson matjen e madhësisë së ekspozimit sipas klasifikimeve 
të ndryshme (banka, lloj instrumentesh, monedhë, maturitet) për goditje të 
çfarëdolloj madhësie, dhe kahu në normën e interesit, nëpërmjet modifikimit të 
peshave të ponderimit V të pozicioneve neto. Tre kolonat e fundit të tabelës së 
mëposhtme tregojnë pozicionet e ponderuara neto për çdo maturitet dhe për 
pozicionin e përgjithshëm, në raport me kapitalin rregullator për tre goditjet 
e ndryshme në normën e interesit. Për një rritje me 300 pikë bazë të normës 
së interesit, PTNP do të arrinte në 8% të kapitalit rregullator, ndërsa për një 
goditje me 400 pikë bazë, PTNP do të ishte sa 11% e kapitalit rregullator 
ose 2 herë më i lartë se vlera aktuale. Edhe në rastin e një ndryshimi të 
fortë të normës së interesit (me 400 pikë bazë), në bazë të pozicioneve 
të raportuara nga bankat në fund të gjashtëmujorit të parë të vitit 2021, 
ndryshimi në ekspozimin e agreguar të sektorit bankar nuk do të ishte më 
shumë sesa 11% e kapitalit rregullator, ose rreth 10 pikë përqindjeje nën 
kufirin rregullator prej 20%. 

Pavarësisht se aktualisht asnjë bankë nuk regjistron një PTNP më të lartë sesa 
20% e kapitalit të vet rregullator, vlera e raportit të PTNP varion në mënyrë të 
dukshme nga banka në bankë. Vlera minimale e raportit të PTNP është 0%, 
ndërsa vlera më e lartë është 17%. Kjo do të thotë që në rastin e një goditjeje 
prej 200 pikësh bazë në normën e interesit, disa banka (ato me një raport 
të lartë të PTNP) do të regjistronin ndryshime më të mëdha në pozicionin 
e tyre neto në krahasim me banka të tjera, për të cilat raporti i PTNP ndaj 
kapitalit rregullator është shumë i vogël. Në rast se mbi ekspozimet e bankave 
të veçanta aplikohen goditjet prej 300 dhe 400 pikësh bazë në normën e 
interesit, numri i bankave që do të tejkalonin VI kufirin rregullator prej 20% 
do të ishte përkatësisht 1 dhe 4. 

Gra�k 76. Pozicioni neto për të gjitha shportat e maturitetit në ndarjen aktiv/pasiv 
dhe FIR/VIR dhe pozicioni total neto i peshuar sipas grupeve të bankave në ndarjen 

lekë/valutë dhe FIR/VIR

Burimi: Banka e Shqipërisë.

Tabelë 10. Pozicionet neto në librin e bankës deri në 06/2021 dhe pozicionet e 
peshuara neto për goditjet 200, 300 dhe 400 pikë bazë

* A. B. C = A - B *(1) *(2) *(3) *(4)=(2)x(3) PNP = C x (4) 200 pb 300 pb 400 pb

Zërat me normë 
interesi fikse 
dhe variabël

Aktivet  
(mld lekë)

Pasivet  
(mld lekë)

Totali i 
pozicioneve 

neto  
(mld lekë)

Mesi i 
intervalit 

kohor

Kohëzgjatja 
e 

modifikuar

Ndryshimi i 
parashikuar në 

kthim/ 
përfitim (yield) 

- pb

Peshat e 
ponderimit

Pozicionet e 
ponderuara 

neto në librin e 
bankës  

(mld lekë)

Pozicionet e ponderuara neto 
në librin e bankës  

(% ndaj kapitalit rregullator)

në të parë  160  (158)  2 0 0 200 0%  - 0 0 0

deri në 1 muaj  191  (91)  100 0.5 muaj 0.04 vite 200 0%  0 0 0 0

1-3 muaj  206  (166)  40 2 -II- 0.16 -II- 200 0%  0 0 0 0

3-6 muaj  137  (126)  11 4.5 -II- 0.36 -II- 200 1%  0 0 0 0

6-12 muaj  350  (197)  152 9 -II- 0.71 -II- 200 1%  2 1 2 3

1-2 vite  118  (149)  (31) 1.5 vite 1.38 -II- 200 3%  (1) -1 -1 -1

2-3 vite  103  (119)  (16) 2.5 -II- 2.25 -II- 200 4%  (1) 0 -1 -1

3-4 vite  48  (98)  (50) 3.5 -II- 3.07 -II- 200 6%  (3) -2 -3 -4

4-5 vite  49  (91)  (42) 4.5 -II- 3.85 -II- 200 8%  (3) -2 -3 -4

5-7 vite  79  (9)  70 6 -II- 5.08 -II- 200 10%  7 4 7 9

7-10 vite  49  (0)  49 8.5 -II- 6.63 -II- 200 13%  6 4 6 8

10-15 vite  4  (0)  4 12.5 -II- 8.92 -II- 200 18%  1 0 1 1

15-20 vite  0  -  0 17.5 -II- 11.21 -II- 200 22%  0 0 0 0

20 + vite  0  (0)  (0) 22.5 -II- 13.01 -II- 200 26%  (0) 0 0 0

Total  1,493  (1,204)  290         9 6 8 11
Burimi: Banka e Shqipërisë.
*Sipas tabelës nr.1 të udhëzimit.

Shumica e bankave mbajnë një pozicion neto dhe një pozicion neto të peshuar 
përgjithësisht të balancuar ose me madhësi të përafërt për pozicionet me normë 
interesi fikse dhe të ndryshueshme, pavarësisht kahut. Për pothuajse të gjitha 
bankat, PTNP për instrumentet me normë të ndryshueshme ka vlerë pozitive. 
Kjo do të thotë që, për të gjitha bankat e sektorit bankar, shuma e pozicioneve 
neto aktive – pasive, për të gjitha shportat e maturimit për instrumentet me 
normë të ndryshueshme, është pozitive. Grafiku i shpërndarjes së vlerave të 
PTNP totale dhe PTNP për pozicionet në instrumentet me normë fikse (FIR) dhe 
të ndryshueshme (VIR) VII, tregon që, për periudhën 12/2018 – 06/2021, 
ekspozimi në pozicionin VIR ka qenë më i kufizuar sesa ekspozimi në pozicionin 
FIR, duke qenë se për pozicionin VIR rreth 70% e vlerave të PTNP përfshihen 
në intervalin 0-5%. 

Gra�k 77. Pozicioni total neto i peshuar për 
goditjet 200, 300 dhe 400 pikë bazë për banka 

të veçanta (B1 – B12) dhe sektorin bankar (SB)

Burimi: Banka e Shqipërisë.

Nga kjo analizë mund të arrihet në përfundimin që sektori bankar vendas, në 
nivel banke individuale dhe në nivel të agreguar, ka një ekspozim të kufizuar 
ndaj rrezikut të ndryshimit të normave të interesit edhe për goditje relativisht 
të mëdha në kurbën e normës së interesit. Heterogjeniteti në pozicionet e 
bankave individuale, në kah dhe në madhësinë e pozicionit neto, sugjeron që 
pavarësisht se banka të veçanta mund të regjistrojnë fitim ose humbje, humbja 
ose fitimi në nivel sektori do të jetë e kufizuar. Dy elemente të tjera me efekt 
pozitiv në drejtim të zbutjes së rrezikut për sektorin bankar në tërësi, janë 
pozicioni i bankave sistemike, të cilat, të marra së bashku, kanë një ekspozim 
më të kufizuar në krahasim me bankat e tjera, si edhe fakti që të gjitha bankat 
kanë një pozicion të balancuar midis instrumenteve me normë fikse dhe atyre 
me normë të ndryshueshme. 

I  Peter Hoffmann, Sam Langfield, Federico Pierobon, Guillaume Vuillemey, “Who Bears 
Interest Rate Risk?”, The Review of Financial Studies, Vëll. 32, Numri 8, Gusht 2019, 
FF 2921–2954. 

II  Çdo tremujor.
III  Veprimet me thesarin dhe ndërbankare, përfshirë bonot e thesarit dhe depozitat në bankat 

e tjera, kredia dhe veprimet me letrat me vlerë zënë përkatësisht 30%, 38% dhe 32% të 
aktivit të sektorit bankar (qershor 2021). 

IV Banka sistemike dhe banka të tjera.
V Kjo bëhet duke zëvendësuar vlerën 200 (pikë bazë), sipas rastit, me vlerat 300 dhe 400 

në formulën e llogaritjes së peshave të ponderimit: pesha e ponderimit = kohëzgjatja e 
modifikuar * goditja në normën e interesit në pikë bazë. 

VI Sipas udhëzimit, PTNP shprehet në vlerë/shumë absolute. Për këtë arsye, një PTNP 
i barabartë me -25% është i njëjtë me një PTNP të barabartë me 25% përsa i përket 
tejkalimit të kufirit rregullator prej 20%. 

VII Për secilin tregues janë përdorur 48 vlera (12 banka herë 4 periudha që u korrespondojnë 
muajve 12/2018, 12/2019, 12/2020 dhe 06/2021).

4.1.3 USHTRIMI I PROVËS SË REZISTENCËS PËR MJAFTUESHMËRINË E 
KAPITALIT

Për të vlerësuar rezistencën e sektorit bankar ndaj goditjeve nga ekonomia 
reale, BSH-ja kryen në mënyrë periodike ushtrimet e provës së rezistencës. 
Prova e rezistencës për mjaftueshmërinë e kapitalit tregon shkallën e rezistencës 
së bankave individuale në terma të kapitalit dhe synon të evidentojë 
përshtatshmërinë e tij në përballimin e goditjeve të supozuara mbi rritjen 
ekonomike, kredinë, nivelet e kursit të këmbimit dhe normat e interesit. Në 
tërësi, ky ushtrim i kryer për gjysmën e parë të vitit 2021 dhe i shtrirë në 
periudhën 2021-2022, tregon që sektori bankar është i qëndrueshëm ndaj 
goditjeve të mundshme makroekonomike.

Ushtrimi mbështetet në tre skenarë me përshkallëzim në rritje të goditjeve 
negative (“bazë, i moderuar, i rënduar”) dhe me përshkallëzim korrespondues 
në ulje të probabilitetit të ndodhjes. Rezulton që sektori bankar mbetet i 
qëndrueshëm edhe ndaj skenarit të rënduar gjatë vitit të parë të ushtrimit. Nëse 
ky skenar shtrihet edhe në vitin e dytë të ushtrimit, nevojat për kapital për banka 
të veçanta janë të konsiderueshme, duke ndikuar edhe nivelin e përgjithshëm 
të kapitalit të sektorit bankar. 

Rezultatet e ushtrimeve 
të provës së rezistencës 
për mjaftueshmërinë e 
kapitalit të realizuara 

për vitet 2021 – 2022 
tregojnë se sektori bankar 
është i qëndrueshëm ndaj 

goditjeve të mundshme 
makroekonomike, por 

banka të veçanta e kanë 
të nevojshme të fuqizojnë 

pozicionet e tyre të 
kapitalit. 

Ushtrimi i provës së rezistencës vlerëson qëndrueshmërinë e sektorit bankar 
në terma të mjaftueshmërisë së kapitalit kundrejt zhvillimeve të supozuara 
ekonomike dhe financiare për fundin e viteve 2021 dhe 2022. Vlerësimi i 
ndikimit të situatave makroekonomike në gjendjen financiare të sektorit bankar 
përjashton mundësinë e rritjes së kapitalit të paguar gjatë periudhës. Ushtrimi 
kryhet duke ndërtuar tre skenarë: skenarin bazë, skenarin e moderuar dhe atë 
të rënduar. Supozimet e përdorura në secilin prej tyre paraqiten në grafikun 
e mëposhtëm. Dy skenarët e fundit kanë një probabilitet më të ulët ndodhjeje 
dhe supozime më ekstreme. Në supozimet e ushtrimit të provës së rezistencës 
vijojnë të përfshihen edhe efektet e goditjes së pandemisë përgjatë viteve 2021 
dhe 2022, nëpërmjet kanaleve të mundshme të transmetimit në ekonominë e 
vendit.

Gra�k 79. Supozimet për ndërtimin e provës së rezistencës

Burimi: Banka e Shqipërisë.

Skenari bazë supozon një normë rritjeje ekonomike pozitive për fundin e viteve 
2021 dhe 2022. Në këtë skenar, rritja ekonomike shoqërohet me një rritje 
të ndjeshme të kreditimit dhe një përmirësim të cilësisë së portofolit të kredisë 
bazuar edhe në procesin e fshirjeve të pritshme të kredive të humbura nga 
portofoli i bankave. Edhe në skenarin e moderuar, rritja ekonomike vlerësohet 
pozitive përgjatë të dy viteve të ushtrimit, por me një normë rritjeje më të ulët; 
ndërsa në skenarin e rënduar supozohet një normë pozitive në fundin e vitit të 
parë ushtrimor, ndjekur nga një tkurrje ekonomike në vitin e dytë.

Supozimeve për ecurinë më të dobët ekonomike në skenarin e moderuar dhe 
në atë të rënduar, u janë shtuar kombinimet me supozimet përkatëse për një 
nënçmim të kursit të këmbimit të monedhës vendase, rritje të normave të interesit 
dhe ulje të ritmit të kreditimit deri në një ndalim të plotë të kredidhënies. Këto 
zhvillime reflektohen në një përkeqësim të cilësisë së portofolit të kredisë. Më 
konkretisht, raporti i kredive me probleme përkeqësohet deri në fund të vitit 2022 
me 5.4 pikë përqindjeje për skenarin e moderuar dhe me 8.2 pikë përqindjeje 
për skenarin e rënduar ndaj vlerave faktike të fundit të gjashtëmujorit të parë 
2021. Këto supozime ndikojnë në një përkeqësim të treguesve të kapitalizimit 

për banka të veçanta dhe për sektorin bankar në tërësi, kryesisht gjatë vitit 
2022. Në skenarët e përkeqësuar, efekteve të rënies së cilësisë së kredisë u 
janë shtuar edhe efektet që vijnë nga rreziqet e tregut dhe ato operacionale.

Rezultatet e ushtrimit të provës së rezistencës në terma të mjaftueshmërisë së 
kapitalit tregojnë sa më poshtë: 

1. Zhvillimet gjatë vitit të parë të ushtrimit dhe nevojat për kapital shtesë41: 

•	 në skenarin bazë, raporti i mjaftueshmërisë së kapitalit (RMK) të sektorit 
bankar paraqitet i qëndrueshëm dhe mbi vlerën faktike të fundit të 
gjashtëmujorit të parë 2021. Konkretisht kjo normë arrin në 18.6% në fund 
të vitit 2021 për sektorin bankar. Për bankat sistemike, kjo normë shënon 
19.5%, ndërsa për bankat e tjera ka një vlerë prej 16.2%. Këto zhvillime 
reflektojnë supozimet për një rritje të kreditimit për vitin 2021, përmirësimin 
e mëtejshëm të portofolit të kredisë me probleme dhe ecurinë e favorshme 
të kursit të këmbimit. Këto të dhëna janë në linjë me qëndrueshmëri dhe 
nivele të larta të kapitalizimit për të gjithë sektorin bankar dhe për bankat 
individuale, duke marrë në konsideratë nivelin minimal të kërkuar dhe 
kërkesat rregullative shtesë;

•	 në skenarin e moderuar, RMK-ja për sektorin bankar shënon një nivel prej 
14.7% në fund të vitit 2021. RMK-ja për bankat sistemike është 15.5%, 
ndërsa RMK-ja për bankat e tjera është 12.3%. Këto norma vijojnë të ruhen 
brenda kërkesave rregullative të përcaktuara, pavarësisht supozimeve të 
këtij skenari për një ritëm më të ulët rritjeje të aktivitetit ekonomik dhe të 
kredidhënies, nënçmim të monedhës vendase, përkeqësim të cilësisë së 
portofolit të kredisë dhe humbje nga portofoli në tituj. Bazuar në supozimet 
e mësipërme dhe rezultatet e përftuara, zhvillimet në banka të veçanta 
evidentojnë edhe nevojën për injektim kapitali gjatë vitit të parë ushtrimor. 
Më konkretisht, numri i bankave që paraqiten të nënkapitalizuara për këtë 
skenar në fund të vitit 2021 është shtatë dhe aktivet e këtyre bankave zënë  
rreth 62% të aktiveve të sektorit. Në këtë rast, nevoja për kapital shtesë 
vlerësohet të jetë rreth 16.3 miliardë lekë;

•	 në skenarin e rënduar, RMK-ja për sektorin bankar bie në 12.7% në fund të 
vitit 2021, ndonëse supozimet e përfshira në këtë skenar janë më ekstreme. 
Norma e mjaftueshmërisë se kapitalit për bankat sistemike në këtë skenar 
është 13.4%, ndërkohë që për bankat e tjera kjo normë bie në 10.5%. 
Numrit të bankave që bien në nënkapitalizim në krahasim me skenarin e 
moderuar, u shtohet edhe një bankë, ndërkohë që normat e kapitalizimit të 
tyre bien edhe më tej. Zhvillimet makroekonomike të rënduara të përfshira 
në këtë skenar, ndikojnë në një ritëm më të ulët rritjeje të kreditimit dhe në 
përkeqësimin e mëtejshëm të cilësisë së portofolit të kredisë. Ky skenar 
supozon gjithashtu një humbje në portofolin e titujve dhe një rritje të 
ekspozimit ndaj rrezikut operacional. Në këtë rast, nevojat për kapital 
shtesë arrijnë në 31.7 miliardë lekë.

41 Përllogaritjet për “kapital shtesë” i referohen limitit rregullator specifik të RMK-së për secilën 
bankë.

2. Zhvillimet gjatë vitit të dytë të ushtrimit dhe nevojat për kapital shtesë:

•	 në skenarin bazë, kapitalizimi i bankave paraqitet i qëndrueshëm, duke 
shënuar një nivel prej 20.2% për bankat sistemike dhe 16.9% për bankat 
e tjera. Sektori bankar në tërësi arrin një normë kapitalizimi prej 19.3% në 
fundin e vitit 2022, duke u mbështetur në supozimet mbi një rritje pozitive 
të aktivitetit ekonomik, një rritje të konsiderueshme të kreditimit, cilësi të 
përmirësuar të portofolit të kredisë dhe qëndrueshmëri e kursit të këmbimit 
edhe përgjatë vitit 2022.

•	 në skenarin e moderuar, sektori bankar është lehtësisht i nënkapitalizuar 
(RMK-ja ulet në 11.5% në fund të vitit 2022). Grupi i bankave sistemike 
ka një RMK prej 12.3%, ndërkohë që kjo normë për grupin e bankave te 
tjera është 9.4%. Ajo ndikohet nga supozimet për një ritëm të ngadalësuar 
të rritjes ekonomike, nënçmim të monedhës vendase, përkeqësim të cilësisë 
së portofolit të kredisë dhe humbje nga portofoli në tituj. Bazuar në këto 
supozime, rezultatet e përftuara evidentojnë nevojën për injektim kapitali 
deri në fund të vitit 2022. Më konkretisht, numri i bankave që paraqiten 
të nënkapitalizuara në këtë skenar është njëmbëdhjetë, dhe këto banka 
mbajnë rreth 88% të aktiveve të sektorit. Në këtë rast, nevojat për kapital 
shtesë vlerësohen të jenë rreth 45.1 miliardë lekë;

•	 në skenarin e rënduar, RMK për sektorin bankar bie në 9.4% në fund të 
vitit 2022, ndikuar nga supozimet ekstreme të përfshira në këtë skenar. 
Në këtë rast, nënkapitalizim shënon edhe grupi i bankave sistemike, 
duke arritur në një RMK prej 10.2%, ndërkohë që bankat e tjera kanë një 
normë edhe më të ulët, prej 7.2%. Në këtë skenar, numri i bankave të 
nënkapitalizuara mbetet i njëjtë me skenarin e moderuar për vitin e dytë 
ushtrimor, ndërkohë që normat e kapitalizimit të secilës prej tyre janë edhe 
më të ulëta. Supozimet mjaft të rënduara mbi zhvillimet makroekonomike dhe 
mungesa e kredidhënies që ky skenar përfshin, ndikojnë në përkeqësimin 
e ndjeshëm të cilësisë së portofolit të kredisë. Gjithashtu, edhe ky skenar 
supozon humbje në portofolin e titujve dhe rritje të ekspozimit ndaj rrezikut 
operacional. Në këtë rast, nevoja për kapital shtesë arrin deri në 65.6 
miliardë lekë.

Nivelet e larta të kapitalit që nevojitet të shtohet nga ana e bankave në rastet 
e skenarëve të rënduar, reflektojnë kryesisht kërkesat makroprudenciale më 
të larta për kapital përgjatë viteve 2021 dhe 2022, si edhe ekstremitetin e 
supozimeve të përdorura, të cilat kanë një probabilitet të ulët ndodhjeje.

Bazuar në analizën paraardhëse të ushtrimit të provës së rezistencës, vërehet një 
rënie e kapitalizimit të sektorit bankar në krahasim me rezultatet e gjashtëmujorit 
të dytë 2020. Për vitin e parë ushtrimor, kjo rënie vërehet në tre skenarët, por 
diferenca është më e theksuar në skenarin bazë. Edhe në vitin e dytë ushtrimor, 
ka një përkeqësim të normave të kapitalizimit në dy skenarë, përkatësisht në 
skenarin bazë dhe atë të rënduar, duke shënuar norma kapitalizimi më të ulëta 
në krahasim me gjashtëmujorin e mëparshëm në të cilin është kryer ushtrimi. 
Krahasimi me rezultatet e një viti më parë, tregon një rënie të kapitalizimit të 

sektorit bankar në periudhën aktuale të kryerjes së provës së rezistencës, për të 
tre skenarët dhe në të dy vitet ushtrimore.

Gra�k 80. Norma e mjaftueshmërisë së kapitalit, sipas skenarëve të provës së 
rezistencës

Burimi: Banka e Shqipërisë.

4.2 SEKTORI JOBANKAR 

Gjashtëmujori i parë i vitit42 është karakterizuar nga një ecuri përgjithësisht e 
mirë e pjesës jobankare të sistemit financiar. Rritja më e lartë është vërejtur 
në segmentin e institucioneve financiare jobanka dhe në atë të fondeve të 
investimeve, ndërkohë që ecuri pozitive raportuan edhe segmentet e tjera të 
tregut. Sektorët e tregtisë, shërbimeve dhe bujqësisë vijojnë të përfaqësojnë 
aktivitetet kryesore ekonomike që tërheqin kredi nga jobankat dhe ShKK-të, 
ndërkohë që cilësia e kredisë së dhënë nga këto subjekte deri në fund të 
tremujorit të parë paraqitet në rënie ndaj një tremujori dhe një viti më parë. 
Ekspozimi i sektorit bankar ndaj sektorit jobankar mbetet i kufizuar dhe nuk ka 
shënuar ndryshime gjatë kësaj periudhë. Ekspozimi i sektorit jobankar ndaj 
atij bankar vijon të mbetet i lartë, duke qenë se vendosjet e jobankave pranë 
sektorit bankar, në formën e depozitave dhe instrumenteve të kapitalit, zënë 
rreth 20% të bilancit të jobankave. 

INSTITUCIONE TË MBIKËQYRURA NGA BANKA E SHQIPËRISË

Gjatë tremujorit të parë të vitit, Institucionet Financiare Jobanka (IFJB) kanë 
zgjeruar veprimtarinë e tyre në sajë të ecurisë pozitive të kreditimit. Në fund të 
tremujorit të parë, sistemi financiar përmbante 32 IFJB me një total aktivesh prej 
70 miliardë lekësh. Bilanci i institucioneve financiare jobanka u zgjerua lehtë 
krahasuar me gjysmën e dytë të vitit 2020 dhe me një vit më parë. Pjesa më 
e madhe e këtij segmenti të sistemit financiar përbëhet nga IFJB-të që kryejnë 

42 Të dhënat për sektorin jobankar i përkasin tremujorit të parë të vitit 2021.

aktivitet kreditues, ndjekur nga ato që kryejnë pagesa dhe transferta. Rreth 
70% e kapitalit të tyre aksioner është kapital vendas. IFJB-të janë më aktive në 
financimin me hua të sektorit të tregtisë me shumicë dhe pakicë (20%) ndjekur 
nga aktivitete të tjera shërbimi (17%). IFJB-të e mbyllën periudhën me një rezultat 
financiar pozitiv (rreth 1.3 miliardë lekë) dhe më të lartë krahasuar me një vit 
më parë. Kapitalizimi i veprimtarisë së këtyre subjekteve vijon të mbetet në 
nivele të kënaqshme. Cilësia e portofolit të kredisë shënoi një rënie, pasi raporti 
i kredive me probleme në fund të tremujorit të parë të vitit 2021 arriti në rreth 
13%, nga 11% dhe 10% një tremujor dhe një vit më parë. 

Veprimtaria e shoqërive të kursim-kreditit (SHKK) shënoi zgjerim në terma 
tremujorë dhe vjetorë, mbështetur kryesisht nga rritja e kredisë neto (veprimet 
me anëtarët) si dhe llogaritë rrjedhëse në bankë. Rezultati financiar i SHKK-ve 
ishte pozitiv, megjithatë shënoi rënie në krahasim me një vit më parë. Kreditë 
neto për anëtarët dhe investimet në banka përfaqësojnë zërat kryesorë të 
aktiveve të këtyre institucioneve. Sektori që ka tërhequr pjesën më të madhe 
të financimit nga veprimet me anëtarët është sektori i bujqësisë i ndjekur nga 
sektori i tregtisë me shumicë dhe pakicë. Në fund të periudhës, tregu shqiptar 
numëronte 15 shoqëri kursim-krediti dhe 1 union.

Në gjysmën e parë të vitit 2021, tregu i sigurimeve ka pasur një rritje me rreth 
18% krahasuar me një vit më parë, si rrjedhojë e rritjes së vëllimit të primeve 
të shkruara bruto. Primet e shkruara bruto43, me kontributin kryesor nga primet 
e jojetës (93%) që përfaqësojnë burimin kryesor të financimit të aktivitetit të 
shoqërive të sigurimit u rritën me rreth 16% në terma vjetorë, ndërkohë që 
dëmet e paguara shënuan rënie me rreth 11%. Në tregun vendas operojnë 12 
shoqëri sigurimi të licencuara që kryejnë aktivitet të jetës (4 shoqëri) dhe jojetës 
(8 shoqëri). Aktivet e këtyre institucioneve44 shënuan një rënie vjetore me rreth 
43  AMF, Buletini Statistikor, Tregu i Sigurimeve, Janar-Qershor 2021.
44  Bilanci i shoqërive të sigurimit i përket tremujorit të parë të vitit 2021.

2% në nivelin 38 miliardë lekë, si rrjedhojë e tkurrjes së provigjioneve teknike 
të sigurimit. Investimet në banka vijojnë të zënë peshën kryesore (rreth 32%) në 
bilancin e shoqërive të sigurimit. 

Fondet e investimit45 shënuan rritje ndaj nivelit të fundit të vitit 2020, duke u 
ngjitur në 69 miliardë lekë. Ecuri pozitive regjistruan investimet në letra me vlerë 
të qeverisë, në formën e bonove të thesarit, dhe mjetet monetare në banka. Në 
sistemin financiar shqiptar numërohen 9 fonde investimi aktive. Tregu i fondeve 
të investimit është një treg me përqendrim relativisht të lartë, duke qenë se dy 
nga fondet e investimit kanë rreth 80% të totalit të aktiveve neto të fondeve. 
Aktivet e fondeve të investimit investohen kryesisht në obligacione të emetuara 
nga Qeveria e Republikës së Shqipërisë, të cilat ofrojnë kthim më të lartë, në 
krahasim me investimet alternative.

45 AMF, “Tregu i sipërmarrjeve të investimeve kolektive”, 31 Mars 2021.

Gra�k 83. Struktura e aktiveve të shoqërive të 
kursim-kreditit

Burimi: Banka e Shqipërisë.

sektorëve të ekonomisë, mars 2021

Burimi: Banka e Shqipërisë.

36.5%

12.1%12.4%

6.1%

8.0%

6.9%

3.8%

14.3%

Bujqësia, pyjet, peshkimi

Aktivitete të tjera shërbimi

Tregtia me shumicë dhe me pakicë

Ndërtimi

Aktivitete të pasurive të paluajtëshme

Aktivitete të familjeve si punëdhënës

Transporti dhe magazinimi

Të tjera

Gra�k 85. Struktura e aktiveve të fondeve të 
investimeve, mars 2021

Burimi: Banka e Shqipërisë.

63.3%
3.6%

16.5%

3.3%

12.5%
0.9%

Obligacione qeveritare
Obligacione të shoqërive
Bono thesari

Investime të tjera
Mjete monetare
Asete të tjera

Gra�k 86. Pesha në treg e fondeve të investimeve 
sipas vlerës neto të aktiveve, mars 2021

Burimi: Banka e Shqipërisë.

61.5%

20.1%

12.4%

4.7% 0.4% 0.3%

Fondi 1 Fondi 2
Fondi 3 Fondi 4
Fondi 5 Fondi 6



Raporti i Stabilitetit Financiar, 6M1-2021

88Banka e Shqipërisë

Fondet e Pensioneve Private Suplementare46 kanë zgjeruar veprimtarinë e tyre 
gjatë periudhës. Në sistemin financiar shqiptar numërohen 4 fonde pensioni 
aktive. Aktivet neto të këtyre fondeve, në fund të tremujorit të parë të vitit 2021 
,arritën në rreth 4 miliardë lekë ose 5% më shumë se niveli i aktiveve në fund 
të vitit 2020. Aktiviteti i fondeve të pensionit dominohet nga investime në titujt 
e borxhit të qeverisë. 

Aktiviteti i Bursës gjatë periudhës ka konsistuar në transaksionet me titujt e 
borxhit të qeverisë. Bursa numëron 4 anëtarë, që janë banka dhe një shoqëri 
komisionere. Në gjysmën e parë të vitit 2021, nga të dhënat e tregtimit në 
ALSE, sipas llojit të transaksioneve, kanë dominuar në vëllim, vlerë dhe numër, 
transaksionet e ekzekutuara për llogari të klientëve. Sipas të dhënave statistikore 
të Bursës ALSE, gjatë periudhës47, vlera e obligacioneve të tregtuara ishte rreth 
0.3 miliardë lekë dhe e bonove të thesarit rreth 10 milionë lekë. 

RREZIQET DHE EKSPOZIMET MIDIS SEKTORIT BANKAR DHE JOBANKAR

Ekspozimi i sektorit bankar ndaj sektorit jobankar mbetet i kufizuar dhe nuk 
ka shënuar ndryshime gjatë periudhës. Në krahun e aktivit të bankave, ky 
ekspozim përfaqësohet kryesisht nga huatë akorduar institucioneve financiare 
jobankare, të cilat zënë vetëm 1% të totalit të aktiveve të sektorit bankar. Në 
krahun e detyrimeve të bankave, ekspozimi është në formën e fondeve të 
mbledhura prej tyre (llogarive të ndryshme, depozita me apo pa afat), dhe zë 
rreth 2% të vlerës së bilancit të sektorit bankar. Ky raport ruan këtë nivel prej 
rreth dy vitesh, dhe konsiderohet si shumë i ulët në krahasim me nivelet kufi të 
aplikuara nga BSH-ja për të monitoruar rrezikun e ekspozimit dhe përqendrimit 
të aktivitetit midis segmenteve të ndryshme të sistemit financiar. 

46 AMF, Raporti Statistikor “Tregu i Pensioneve Private Vullnetare”, 31 Mars 2021.
47 AMF, Periodiku mujor Nr.145, qershor 2021.

Gra�k 87. Investimet e sektorit jobankar në banka 
dhe letrat me vlerë të qeverisë, në raport me totalin 

e aktiveve të sektorit jobankar, pesha në %

Burimi: Banka e Shqipërisë, Autoriteti i Mbikëqyrjes Financiare.

Ndjeshmëria e sektorit jobankar ndaj veprimtarisë së sektorit bankar mbetet 
relativisht e lartë, por masa e ekspozimit nuk ka ndryshuar në krahasim me një 
vit më parë. Ekspozimi i jobankave ndaj sektorit bankar, në fund të tremujorit 
të parë, ishte sa 20% e aktiveve të sektorit jobankar, nga 19.2% në fund të 
vitit 2020 dhe 20% një vit më parë. Shoqëritë e sigurimit dhe institucionet 
financiare jobanka kanë ekspozimin më të madh ndaj sektorit bankar, pasi 
vendosjet e tyre në formën e depozitave dhe instrumenteve të kapitalit në banka, 
përbëjnë përkatësisht 33% dhe 21% të aktiveve përkatëse. Për shoqëritë e 
kursim-kreditit (SHKK) dhe fondet e investimit është vërejtur një rritje e ekspozimit 
dhe njëkohësisht e ndjeshmërisë ndaj zhvillimeve në sektorin bankar, duke 
qenë se këto subjekte kanë zgjeruar llogaritë rrjedhëse dhe mjetet monetare në 
sektorin bankar. Ekspozimi i sektorit jobankar ndaj sektorit bankar monitorohet 
rregullisht nga BSH-ja, në kuadër të vlerësimit periodik të rreziqeve sistemike 
dhe monitorimit të përmbushjes së objektivave të ndërmjetëm të politikës 
makroprudenciale. 

5.1 VLERËSIMI I RREZIQEVE DHE MASAT 
MAKROPRUDENCIALE NË VENDET E BE-SË DHE TË RAJONIT48

Në vijim paraqiten rreziqet kryesore të identifikuara në raportet e stabilitetit 
financiar dhe instrumentet e politikave makroprudenciale të zbatuara në vendet 
e Bashkimit Evropian (BE) dhe në rajon. Për këtë qëllim, janë analizuar një 
sërë raportesh të vlerësimit të rreziqeve, të përgatitura nga Banka Qendrore 
Evropiane (ECB), Bordi Evropian për Rrezikun Sistemik (ESRB), Autoriteti Evropian 
i Sigurimeve dhe Pensioneve Profesionale (EIOPA), Organizata Ndërkombëtare 
e Komisionit të Letrave me Vlerë (IOSCO) etj. Raportet e shqyrtuara datojnë 
nga viti 2018 deri në gjysmën e parë të vitit 2021. Duhet të theksojmë që 
pjesa më e madhe e raporteve publikohen me bazë vjetore dhe për këtë arsye 
informacioni është përditësuar për atë pjesë që ka pasur ndryshime. Nga ana 
tjetër, përvoja e tyre ka shërbyer për pasurimin e politikave e instrumenteve në 
Bankën e Shqipërisë.

5.1.1 VLERËSIMI I RREZIQEVE DHE MASAT MAKROPRUDENCIALE NË 
VENDET E BASHKIMIT EVROPIAN

Pas efekteve të krijuara nga pandemia që goditi botën në fillim të vitit 2020, 
situata ekonomike dhe sociale, gjatë vitit 2021, ka ardhur drejt normalizimit. 
Në vitin 2020, të gjitha shtetet në botë u detyruan të ndalonin apo reduktonin 
aktivitetin ekonomik për të limituar humbjet e jetëve të qytetarëve të tyre. Gjatë 
vitit 2021, vërehet reduktimi i masave shtrënguese dhe rikthimi gradual në 
normalitet. Megjithatë, situata mbetet ende delikate dhe e ekspozuar ndaj 
varianteve të mundshme të virusit. Shpejtësia e kthimit në normalitet varet më së 
shumti nga shpejtësia e vaksinimit të popullatës. Pjesa më e madhe e vendeve 
kanë vijuar me fushata vaksinimi për të mundësuar rikthimin në kushtet e përpara 
pandemisë sa më parë. 

Pandemia COVID-19 ka prekur rëndë veprimtarinë ekonomike në BE dhe më 
gjerë, duke shkaktuar një nga tkurrjet më të mprehta ekonomike në historinë 
e kohëve të fundit. Masa të konsiderueshme monetare, fiskale dhe të tregut të 
punës u morën për të ndihmuar në zbutjen e efekteve të rënda ekonomike të 
krizës shëndetësore globale. Politika të tilla pritet gjithashtu të parandalojnë 
amplifikimet e pafavorshme përmes kanaleve financiare. Ndikimi ekonomik 
i pandemisë ka çuar në një grumbullim rreziqesh në disa sektorë ekonomikë. 
48 Për qëllime të kësaj analize, në vendet e rajonit janë përfshirë edhe Italia e Greqia, bazuar 

te ekspozimi i sektorit bankar shqiptar ndaj tyre. 

5. POLITIKAT MAKROPRUDENCIALE

Aktualisht pjesa më e madhe e vendeve kanë hapur veprimtaritë kryesore 
ekonomike për të mundësuar rikthimin gradual në normalitet. Rritja e shpejtë e 
vaksinimeve kanë ndikuar në rënien e shtrimeve spitalore dhe vdekjet si pasoj 
e virusit. Megjithatë, situata mbetet shqetësuese për disa ekonomi të mëdha në 
zhvillim si India dhe Brazili.

Në këtë kuadër, rreziqet kryesore të identifikuara nga vendet e BE-së janë si 
në vijim: 

I. mundësia e një vlerësimi të papërshtatshëm të çmimit të disa aktiveve 
financiare dhe efektet e normave të ulëta të yield-eve; 

II. shqetësimi për qëndrueshmërinë e nivelit të borxhit publik dhe privat, 
veçanërisht pas situatës COVID-19; 

III. zvogëlimi i kapaciteteve ndërmjetësuese të sektorit bankar, si rezultat i 
niveleve të ulëta në përfitueshmërinë nga aktiviteti, çka përbën një rrezik 
të shtuar për stabilitetin financiar të Eurozonës; 

IV. rritja e ndërmarrjes së rrezikut nga sektori financiar jobankar, shoqëruar 
me rritje të rreziqeve në terma të likuiditetit dhe të kreditit në portofolin 
e tyre të investimeve;

V. ekspozimet ndaj incidenteve kibernetike që mund të kenë pasoja të 
gjera financiare duke dëmtuar rënd edhe besueshmërinë e publikut 
ndaj sistemit financiar;

VI. ndryshimet klimatike të cila mund të ndryshojnë në strukturë ekonominë 
dhe incentivat financiare.

Për sa i përket masave makroprudenciale të ndërmarra nga vendet anëtare të 
BE-së, gjatë periudhës së pandemisë, masat makropudenciale janë lehtësuar 
ose pezulluar, për të mundësuar rimëkëmbjen e ekonomisë. Gjatë kësaj 
periudhe, disa vende kanë lehtësuar kërkesat për kapital shtesë dhe masat që 
targetojnë huamarrësit, duke lejuar vlera më të larta të kredisë ndaj kolateralit, 
raport më të ulët të shërbimit të borxhit ndaj të ardhurave, si dhe lehtësira të 
tjera në ripagimin e kredisë nga huamarrësit. 

Gra�k 89.  Masat kryesore të ndërmarra në vendet 
e BE-së, sipas llojit

Burimi: ESRB.

Gjithashtu, disa shtete kanë reduktuar apo eliminuar kërkesat e kapitalit 
kundërciklik, të rrezikut sistemik, të bankave sistemike dhe të kapitalit konservues. 
Megjithatë, situata paraqitet e normalizuar dhe pritet rikthim në normalitet sapo 
të lejohet nga zhvillimet e pandemisë.

Lista e vendeve më aktive në implementimin e instrumenteve makroprudenciale, 
për vitin 2020 deri më qershor 2021, kryesohet nga vendet si Norvegjia, 
Hungaria, Holanda dhe Anglia.

5.1.2 VLERËSIMI I RREZIQEVE DHE MASAT MAKROPRUDENCIALE NË 
RAJON

Në bazë të raporteve të fundit të publikuara nga vendet e rajonit, vërehet që 
rreziqet e identifikuara janë të ngjashme me ato që identifikohen nga BSH-
ja, kjo për shkak të ngjashmërisë së karakteristikave ekonomike. Disa prej 
rreziqeve kryesore të identifikuara janë si në vijim:

I. rreziku nga kursi i këmbimit; 
II. niveli i ulët i fitimeve në sistemin financiar, shoqëruar me rritje të ulët 

nominale të portofolit, dhe nivel i lartë i kredive me probleme; 
III. nivele të larta të borxhit publik dhe me përkeqësim të konsiderueshëm 

për shkak të COVID19; 
IV. niveli i lartë i përqendrimit të ekspozimeve në disa prej sektorëve të 

ekonomisë, duke ndikuar në këtë mënyrë nivelin aktual të kredive me 
probleme;

V. si pasojë e pandemisë, deficiti pritet të qëndrojë në nivele të larta, duke 
vendosur në pikëpyetje qëndrueshmërinë e borxhit.

Numri i instrumenteve makroprudenciale të aktivizuara 
në vendet e rajonit nuk ka pasur ndryshime edhe gjatë 
këtij gjashtëmujori. Ndër vendet e rajonit që nuk janë 
pjesë e BE-së, konstatohet që Serbia dhe Maqedonia 
e Veriut vijojnë të jenë më aktive në lidhje me 
aktivizimin e kërkesave për kapital shtesë për qëllime 
makroprudenciale. Në këto vende, instrumentet e 
përdorura më shpesh lidhen me administrimin e 
rreziqeve sistemike të natyrës strukturore.

Vlen të theksohet se vendet e rajonit që nuk janë 
pjesë e BE-së kanë pasur lehtësim të standardeve 
rregullatore për të zbutur ndikimet negative ndaj 
individëve, korporatave dhe bankave. Disa prej 
lehtësirave përfshijnë shtyrjen në kohë të kërkesave për 
kapital shtesë, të cilat ishin planifikuar, dhe lehtësira 
rregullatore në klasifikimin e kredive e provigjionimit.

Gra�k 91. Instrumentet makroprudenciale me bazë 
kapitalin, sipas vendeve të rajonit

Burimi: Faqet zyrtare të bankave qendrore të vendeve të shqyrtuara.

5.2 MASAT MAKROPRUDENCIALE NË SHQIPËRI

Edhe gjatë gjashtëmujorit të parë të vitit 2021, BSH-ja iu përmbajt masave 
me natyrë prudenciale të marra për lehtësimin e kërkesave për klasifikimin 
dhe provigjonimin e kredive të ndikuara nga pandemia, edhe në kushtet e 
ristrukturimit të tyre. Me një mundësi më të lartë të rritjes së kredive me probleme 
pas heqjes së këtyre masave dhe me synimin për të ruajtur nivele sa më të 
përshtatshme të kapitalit, BSH-ja përcaktoi edhe disa kufizime lidhur me 
shpërndarjen e fitimit të bankave në formën e dividendit. 

Përgjatë periudhës është vlerësuar se këto masa kanë qenë të përshtatshme, 
duke konsideruar:

- strukturën e sektorit bankar, karakteristikat e ekonomisë dhe nevojën për 
të operuar me nivele relativisht më të larta të kapitalit; 

- mundësinë e krijuar nga lehtësimet rregullative prudenciale që bankat 
të zbusin goditjen në treguesit e tyre financiarë, duke përfshirë edhe 
nivelet e kapitalit;

- nevojën për të ruajtur hapësirën për të vepruar, në rast se kjo bëhet e 
nevojshme nga zhvillimet e ardhshme. 

Në këto kushte, në zbatim të rregullores “Për shtesat makroprudenciale të 
kapitalit, është vijuar me publikimin e vendimeve të Guvernatorit49 për zbatimin 
e këtyre shtesave. 

Paralelisht, BSH-ja ka vijuar me operacionalizimin e shtesave të kapitalit 
që mbulojnë rreziqet strukturore të sistemit financiar, si dhe konceptimin e 
instrumenteve që parandalojnë rritjen e tepërt të kredisë dhe të borxhmarrjes, 
kryesisht nga sektori i individëve. Me rëndësi në këtë rast është analiza e 
zhvillimeve në kredinë për pasuri të paluajtshme dhe për konsum. Për këtë të 
fundit, në Aneksin 1, jepet një analizë më e detajuar.

49 Mund të gjenden në adresën: https://www.bankofalbania.org/Stabiliteti_Financiar/Politika_
makroprudenciale/Instrumentet_e_politikes_makroprudenciale/Instrumentet_dhe_Vendimet/

ANEKS 1. ZHVILLIMET NË KREDINË KONSUMATORE DHE 
RREZIQET PËR STABILITETIN FINANCIAR NË KUSHTET E KRIZËS 
SË SHKAKTUAR NGA PANDEMIA COVID-19

Analiza në vijim fokusohet tek ecuria e kredisë konsumatore gjatë gjysmës së 
parë të vitit 2021, si një burim i rëndësishëm i financimit të konsumit në vend. 
Ecuria e kredisë konsumatore, gjatë vitit të fundit, ka qenë e kushtëzuar nga 
zhvillimet e lidhura me pandeminë COVID-19. Tkurrja e ndjeshme e kredisë 
konsumatore, menjëherë pas goditjes në ekonomi të shkaktuar nga pandemia, 
reflekton natyrën e saj prociklike, duke qenë se është një kredi që mbështet 
konsumin. Efektet negative kulmuan në fund të tremujorit të dytë të vitit 2020, 
kur pati një rënie rekord të konsumit (me -7.5%) dhe tkurrje të ndjeshme të 
kërkesës dhe ofertës për kredi konsumatore (flukset e reja u tkurrën me -39.7% 
në T2 2020), ndjekur në vijim nga një fazë rimëkëmbjeje graduale për të 
gjithë këta tregues. 

Gjashtëmujori i parë i vitit 2021 është karakterizuar nga një klimë e përmirësuar 
e besimit konsumator, ndikuar nga pritjet pozitive për situatën ekonomike në të 
ardhmen dhe një nivel më i ulët i pasigurisë. Këto zhvillime pozitive, së bashku 
me rritjen e nevojave për financimin e konsumit, rigjallëruan ndjeshëm kërkesën 
për kredi konsumatore50. Nga ana tjetër, bankat reflektuan një përqasje 
pozitive në plotësimin e nevojave për likuiditet të familjeve/individëve. Ato 
lehtësuan më tej standardet e kreditimit dhe lëvruan rreth 15.6 miliardë lekë 
kredi të re konsumatore gjatë periudhës, duke luajtur kështu një rol pozitiv në 
mosamplifikimin e mëtejshëm të rënies së konsumit, si rrjedhojë e një shtrëngimi 
të fortë dhe të zgjatur të kreditimit.

Gra�k 92. Disa tregues të kredisë konsumatore

SHËNIM: 1. Gra�ku majtas paraqet �ukset tremujore të kredisë së re dhënë individëve që prej nisjes së pandemisë 
COVID-19. Indeksi  ndërtohet duke marrë �uksin mesatar të kredisë së re në vitin para pandemisë të barabartë me 100. 

2. Gra�ku djathtas paraqet �ukset e kredisë konsumatore të re në terma vjetorë (boshti majtas);  indeksi i kërkesës për 
kredi konsumatore dhe i standardeve të kredidhënies për kredinë konsumatore (boshti djathtas);  Në boshtin djathtas të 

gra�kut, vlera negative tregon që bankat kanë shtrënguar standardet e kredidhënies dhe anasjelltas. Po ashtu, vlera 
pozitive tregon rritje të kërkesës për kredi, ndërsa balanca negative tregon uljen e saj.

Burimi: Banka e Shqipërisë.

50 Për më shumë detaje, konsultoni “Vrojtimin për aktivitetin kreditues”, në adresën: https://
www.bankofalbania.org/Politika_Monetare/Vrojtimet/Vrojtimi_i_aktivitetit_kreditues/.

Krahasuar me të njëjtën periudhë para pandemisë, norma e rritjes e kredisë së 
re konsumatore shënoi vlerën prej 6.6%51. Në fund të qershorit 2021, niveli 
i kredisë së re konsumatore është më i lartë krahasuar me flukset mesatare 
të kreditimit të periudhës para COVID-19 (grafik 1, majtas) dhe pritet që 
vijueshmëria të jetë pozitive edhe për periudhat në vazhdim. 

Kontributin kryesor në rigjallërimin e kredisë konsumatore që prej T3 2020 e ka 
dhënë zgjerimi i kredisë së re për konsumin e mallrave të qëndrueshme, e cila 
ka shënuar një normë rritjeje pozitive krahasuar me periudhat e parapandemisë. 
Rritja e kërkesës për financimin e blerjes së mallrave të qëndrueshme (për 
shembull: makina, pajisje shtëpiake, pajisjet elektronike etj.) është në linjë me 
përmirësimin e treguesve të besimit dhe të ndjesisë ekonomike. Gjatë tremujorit 
të fundit, për herë të parë që prej fillimit të pandemisë, edhe kredia për konsumin 
e mallrave jo të qëndrueshme dha kontribut pozitiv në rritjen e kredisë së re 
konsumatore, duke bërë që zgjerimi i portofolit të kësaj kredie të jetë me bazë 
të gjerë. Ndërkohë, overdraftet janë ulur me 18.7% krahasuar me të njëjtën 
periudhë para pandemisë. 

Efektet e pandemisë u reflektuan menjëherë edhe në nivelin e kreditimit nga pjesa 
tjetër e sistemit financiar (shoqëritë e kursim-kreditit). Kredia e re konsumatore 
dhënë nga kjo pjesë e sistemit financiar ka njohur rritje dy-shifrore vitet e fundit, 
megjithatë ajo pësoi një tkurrje të shpejtë e të fortë deri në -40.3 % në qershor 
2020. Me heqjen e kufizimeve të lëvizjes, ky hendek negativ është ngushtuar, 
megjithatë rigjallërimi i kredisë nuk ka ndodhur me të njëjtat ritme pozitive si ato 
të hasura në sektorin bankar. Niveli i kredive të reja konsumatore të lëvruara 
nga ky sektor ka mbetur nën fluksin mesatar të kredisë në periudhën para 
pandemisë, me një normë rritje negative prej -16.2%52 në fund të marsit 2021. 
Teprica e kredisë konsumatore dhënë nga kjo pjesë e sistemit financiar përbën 
rreth 11% të kredisë konsumatore të dhënë nga sektori bankar.

Në terma të kostos, bankat kanë vijuar të operojnë në një mjedis me norma 
interesi historikisht më të ulëta. Në gjysmën e parë të vitit 2021, normat 
mesatare të interesit për kreditë konsumatore janë luhatur në nivele të ngjashme 
me periudhën e parapandemisë. Për sa i përket cilësisë së kredisë, kredia 
konsumatore ka njohur nivele relativisht më të ulëta të kredive me probleme dhe 
ka dhënë historikisht kontribut minimal në rritjen e stokut të kredive me probleme 
në totalin e bilancit të sektorit bankar. Që prej fillimit të pandemisë, kreditë me 
probleme (në vijim KMP) kanë ndjekur një trajektore rritëse, megjithatë raporti 
i kredive konsumatore me probleme mbetet në nivele relativisht të ulëta, duke 
shënuar vlerën prej 6.7% në fund të qershorit, me një rritje vjetore prej 1.3 pp. 
Përkeqësimi i situatës financiare të individëve si pasojë e pandemisë, mund të 
çojë në një materializim të mëtejshëm të rrezikut të kredisë për këtë segment në 
formën e KMP-ve. Megjithatë, këto rreziqe mbeten të kontrolluara, për shkak të 
ekspozimit relativisht të ulët të sektorit bankar ndaj këtij segmenti, krahasuar me 
totalin e kredive dhënë sektorit jofinanciar privat; në fund të qershorit 2021, 
kreditë konsumatore përbëjnë 11.8% të kredisë dhënë sektorit privat jofinanciar 
dhe vetëm 4.1% të aktiveve në bilancin e bankave të sektorit.
51 Krahasuar me T2 2020, kjo vlerë do të ishte 76.7%, si rezultat i bazës krahasuese tepër të ulët. 
52 Krahasuar me T1 2020, kjo vlerë do të ishte -2.5%, si rezultat i bazës krahasuese të ulët.

Gra�k 93. Raporti i kredive konsumatore me probleme (gra�ku majtas) dhe kontributi i 
kredive konsumatore në rritjen e stokut të kredive me probleme në total 

(gra�ku djathtas, në pikë përqindje).

Burimi: Banka e Shqipërisë.

Rimëkëmbja e shpejtë e kreditimit ndihmoi individët në përballimin e nevojave 
për likuiditet, duke ofruar mbështetjen e nevojshme financiare për rritjen e 
konsumit. Kërkesa për financimin e konsumit pritet të jetë në rritje në periudhat e 
ardhshme dhe pritet që bankat do të vazhdojnë të jenë aktive në përmbushjen e 
kësaj kërkese, prandaj potenciali për rritjen e mëtejshme të kredisë konsumatore 
është i mirë. Rigjallërimi i aktivitetit ekonomik si dhe përmirësimi i treguesve 
të besimit të agjentëve ekonomikë shërbejnë si një premisë e mirë që kjo 
rimëkëmbje të jetë e qëndrueshme. 

HAPËSIRË INFORMUESE 6. DISA NDRYSHIME NË KUADRIN RREGULLATIV TË 
KREDISË KONSUMATORE 

Kuadri rregullativ në fuqi për kredinë konsumatore ka qëllim kryesor mbrojtjen 
e interesave të konsumatorit në treg dhe ofron mekanizma mbrojtës në drejtim 
të realizimit të këtij qëllimi duke imponuar rregulla të sjelljes për ofruesit e 
shërbimeve dhe produkteve financiare. 

Në bazë të ligjit “Për mbrojtjen e konsumatorit”* dhe të ligjit “Për bankat në 
Republikën e Shqipërisë”**, BSH-ja është autoriteti që ka të drejtën të nxjerrë 
akte nënligjore për t’u zbatuar nga të gjitha bankat dhe subjektet e tjera të 
licencuara prej saj. Aktualisht, kredia konsumatore është një fushë që rregullohet 
në mënyrë të posaçme nga rregullorja nr. 48, datë 1.7.2015 “Për kredinë 
konsumatore dhe kredinë hipotekare” dhe rregullorja nr. 59, datë 29.8.2008, 
“Mbi transparencën për produktet dhe shërbimet bankare e financiare”. Ky 
kuadër rregullativ kontribuon në drejtim të sigurimit të transparencës, mbrojtjes 
dhe rritjes së ndërgjegjësimit të konsumatorit mbi të drejtat apo detyrimet me të 
cilat do të përballet për shkak të marrëveshjes së kredisë, si edhe në drejtim të 
vlerësimit të duhur të aftësisë paguese të huamarrësit nga ana e bankës.

Rregullatori ka përcaktuar të drejtat dhe detyrimet e palëve në kontratën e 
kredisë konsumatore, si dhe ka përcaktuar disa standarde bazë për cilësinë 
dhe mënyrën e shkëmbimit të informacionit përgjatë fazave të ndryshme të 
marrëdhënies huamarrës – huadhënës, duke nisur prej informacionit që duhet 

të përfshihet në materialet publicitare, në informacionin parakontraktor dhe 
kontraktor, si dhe në shkëmbimet e informacionit pas nënshkrimit të kontratës së 
kredisë në kuadër të transparencës. Me nënshkrimin e Marrëveshjes së Stabilizim 
Asociimit, vendi ynë është angazhuar t’i japë konsumatorit shqiptar të njëjtat 
të drejta dhe mbrojtje si konsumatori evropian, duke harmonizuar kuadrin 
rregullativ në fuqi me Direktivën Evropiane 2008/48/KE “Për marrëveshjet e 
kredisë konsumatore”.

Në mënyrë të përmbledhur, masat e ndërmarra nga BSH-ja për kredinë 
konsumatore të përcaktuara në aktet nënligjore specifikuar më sipër, si dhe 
veprimet e saj me qëllim mbrojtjen dhe ndërgjegjësimin e konsumatorit ndaj 
rreziqeve paraqiten në tabelën 1. 

Tabela 11. Mekanizmat rregullativë të ndërmarrë nga Banka e Shqipërisë, 
me qëllim mbrojtjen e klientit në kontratat e kredisë konsumatore
Lloji dhe qëllimi i masës Përshkrimi Hyrja në fuqi

Miratimi i akteve 
nënligjore me qëllim 
mbrojtjen e konsumatorit, 
sigurimin e transparencës
dhe ndërgjegjësimin e tij 
ndaj rreziqeve

Miratimi i rregullores që përcakton 
kërkesat mbi përmbajtjen dhe 

mënyrën e dhënies së informacionit 
parakontraktor dhe kontraktor të 

kredisë konsumatore, si dhe rregullimin 
e saj (përfshihet gjithashtu klauzola e 
së drejtës së tërheqjes së klientit nga 

kontrata, e të drejtës së shlyerjes para 
afatit të maturimit, dhe rregullimi i 

kostove që lidhen me këto ngjarje).

Rregullorja 59/2008 u miratua 
në gusht 2015 dhe hyri në fuqi 

në mars 2018.

Rregullorja 48/2015 u miratua 
në korrik 2015 dhe hyri në fuqi 

në qershor 2018.

Ndryshimi në rregulloren 48/2015 
që parashikon të drejtën e klientit për 
konvertimin e kredisë në monedhën që 
gjeneron të ardhurat, me qëllim rritjen 
e ndërgjegjësimit të huamarrësve në 

lidhje me rrezikun e kursit të këmbimit. 
Në rastet kur klienti aplikon për 

kredi në monedhë të ndryshme nga 
monedha në të cilën ka të ardhurat, 

bankat detyrohen t’i propozojnë 
huamarrësit një kredi alternative në të 
njëjtën monedhë me të ardhurat e tij, 
si dhe ta pajisin atë me një shembull 
konkret se si ndryshon kësti i kredisë 
në rast nënçmimi të Lekut dhe/ose 

rritjeje të normës së interesit (me vlera 
të përcaktuara). 

Shtuar me vendimin nr. 27, 
datë 4 prill 2018 të Këshillit 

Mbikëqyrës të BSH-së

Publikimi i listës së 
normave të interesit dhe 
komisioneve të aplikuara 
në faqen e internetit të 
BSH-së, me qëllim rritjen 
e transparencës dhe 
konkurrencës.

Publikimi periodik, në mënyrë të  
përqendruar dhe të thjeshtë për 
përdorim, i normave të interesit 

dhe komisioneve për produktet dhe 
shërbimet që subjektet financiare 
banka dhe jobanka ofrojnë për 

publikun. Lehtësimi i informimit mbi 
kostot e lidhura me llojet e ndryshme të 
kredive konsumatore ndihmon individët 
të bëjnë përzgjedhjen më të favorshme 

për situatën e tyre financiare dhe 
kontribuon në rritjen e konkurrencës 

në treg.

Duke filluar nga data 27 korrik 
2012 publikohen të dhënat e 
sektorit bankar, dhe prej datës 
2 shtator 2020 publikohen të 
dhënat e subjekteve financiare 

jobanka 

Burimi: Banka e Shqipërisë.

Aktualisht janë përgatitur disa ndryshime në rregulloren 48/2015 “Për kredinë 
konsumatore dhe kredinë hipotekare” që parashikon vendosjen e një niveli tavan 
për normën efektive të interesit (më tej, NEI maksimal) të aplikuar në kreditë e 
reja konsumatore. 

Më specifikisht, ndryshimet rregullative do të konsistojnë në:

i. Vendosjen e një niveli maksimal të normës efektive të interesit që 
do të aplikohet në marrëveshjet e reja të kredisë konsumatore. NEI 
maksimal do të përllogaritet nga Banka e Shqipërisë çdo gjashtëmujor, 
si mesatare e NEI-ve të aplikuara nga sektori bankar dhe subjektet 
financiare jobanka, rritur me një të tretën e kësaj vlere, sipas matricës 
që parashikon 4 kategori*** të kredisë konsumatore të ndarë secila 
në 3 intervale të shumave të disbursuara. NEI maksimal llogaritet 
bazuar tek NEI-t e aplikuara në treg gjatë gjashtëmujorit të kaluar. Ai 
shërben si referencë në momentin e përcaktimit të normës së interesit të 
kontratave që do të lidhen/nënshkruhen në gjashtëmujorin vijues, në 
mënyrë që kredidhënësit në asnjë rast të mos tejkalojnë vlerat e NEI-t  
maksimale të publikuara nga Banka e Shqipërisë. 

ii. Vendosjen e një niveli maksimal prej 30% të masës së penaliteteve 
dhe kamatëvonesave, parashikuar në rregulloren 48/2015, në raport 
me detyrimin kontraktor të mbetur, me qëllim shmangien e niveleve të 
tepruara të penaliteteve dhe kamatëvonesave të akumuluara, që do të 
përkeqësonin më tej gjendjen financiare të klientit dhe aftësinë e tij për 
të paguar në kohë detyrimet.

Kjo nismë vlerësohet se do të ndihmojë në kufizimin e praktikave abuzive në 
treg dhe të kontribuojë në rritjen e transparencës. 

* Ligji nr.9902, datë17.4.2008, “Për mbrojtjen e konsumatori”, neni 44, pika 4 përcakton 
se, cit: “Kredia konsumatore rregullohet me akt nënligjor të BSH-së.”.

** Ligji nr. 9662, data 18.12.2006, “Për bankat në Republikën e Shqipërisë,” i ndryshuar, 
neni 124, pika 8 përcakton se, cit: “Banka e Shqipërisë mund të përcaktojë me akt 
nënligjor kërkesa dhe kritere të tjera të mbrojtjes së klientit, gjatë përfitimit nga ana e tij 
të veprimtarive bankare dhe financiare të parashikuara në këtë ligj.”

*** Kategoritë e kredisë konsumatore përcaktohen si: a) kredi me këste, b) kredi kufi, c) 
kartë krediti dhe d) qira financiare, ndërsa sipas vlerës, intervalet ndahen në: i) deri në 
200,000 lekë, ii) 200,001-2,000,000 lekë dhe iii) 2,000,001-10,000,000 lekë.

